
КІРІСПЕ
Тақырыптың өзектілігі. Егеменді еліміз тарихыңдағы аумалы-төкпелі 20-30 жылдар соңғы кезде жарық көрген жаңа зерттеулерге қарамастан, әлі де тарихшылар назарын өзіне аударып отыр. Себебі, қалыпты жағдайда ғасырдан артық уақытты кажет ететін саяси, әлеуметтік-экономикалық өзгерістердің казақ даласында "Кіші Октябрь" ұранымен 2-3жылда жүргізілуі; осы жылдарда Қазақстанда жартылай феодалдық, қауымдық кұрылыстан социализмге өтуге негіз жасалды деген үстірт тұжырым толық зерттеліп болған жоқ.
Тарих - адамзат қоғамы өмірінің айнасы, ендеше тарихи зерттеулер жан-жақтылықты, ымырасыз шындықгы көрсетуді талап етеді.
Тарихи зерттеулерге ғылыми түрғыдан баға беру, оның адами мазмұнын көрсете білу, яғни оны халықгың, ұлттың өміріне, дәстүрі мен дүниетанымдық көзқарасына катынасы тұрғысынан көрсете білу -соңғы кезде тарих ғылымдарына қойылған басты талаптардың бірі./1/.
Осы тұрғыдан карағанда Кеңес өкіметінің 20-30 жылдардағы Қазақстанда жүргізілген волюнтаристік саясаты халыққа жасалған қиянат, дүниені өзгертудің зорлықка негізделген концепциясының жарқьн бір көрінісі іспетті. Республикамыздың беделді тарихшылары М.Қозыбаевтың, К.Нүрпейісовтың, М.Қойгелдиев пен Т.Омарбеков, Ж.Әбілхожиндердің және т.б. аталған кезендегі қазақ халқының басына түскен касірет туралы еңбектері кейінгі толқын тарихшыларға ой салары сөзсіз.
Баршамызға белгілі, большевиктердің социализм кұру концепциясының негізгі бағыты - индустрияландыру болса, ал оны каржыландыру ауыл шаруашылығын коллективтеңдіру арқылы жүзеге асқан болатын. Осы екі шара: иңдустрияландыру және коллективтендіру тоталитарлық әкімшіл-әміршіл экономиканың калыптасуына негіз болды. Бұл шараларды қоғамның объективті дамуы дүниеге келтірген жоқ, керісінше, большевиктердің өмір-өзен арнасын кері бұру әрекетінен туған шаралар еді. Бұлай дейтініміз, социализм теориясының негізін салушы Маркстің өзі социализмге өту - экономикалық дамудың жоғары деңгейі жағдайыңда мүмкін екендігін айткан еді. Ал В.И.Ленин бастаған большевиктер экономикалық негізі жоқ, Россияда социализм орнатамыз деп қаншама әлек салды. Экономикасы Россиядан да төмен, феодалдық қатынастар дұрыс дамымаған Қазақстан үшін социализмге алғы шарт жасау тәжірибесі 2 миллионнан аса қазақтың өмірін әкеткен аштыққа ұласты.
Онымен қоймай, кеңестік бұл "тәжірибе" 2-дүниежүзілік соғыстан кейін КСРО ыкпалына түскен Шығыс жөне Орталық Европа елдеріңде күшпен енгізіліп, өзінің жарамсыздығын 50-60жылдардағы экономикалық, саяси дағдарыстардан анық көрсетті. Кейіннен осы елдердегі 60-70 жылдардағы экономикалық реформалар әміршіл-әкімшіл сталиндік социализмнің өмірін ұзарта алмай, ақыры, 1989-1991 жылдары тоталитарлық жүйе кұрдымға кетті. Тарих мұндай қателіктерді кешірмейді, өйткені қиянатка негізделген нәрсе ешуақытта баянды болмақ емес.
Сталиндік социализм негіздерінің бірі болған - коллективтендіру туралы аз жазылған жоқ. Бұл кезінде Кеңес өкметінің "басты жегістігі" ретінде мадақталса, кейінгі жылдары күшпен коллективтендіру зардаптары туралы көптеген құнды еңбектер шықты. Олардың аграрлық саясат тарихыңда алар орны ерекше. Жаңа ғылыми тұжырымдар Қазақстанда казіргі заман міндеттерімен ұштасып, қоғамдық-саяси мәнге ие болуда.
Әйтсе де, 20-30 жылдары қазақ қоғамын аса зор формациялық өзгерістерге әкелген: қазақ шаруаларын жерге орналастыру; шабындық және егістік, жайылымдарды қайта бөлу; ірі бай-кулактарды тәркілеу; көшпелі қазақты отырықшыландыру сияқты саяси-әлеуметтік шаралар тарихына тереңірек үңіліп, олардың қалай, қаңдай жолдармен жүзеге асқаны; қазақ халқы үшін тарихи қажеттілігі және нәтижелері туралы жаңа зерттеулер ұлттық тарихты жаңғырту міндеттерінен туындайды.
20-30 жылдардағы аграрлық өзгерістерді объективті бағалауда Кеңес өкіметінің жаңа экономикалық саясат жағдайыңдағы ауыл шаруашылығын каржыландыру және жеке қожалықтарға салық салу саясатын зерттеу маңызды роль атқарады. Тақырьп өтпелі кезекте қазақ ауылындағы саяси-экономикалық, кұрылымдық өзгерістердің жүзеге асу механизмдерін саралауға, кеңестік тоталитарлық экономикалық жүйенің калыптасу эволюциясьн ашып көрсетуге ұмтылады.
Салық - мемлекеттің өмір сүру кепілі. Салықгың экономикалық және әлеуметтік катынастарды реттеушілік рөлін дәлелдеп жатудың кажеті жоқ. Меншік қатьнастарында түбегейлі төңкеріс жасауды мақсат тұтқан Кеңес өкіметі бастапқыда салықтан мүлде бас тартып, кейін жаңа экономикалық саясатка көшуге байланысты оны қайта енгізді.
Алайда Кеңес өкіметінің салық саясаты алдына өзгеше мақсаттар қойды. Салық әлеуметтік реттегіш рөлін жойып, әртүрлі топтардың мүдделерін бір-біріне карсы қою құралына айналды. Жұмысшы табын дәріптеу шаруалардың мүддесіне карама-қарсы қойылып, салықгық қысымдар жеке шаруашылықтарды индустрияландыруды каржыландыру көзіне айналдырды.
Салық ауыл шаруашылығында жеке шаруашылықтарды күйзелту; коллекгивтік, қоғамдық меншікті калыптастыру функциясын аткара бастады. 1926-1937 жылдарда қабылданған КОКП мен Кеңес өкіметінің ауыл шаруашылығын түбегейлі өзгертуге бағытталған каулы-қарарларын, салықтық ережелер мен мемлекеттік бюджеттерді талдау 20-30 жылдарда жүргізілген терең әлеуметтік-экономикалық өзгерістерді нақты шындық тұрғысынан бағалауға ыкпал етеді. Баса көрсететін жайт, 20-30 жылдардағы аграрлық өзгерістерге арналған бұрынғы және соңғы кезде жарық көрген еңбектерде көбінесе саяси баға беріліп, олардың қалай жүргізілгендігіне, яғни механизмдеріне көңіл бөлінбегенін атап көрсету қажет. Осындай механизмдердің бірі - салық пен қаржыландыру жүйесі болды.
Диплом жұмысында Қазақстан ауыл шаруашылығына салық салу мен каржы бөлу мөселелерін 3 кезеңге: 1926-1928, 1929-1933, 1933-1937 жылдарға бөліп қарастыру - рыноктық экономикадан жоспарлы шаруашылыққа өту эволюциясын нақты көрсетуге мүмкіндік береді. Салық пен қаржыландыру жағдайы сол кезеңдердегі жүргізілген әлеуметтік-экономикалық саясатпен тығыз байланыста зерттеліп, 1926-1927 ж ж. жер бөлісі, 1927-1928 ж ж. астық дағдарысы, 1928ж ірі бай-феодалдарды тәркілеу, 1930-1932 ж ж. зорлап отырықшыландыру мен коллективтендіру сияқты шараларға салықтың тигізген әсері арнайы талданды.
Отырықшыландыру, босқындарды орналастыру мәселелері қаржыландыру тұрғысынан зерделенді. Сонымен қатар зерттеу жұмысында астық пен ет дайындау шараларына ерекше көңіл бөлініп, оның коллективтендіру механизмі болғандығы және қазақ шаруашылықтарын күйзелтудегі ролі айқындалады.
 Тақырыптың өзектілігі - оның тек аз зерттелгенінде ғана емес, қоғамдық-тәжірибелік мәні мен тарихи сабақтастығында.
Қазақстан ауыл шаруашылығында 1926-1937жж. жүзеге асқан түбегейлі өзгерістер тарихын зерттеу, олардың тарихи сабақтарын объективті бағалау-саясатпен, бүгінгі күннің мақсаттарымен тығыз байланысты.
Бұл тақырып республикамызда өтіп жатқан экономикалық реформаларға катысты мәселелерді қозғайды. Өйткені ауыл шаруашылығындағы жекешелендіру процестеріне дұрыс бағыт-бағдар беруде 20-30 жылдардағы аграрлық өзгерістер сабақтарын қатерге алу занды да қажетті құбылыс. Мысалы, Қазақстандағы 1926-1927/28 жылдарда шабындықтарды, егістіктерді және жайылымдарды бөлу деп аталған жер реформаларының сәтсіздігі себептерін анықтау - бүгінгі жекешелендіру кезіндегі ауыл проблемаларын түсінуге жол ашып, жеке меншікті қалыптастыру шаруашылықтық игеру мақсаттарымен ұштастырылмаса, оң нәтиже бермейтіндігі туралы тұжырымның дұрыстығын дәлелдейді.
Қаржыландыру мен салық саясатын байланыстыра карастыру шаруашылықтың қалыпты дамуына ықпал етпейінше, қаржы жинау және қаржыландыру жақсы деңгейде болуы мүмкін емес; экономикадағы өзгерістерді тез арада, жедел өзгерту әлсіз шаруашылықтар жағдайында орасан зор қателіктерге әкеп соқтыратындығы туралы қорытынды жасауға мүмкіндік туғызады.

Тақырыптың зерттелу деңгейі, тарихнамасы. Көтерілген 20-30 жылдардағы әлеуметтік-саяси, экономикалық қайта құрулар туралы жазылған ғылыми еңбектердің көптігі, олардың Кеңес өкіметінің Казақстандағы саясатын мадақтау бағытында жазылғаны бәрімізге мәлім.
Осы кезендегі аграрлық өзгерістер тарихнамасына объективті талдау Т.Омарбековтың "20-30 жылдардағы Қазақстан қасіреті" атты еңбегінде кең ауқымда жөне О.Мұхатованың докторлық диссертациясында ішінара қарастырылады /2/. Бұл тарихнамалық шолуларда қазақ қоғамын кеңестендірудің қайшылықтарын түсінуге ықпал ететін сталиндік емес,балама (альтернативтік) ғылыми-теориялық еңбектер мен 90-шы жылдардағы жаңаша жазылған зерттеулер сараланған.
Әйтсе де 90жж. жаңаша еңбектердің басым бөлігінде ортақ концептуалдық бағытқа орай өткенді тек сынауға бейімділік байкалады. Аталмыш кезендегі оқиғаларды әр қырынан көрсету және пікірлер плюрализмін есепке ала отыра, 20-30 жж. кеңестендіру мөселелерін ғылыми негізде тұжырымдаған А.Б.Тұрсынбаев, Г.Ф.Дахшлейгер, Ж.Жұмабеков, Б.А.Төлепбаев зерттеулерінің ғылыми және деректік маңызын атап өтеміз. Идеологиялық шектеулерге қарамастан олар әлеуметтік-экономикалық шаралардағы қателіктерді батыл болмаса да көрсетуге ұмтылған. Г.Ф.Дахшлейгер 1926-1927 жылғы жер бөлісінің нәтижелеріне күмән келтіреді.
Өтпелі кезеңдегі экономиканы орнықтыру, оған мемлекеттік көмек мәселелері туралы Дахшлейгер Г.Ф., С.Қ.Жақыпбеков, Ф.Колодин, А.Құсайынов т.б. зерттеулерінде карастырылады. /3/
Салық пен қаржыландыру мәселелеріне қазақстандық тарихшылар А.С.Елагин, С.А.Нейштад, С.Б.Нұрмүхамедов, В.К.Савосько, Р.Б.Сүлейменов пен И.А.Куртовтар /4/ өз еңбектерінде тоқталып өтеді. Бірақ бұл зерттеулер салық мәселесін арнайы қарастырмайды.
Салық саясатына арналған ғылыми зерттеулер Одақ көлемінде баршылық /5/. Алайда олардың көбі - 40-70 жылдарда жарық көргендіктен мәселені объективті бағалаудан гөрі идеологиялық кұрсаудан шыға алмаған.
Мысалы, Н Л.Рогалинаның "Налоговая политика Советского государства в отношении деревенской буржуазии до сплошной коллективизации (1926-1929 гг.), В.А.Цыбульскийдің "Налоговая политика в деревне в первые годы НЭПа", В.П.Даниловтың "Советская налоговая политика в доколхозной деревне" сияқты еңбектерде осындай бағыт басым. Сонымен қатар, бұл еңбектердің көпшілігі колхоздастыру кезеңіне дейінгі салық саясатын карастырумен шектеліп, 1930-1938 жылдардағы салықтық қатынастарға тоқталмайды. Ең бастысы, аталмыш зерттеулерде салық саясатының орыс деревнясына ыкпалы ғана сөз болады. Ал Кеңес өкіметінің салық саясатының Қазақстан сияқты өзгеше экономикалық-әлеуметтік кұрылымы бар аймақтардағы жүзеге асуы туралы мәселелер қарастырылмаған.
 Алайда бұл мәселе туралы нақты зерттеулер 80-жылдарға дейін жоқтың қасы болды. Бірлі-жарым еңбектердің қатарындағы Ө.Алдабергеновтың "Проведение продналога в 1921-1925 гг. в Казахстане и его роль в укреплении союза рабочего класса с крестьянством", М.Елеужанованың
"Продналоговая компания в Казахстане (1921-1922 гг.)" атты зерттеулері /6/ жаңа экономикалық саясаттың алғашқы жылдарындағы азық-түлік салығы мәселелерін ғана қамтығанын көруге болады.
Салық саясатының Қазақстан ауыл шаруашылығына тигізген әсері туралы алғашқы салиқалы ғылыми зерттеу, бүгінде белгілі тарихшы Ж.Б.Әбілхожиннің /7/ үлесіне тиді. Оның "Кеңес мемлекегінің 1921-1929 жылдардағы Қазақстан ауыл-селоларына салық салу саясаты" деген тақырыптағы кандидаттық диссертациясы бұл бағыттағы іргелі еңбектердің бірі боп саналады.
Алайда бұл зерттеуде идеологиялық ыкпалдан сырт қалмаған. Онда автор салықтың ауыл-деревнялардағы әлеуметтік реттегіш функциясына ерекше көңіл бөліп, оның патриархалды қазақ шаруашылықтарын ұсақ товарлы шаруашылыққа айналдырудағы рөлін ерекше бағалайды. Сөйтіп, салық қазақ ауылын орташаландыруда негізгі құрал болды деп көрсетіледі.
Шындығында, 1926-1927 жылғы қазақ ауылының әлеуметтік құрылымында орташалардың тіпті аз, кедей шаруашылықтарының көптігін /8/ есепке алсақ, Әбілхожинше, қазақ шаруашылықтары өркендеген боп шығады. Ал тарих шындығы қазақ шаруашылықтарының 1930-1932 жылдары жағдайының бұл тұжырымға сәйкес келмейтінін көрсетеді.
Сонымен қатар, ғалым салық саясатын КОКП мен Кеңес өкіметінің ұлт саясатының маңызды кұрамдас бөлігі ретінде қарастыра отырып, қазақ сияқты артта қалған халықгың экономикасын көтеруге қызмет етті деген пікірге тоқталады. Сондықган бұл еңбектің кейбір теориялық пікірлері мен қорытындыларымен келісуге болмайды. Мұнда салықтық Ережелердің Қазақстанның көшпелі мал шаруашылығы жағдайында жүзеге асу қиындықтары мен қайшылықгары туралы мәселелер тереңдеп қарастырылмайды. Товарлы егін шаруашылығына икемделіп жасалған салық зандарының ауқатты шаруаларды тежеуге бағытталған шарттарының қазақгың экстенсивті, натуралды шаруашылығы үшін ауырлығына назар аударылмайды. Автор салық ауқатгы шаруашылықтарды тежеп, орташа шаруашылықтарды көбейтті деген ресейлік тұжырымды қайталайды. Шындығында Ресейде солай болғанмен Қазақстанда жағдайдың мүлде басқаша болғандығы сіздерге ұсынылып отырған диполом жұмысында мазмұнында талқыланады.
Ж.Б.Әбілхожиннің зерттеу жұмысы 1929жылмен шектелгендіктен коллективтендіру, отырықшыландыру кезіндегі салықтық зобалаң айтылмайды. Алайда, автордың соңғы жылдардағы аграрлық экономикалық тарихқа арналған фундаментальды еңбектерінде /9/ бұл тұжырымдар кайта қаралып, объективті бағаланады.Ұсынылып отырған жұмыс салық саясатының бір жақты қаралған мәселелеріне баса назар аударып қана қоймай, оның шеңберін 1937 жылдың аяғына дейін жалғайды.
Баса көрсетегін бір жағдай, Кеңес өкіметі жылдарында жарық көрген аграрлық тарихка арналған еңбектерде қаржыландыру мәселесі арнайы зерттелмеген. Соған карамастан, қаржыландыру тек экономиканы көтеруге қызмет етті, салықтық төлемдердің кайтарылымы жоғары деңгейде болды деген пікірлер қалыптасты.
Кеңес өкіметінің қаржы саясаты нақты талданбады. Бюджеттік түсімдер мен шығыстардың арасалмағын анықтауға жете көңіл бөлінбеді. Сөйтіп, Кеңестік тарихнама 20-30 жылдардағы салық пен қаржыландыру мәселелерін зерттеуде кенже қалып, идеологиялық шеңберден аса алмады. Осыған орай біз 1926-1937 жылдардағы ауыл шаруашылығындағы салық саясаты мен қаржыландыру мәселесін жаңаша зерделеп, идеологиялық көлеңкеден аршып, тарихи танымға негізделген методология түрғысынан көрсетуге ұмтылыс жасадық.
Диплом жұмысының мақсат-міндеттері. Зерттеу 1926-1937 жылдардағы Қазақстан ауыл шаруашылығын социалистік негізде қайта құру мақсатында жасалған солақай, жедел әлеуметтік-экономикалық шараларды қаржылаңдыру және салық салу саясатын объективті, шынайы зерттеуді көздейді. Осыған байланысты зерттеу жұмысының міндеттері төмендегі мәселелерді қамтиды:
-
Кеңес өкіметі кабылдаған салық туралы заңдарға тарихи талдау жүргізіп, оның қазақ шаруашылықтарына тигізген әсерін анықтау;
· Коллективтендіруге дейінгі Қазақстан ауыл шаруашылығын қаржыландыру және салық салу деңгейін зерттеу арқылы Кеңес өкіметінің ұлттық саясатының мәнін ашу;

· Жаңа экономикалық саясаттан әкімшіл-әміршіл экономикаға көшудің себептерін талдау арқылы астық және ет дайындаудағы күштеу әдістерінің қазақ шаруашылықтарын күйзелту құралына айналғанын экономикалық талдау арқылы ашып көрсету;

· 1929-1937 жылдардағы салық саясатындағы өзгерістердің жеке шаруашылықтарға қысым жасау құралы болып, коллективтендіру механизміне айналғанын нақгы статистикалық мәліметтер негізінде зерттеу;

 - Көшпелі қазақтарды зорлап отырықшыландырудың әкімшіл-әміршіл басқаруға көшуді жеделдету мақсатында жасалған волюнтаристік сипатын, оны қаржыландырудағы қателіктер қазақ шаруашылықтарын толық күйзеліске ұшыратканын дәлелдеу;

· Кеңес өкіметінің Қазақстандағы коллективтендіру саясатының сәтсіздікке ұшырауын қазақ босқындарын орналастыру деген шарамен қайталануымен байланыстырып, оны объективті құбылыс ретінде бағалау;

-1933-1937 жылдардағы Қазақстан ауыл шаруашылығын социалистік негізде кайта құрудың зорлық әдістері арқылы жүзеге асқанын салық саясаты арқылы айқындау.
Зерттеу жұмысының ғылыми жаңалығы
-
Диплом жұмысында 1926-1937жылдардағы салықтық Ережелерге талдау жасалып, ғылыми айналымға енгізілді. Ауылшаруашылық салығынан басқа өзіне-өзі салық, мәдени алым,уақытша салықтардың салыну механизмдері көрсетілді.
Салық саясатының Қазақстан көшпелі шаруашылығы ерекшеліктерін ескермеуі оның коллективтендіру құралына айналуы ғана емес, дәстүрлі мал шаруашылығын күйзелтуге әсер еткені жаңаша тұжырымдалды.
-
Зерттеуде 1928жылдан басталған ауқатты шаруаларға салынатын салық қысым Қазақстанның көшпелі, натуралды шаруашылығы жағдайында заңсыздықтармен ұласып, орташа шаруаларды да камтып, әу бастан экономикалық жағынан әлсіз колхоздардың құрылуына әсер еткені көрсетілді. Олар салықгық жеңілдіктерге қарамастан қалыпты шаруашылық жүргізе алмады.
· Қазақ шаруашылықтарының күйзелуін тек отырықшыландыру мен коллективтендіру нәтижесі деп қарастырмай, оны салықтық қысымдар нәтижесінде 1929-1930жылдары-ақ басталғаны туралы қорытынды жасалады.

· Салық саясаты астық, ет, басқа да ауыл шаруашылық өнімдерін дайындаудың күштеу механизмдерін іске қосып, шаруашылықтарды күйретуге қызмет еткені ғылыми талдау негізінде дәлелденді.

-
Кеңес өкіметінің Қаазақстандағы қаржыландыру саясатының бюджеттік қызметті дамытуға емес, қаржы сору мақсатына бағындырылғаны көрсетілді. Салықтық кірістер бюджеттің жартысынан астамын құрап, орталықтан каржыландыру деңгейі өте төмен болғаны атап көрсетілді. Кеңестендіру шаралары халық есебінен жүргізілгені туралы қорытынды жасалды.
-
Салық саясатындағы асыра сілтеулер күштеу механизмдерін іске қосып, тәркілеудің Қазақстанда бірнеше дүркін жүргізілгені көрсетілді: 1928жылы қаңтар-сәуір аралығында Семей губерниясында, 1928жылы 27 тамызда республика көлемінде, 1930 жылы бай-кулактарды жаппай жою шаралары барысында жүзеге асты.
-
Салық жөне қаржыландыру түрғысынан әртүрлі әлеуметтік-экономикалық шаралар қайта бағаланды. 1926-1927жж. реформаларының қажеттілігі жөне тиімділігі болмады, оның шаруашылықты дамытуға емес, қазақтардың жерін қысқарту арқылы таптар күресін, яғни бай мен кедейді жауластыру мақсатында жасалып, голощекиндік "Кіші Октябрь" төңкерісін жүзеге асыруды көздегені туралы қорытынды жасалды.

-
Қазақ босқындарын орналастыру деген атпен жалғасқан коллективтендіру Кеңес өкіметінің әлеуметтік-экономикалық шараларының Қазақстан жағдайында сәтсіздікке ұшырағаны дәлелденген. Отырықшыландыру мен коллективтендіру 400мыңнан аса қазақ шаруашылықтарын жойып, 2миллионнан аса қазақтың кұрбандығымен жүзеге асты.

Зерттеудің тәжірибелік маңызы - Қазақстан ауыл шаруашылығындағы әкімшіл-әміршіл жүйенің қалыптасуын жаңа бір қырынан - салық саясаты тұрғысынан қарастыру арқылы жаңаша жазылған еңбектер қатарын толықтырады.
20-30жылдарда жүргізілген аса зор кұрылымдық өзгерістердің нақты шындығын ашып көрсету арқылы оның объективті емес, қолдан жасалған жасанды құбылыс болғандығы жөніндегі тұжырымдар XX ғасыр басындағы казақ қоғамының тарихи жағдайын терең түсінуге жол ашады.
Салық саясатына байланысты тұжырымдардың тәжірибелік маңызы зор, ол казіргі кезеңде жүргізіліп жатқан реформаларды түсінуге мүмкіндік береді.Диплом жұмысының негізгі тұжырымдарын 20-30 жылдардағы аграрлық-экономикалық тарих бойынша арнаулы курстарды дайындауға, Қазақстанның қазіргі заман тарихы пәнін оқытуға пайдалануға болады.
Зерттеудің методологиялық негізі - шыншылдық, объективтілік, сабақтастық, тарихилық сияқты идеологиядан азат, ғылыми таным принциптерін басшылыққа алады.
Өткенді талдауда кінәлілер мен қателіктерді көрсетіп қоймай, оны себептерін анықтау арқылы тарихи шындықты көрсету мақсаты қойылады.
Зерттеу жұмысы сонымен қатар, 20-30 жылдардағы саяси-экономикалық өзгерістерді қазіргі күн талабына сөйкес бағалауға болмайтыны басты назарға алынады. Халқымыздың басынан өткен драмалық кезеңдерді зерттеуге біржақты бағадан аулақ болу қажеттігін ескере отырып, тарихи оқиғалар сол кездегі саяси-әлеуметтік, экономикалық жағдайларға байланысты қарастырылады.
Ең бастысы, қазақ ауылында жүзеге асқан кеңестендіру шараларының адами мазмұнын, оларды халықтың, ұлттың өмірі мен дүниетанымдық көзқарасы тұрғысынан қарастыру бағытында альтернативтік даму бағыттары талданады. Алайда, пролетариат диктатурасы кезінде альтернативті даму мүмкін еместігі, индустрияландыруды жеделдету - міндетті түрде зорлықсыз болуы мүмкін болмайтындығы, ол үшін сталиндік стратегиядан бас тарту керектігі туралы методологиялық түжырым негізге алынады.
 Тақырыптың хронологиялық шеңбері жаңа экономикалық саясат пен жоспарлы экономика аралығындағы өтпелі кезең 1926-1933жылдар аралығын қамтиды.
1925 жылы қабылданған жедел индустрияландыру бағытының 1928 жылдан бастап жүзеге аса бастауы рыноктық экономиканы жоспарлы жүйемен алмастыру процесіне біртіндеп жол ашты.
Жаңа экономикалық саясаттан ресми түрде бас тартылмаса да жедел индустрияландырудың әлсіз жекеше шаруа қожалықтарына сүйенуі "НЭП-тік" экономиканы шайқалтып, әкімшіл-әміршіл әдістерді күшейтті.
Осы кезенде Қазақстанда жүргізілген терең әлеуметтік-экономикалық өзгерістер осы бағыттан тікелей туындады. Әкімшіл-әміршіл басқаруға негізделген жоспарлы экономиканы қалыптастыру барысында қазақ қоғамын кеңестендіру мақсатын қойған: шабындықтар мен жайылымдарды және егістіктерді бөлу, ірі бай, жартылай феодалдарды тәркілеу, жедел зорлап отырықшыландыру сияқты волюнтаристік шаралар жүзеге асты.
Сөйтіп, кеңестік тоталитарлық экономикалық жүйенің қалыптасу эволюциясын сараптау қазақ ауылындағы құрылымдық өзгерістердің жүзеге асу механизмдерімен байланыстырылады.
Зерттеу жұмысының кұрылымы кіріспеден, екі тарау мен қорытындыдан тұрады. Жұмыс соңында пайдаланған деректер мен әдебиеттер тізімі берілген

ТАРАУ I. 1926-1928 ЖЫЛДАРЬІНДАҒЫ ҚАЗАҚ АУЫЛЫНДАҒЫ
САЛЫҚ САЯСАТЫ
I.I. Жаңа экономикалық саясат тұсындағы салық және казақ шаруашылыктары
Салық жүйесі - мемлекеттің өмір сүру кепілі. Оған адамзат тарихы куә."Қоғамдық келісім-шарт" негізінде пайда болған мемлекет пен салық жүйесі бөлінбес дүние.

Қазіргі Батыс мемлекеттеріндегі сындарлы салық жүйесі өз бастауын сонау орта ғасырлардан, бір орталықтанған мемлекеттердің калыптасу кезеңінен алады. Француз абсолюттік монархиясы аталары: король Генрих IV мен кардинал Ришелье мемлекетті нығайтудың және экономиканы өркендетудің нақты жолын - шаруаларға салынатын салық мөлшерін азайту арқылы жүргізген болатын. Одан кейінгі сан ғасырлық адамзат тарихы бұл шараның дүрыстығын дәлелдеді.
Батыстық либералдық экономика жүйесінің негізін салушы, ағылшын классикалық экономияссының көрнекті өкілі А.Смит те салықты қоғамдағы әлеуметтік қатынастарды реттеу құралы ретінде қарастыра келіп, оның көлемі өндірушіге қиындық туғызбайтын аз мөлшерде болғанда ғана экономиканы көтеруге қызмет ететінін айтқан болатын /10/.
Кеңес өкіметі де салық саясатында дәстүрлі мақсаттарды алдына қойды. Алайда азамат соғысы жылдарында салық орнына азық-түлік салғырты қолданылып, салық жүйесінің қалыптасуы жаңа экономикалық саясатпен тығыз байланыста болды. Салғырттан кейін енгізілген азық-түлік салығы, бірыңғай натуралдық салық шаруашылықты қалпына келтіруде үлкен рөл атқарды.
 Қазақ ауылының кеңестік салық жүйесіне тартылуы 1922 жылдан басталды. 1922 жылы 17 наурыздағы Бүкілодақтық Орталық Аткару комитеті мен РКФСР Халық Комиссарлар Кеңесінің "Ауыл шаруашылық өнімдеріне бірыңғай натуралды салық" атты декреті шықгы. Осыған байланысты РКФСР Халық Комиссарлары Кеңесінің арнайы шешімімен бұл салықка 1922-1923жылдан бастап мал шаруашылығы аудандары тартылды. Бұл салық Қазақстанда 131,91% мөлшерінде артығымен орындалды /11/.
1923жылы БК(б)П ХІІ-съезі салық жүйесіне өзгеріс енгізілді. Бұрынғы натуралдық және ақшалай салықтар орнына 1924 жылдың қаңтарынан бастап бірыңғай ауыл шаруашылығы салығы енгізіліп, ол ақшалай және заттай алынуы шарт болды. Жалпы ауыл шаруашылығы салығының енгізілуі салық жүйесінде алға басқандық болды, шаруаны ынталандыруда үлкен роль атқарды. Айта кетегін бір осы салық малды аймақтарға тек ақшалай түрде енгізілді.
 Салықтың ақшалай алынуы салық жинаушылардың жұмысын жеңілдету мақсатына жасалғаны көрініп-ақ тұр, өйткені натуралды салықтан түскен малды сату қосымша шаруа екендігі рас. Осыны біле тұра өкіметтің базары жоқ, жол торабынан шалғайдағы қазақ ауылдарынан ақшалай салық алуын қалай түсінуге болады? Бұл натуралды, тұйық қазақ шаруашылықтары үшін тиімсіз шара болды. Тарихшы Ж.Әбілхожин мұны қазақ шаруашылықтарында товар-ақша қатынастарын дамыту, оны ұсақ товарлы шаруашылыққа айналдыру мақсатында жасалған шара деп көрсетеді /12/. Бұл тұжырыммен әбден келісуге болар еді, бірақ жақын жерде базары жоқ қазақ үшін малын ақшаға айналдыру өте қиын іс болды. Ешқандай сауда орындары жоқ ауылда мал өнімдерін алыпсатарға тегінге өткізуге мәжбүр болып, ауыл шаруашылығы салығын төлеу үшін қазақтар біраз малынан айырылды. Сөзіміз дәлелді болу үшін БК(б)П Ақтөбе губерниялық комитеті хатшысы М.М.Беккердің 1926 жылы Голощекинге жазған хатынан үзінді келтірейік. Ол жерді пайдалану мәселесі орыстар мен қазақтар арасында ұлтаралық жанжал туғызып отырғанын айта келіп, "...темір жолдан 500-600 (верст) қашықтағы казақ шаруашылықтары экономикалық жағынан әлсіз, өйткені онда товарлы шаруашылық жоқ, қазақтар өз өнімдерін құнының 50-75 процентіне алыпсатарға өткізеді, керісінше, өнеркәсіп заттарын 3-4 есе қымбатқа алады. Мұның өзі қазақтың орыстарға экономикалық тәуелділігін арттырып, қарама-қарсылық туғызып отыр" - деп жазған /13/.
Кеңес өкіметі енгізген тұтыну кооперациясы қазақ шаруаларын толық қамти алмады. 1926 жылы КСРО көлемінде оның деңгейі 7,5 процент болса, РКФСР-де 8,0 процент, Қазақстанда 7,0 процент, оның ішінде орыс түрғындары 9,4 процент, қазақтар 3,3 процент қамтылған. Қазақ шаруашылықтарын қамтитын тұтыну кооперативтері жалпы кооперативтердің 10,9 проценті болса, өзге ұлттарды қамтитын кооперативтер 38,8 процент болды.
Сырдария губерниясындағы тұтыну кооперациясының жағдайын мына мәліметтерден көруге болады: Шымкент уезінде тұратын халықтың 85 процентін құрайтын қазақ пен өзбектер үшін 93,513 сомға товар жіберілсе, 15 процент орыстарға - 118, 150 сомның товары жіберіледі.. Әулие-Ата уезінде де осындай жағдай: 85 процент болатын қазақ пен өзбекке - 16,762 сомның товары, 13 процент болатын орыстарға - 75,721 сомның товары жіберілген /14/.
Бұдан Кеңес өкіметі казақ шаруашылығын өркендету мәселесіне аса көңіл аудармағаны көрініп тұр.

Сонымен катар, салықтың ақшалай енгізілуінің кеңестік салық жүйесінің түпкі мақсаттарымен ұштасып жатқанын баса көрсетуіміз керек.
Кеңес өкіметі өзінің салық саясатында мынандай мақсаттарды қойғаны мәлім:
1) кедей және орта шаруаның экономикалық мүмкіндігін арттыру;

2) бай-кулактардың шаруашылығын тежеу;

3) жеке шаруашылықтың коллективтік шаруашылыққа айналуын тездету.

Яғни,Қазақстан жағдайында бай-кулакты тежеуге бағытталған салық саясатының кедей және орташа шаруаны шарпымауы мүмкін емес. Оның үстіне "Бірыңғай ауыл шаруашылығы салығы туралы" ережеде салық төлеу процесінің өзі қым-қиғаш. Әуелі шаруа қожалығының жылдық кірісін анықтау керек. Ал, әрбір ат-көлік, қой, сиыр, ұсақ мал мен егістік жерден түсегін кірісті (пайда) дәл анықтау мүмкін емес еді, өйткені түсегін өнімнің тең жартысынан көбі ішіп-жеу үшін пайдаланылады. Жоғарыдағы келтірілген мысалда малы аз қазақтардың кіріс алынуынан ішіп-жеуге жұмсауы көп сияқгы. Ереже бойынша шаруашылықтан түсегін. кіріс-пайда өкімет заңдандырған "кіріс мөлшері" бойынша анықталады, жылма-жыл "орташа кіріс мөлшері" бекітіліп, жергілікті жерлерге жіберіледі, бұл мөлшерді егістік жер көлеміне немесе мал санына көбейтіп, төлейтін салық шығарылады. Ал, жергілікті органдар Кеңестердің округтік атқару комитеттері сол жердің жағдайына байланысты кіріс мөлшерін өзгертуге құқы болды.
Қазақстанның натуралды мал шаруашылығы жағдайы ескерілмеген бұл заң, әрине, қазақ шаруасы үшін аса тиімді болмады. Өйткені, шалғайдағы шаруашылықтың кірісі аз, рентабелсіз екендігін Өлкелік партия комитегінің бюро мәжілісінде мойындалды. Оның үстіне Қазақстан өкіметі жергілікті ерекшеліктерді ескерегін "кіріс мөлшерін" жасақтауға кеш кірісті. Оған Н.Нұрмақовтың бюро мәжілісіндегі сөйлеген сөзі куә: "... Бұл мәселемен бұрын ешкім айналыспағандықтан оған өзгерістер енгізуге қазір еш мүмкіндік жоқ. Қазақстанның жағдайына икемделген шарттарды жасақтау үшін ауыл шаруашылығы салығы туралы декретті тоқтату қажет. Бұл үшін қажетті ақпарлардың жоқтығы да қол байлау болды". 

"Кіріс мөлшерін" губерниялар бойынша жасақтау 1927жылы аяқталды. Осыған қарамастан 1925-1926 жж. ауыл шаруашылығы салығын жинаудан 9.976,5 мың сом/15/ түсті. Бұл жалпы сома. Төмендегі кестеге қарап, біз салық ауыртпалығының орташа және ауқатты шаруалардың мойнына түскенін көреміз:

Кесте №1. Қазақ шаруашылықтарының әлеуметтік жіктелу топтары мен олардың үлес салмағы
	Мал санына байланысты шаруашылық топтар
	Жылдар жөне үлес салмағы процент

	
	1924-25
	1925-26
	1926-27
	1927-28

	5 бас ірі қара
	75,3
	64,5
	56,1
	56,1

	5 -20 бас
	23,5
	31,9
	37,8
	37,0

	20 -50 бас
	1,0
	3,0
	5,0
	5,6

	50 бастан жоғары
	0,2
	0,6
	1,1
	1,3

	
	100,0
	100,0
	100,0
	100,0


Ірі-қараға шаққанда 5бас малы барлар 1925жылдың 3-ші шілдесінде РКФСР Халық Комиссарлар Кеңесінің шешімімен салықтан мүлде босатылған еді.
Сонда 1925-26жж. түскен 2,270мың сом салықты қазақ шаруашылығының 0,6 процентін құрайтын ауқатты топтар мен 34,9 процентін құрайтын орташа шаруалар берген.
1926-1927жылы шаруашылықтың 6процентін құрайтын ауқаттылар салықтың 54,6процентін бергеніне күмән келтіруге болмайды. Бұл топтағылардың салығы 1926 ж. 66-109 процентке өскен. Бұл өте жоғары салық, өйткені 6 проценттің 5 проценті -20 бастан 50 басқа дейін малы бар орташа шаруашылықтар.
 Ал, салықтың қалған 45,4проценті 5 бастан 20 басқа дейін малы бар орталау шаруаның мойнына түскен, бұл топтағылардың салығы 47 процентке дейін жоғарылаған. Салықтан мүлде босатылған қазақ шаруашылықтары 1925-1926 жылы 60,5 процент болса, 1926-1927 жылы -62,8процентке жеткен.Бұл көрсеткіш С.Садуақасовтың пікірінше дұрыс емес. Осы жылы барлық қазақ қожалақтары 700 мың, ал салық төлегендері — 387 мың дей келіп салықтан босатылған қазақ қожалықтары — 49,5 % деп көрсетеді /16/. Осы мәліметтерге және жоғарыда келтірілген қазақ шаруашылықтарының әлеуметтік жіктелу топтары көрсетілген кестеге сүйене отырып, салық саясаты өзінің кедей және орташа шаруаны жегістіру мақсатын 1925-1927жылдарда орындай алмаған деген қорытынды жасаймыз.

Соңғы екі жылда бір - топтағы шаруашылықтар тіптен азаймаған, екінші топтағы шаруашылықта көп өзгеріске ұшырамаған. Натуралды шаруашылықтың қаймағы бұзылмай, салық жеңілдіктеріне қарамастан кедейдің өсімі ішіп-жеуінен ауыспаған. Кеңес өкіметі мал шаруашылығын товарлы шаруашылыққа тартуды, жол салу, кооперацияны дамыту, қаржыландыру сияқты әлеуметтік-экономикалық көмектен бастаса, жағдай басқаша болар еді.
Кесте №2. 1926-1928 жж. ауыл шаруашылығын жергілікті бюджеттен қаржыландыру жағдайы /17/ (мың сом)
	
	1926-27
	1927-28

	Кіріс: Ауыл шаруашылық салығы
	8.435,4
	8.127,4

	Шығыс: Ауыл шаруашылық қаржыландыру
	1741,0
	2299,4

	% (шығарылуы )
	20,6
	28,2


Мұнда салықтың басқа түрлерін есепке алмағанның өзінде ауыл шаруашылығын қаржыландыру түсімнің аз ғана бөлігін қамтып тұр. Бұл салықтың қайтарылымының мардымсыздығын көрсетеді.
Енді ауыл шаруашылығы салығының Қазақстанның жер шаруашылығы аймақтарында жүзеге асуын қарастырайық. Салынатын салықтың "кіріс мөлшері" астық, дәнді дақыл, бау-бақша өнімдері үшін жоғары болуына байланысты егістік алқабы бар бір шаруашылық төлейтін салығы 16,2 сом, мал өсірегін шаруашылық 7,6 сом мөлшерінде төленді. Орташа кірістері де осыған сөйкес: 216,4 сом; 128,8 сом. Бұл көрсеткіштер орыс шаруашылығының анағұрлым қуаттылығын көрсетсе, салықтан босатылған шаруашылықтар пропорциясы да (1927-28 жж.) 23,0 процент: 52,1 процент /28/ қазақ шаруашылығының әлсіздігін дәлелдейді. Тарихшы М.Асылбеков пен Ә.Ғалиевтің Қазақстандағы орыс шаруашылығының 7проценті, ал қазақ шаруашылығының 2,6 проценті /18/ жалдамалы еңбек пайдаланған деген мәлімегіне сүйенсек те, осындай тұжырымға келеміз. Осыған қарамастан ауыл шаруашылығы салығының ауқатты топтары үшін ауыртпалығы қазақ байы үшін ауырлау. 1926-1927жылы салық төлеуші 6 процент байлар салықтың 54,6 процентін төлесе, отырықшы жер шаруашылығында - 22 процент ауқаттылар салықтың 65 процентін /19/ берген. Ал Одақ бойынша салықтың мөлшері: кедей шаруа үшін -1,83 сом, орта шаруа - 13,25 сом, кулак -63,6 сом болған /20/. Ауыл шаруашылығы салығы республикалық бюджеттің негізін құрайтын түсімге айналып, жылма-жыл өсіп отырған. 1924-25жылы 9.976,5 мың сом, барлық салықтың 59,2проценті; 1925-26жылы 7,713 мың сом - 42,2процент (салықтың жаңа ережесіне байланысты азайып отыр); 1926-27 жылы 11.198,3 мың сом _ 43,3процент; 1927-28 ж. да 11,175 мың сом көлемінде болған. Бұл салықтың түсімінің жоғары деңгейін көрсетеді. 1925-26 жылы шаруашылық кірісінен алынатын салықтың процент мөлшері (процент изьятия дохода) РКФСР-да 3,7процент болса, Қазақстанда - 4,8процент (мал шаруашылығында -4,1процент: егін шаруашылығында - 5,5процент; 1926-27 жылы 5,1 процент; 1927-28 жылы - 6,1 процент болған.
Ауыл шаруашылығы салығының "кіріс мөлшері" бойынша салынатын түрі өзінің мөлшерлі сипатына қарамастан 20-жылдар жағдайында экономикалық жағынан кейінгі жаппай коллективтендіру кезіндегі түріне қарағанда тиімді болғанын айту керек. Салық шарттары жеке шаруа үшін белгілі бір дөрежеде әділетті болады, яғни салық мөлшері шаруашылықтың күш-қуатына қарай салынды. Сондықтан ауқатты шаруа көп, кедей шаруа аз төледі. 1928 жылға дейін салық шаруашылықтың жылдық кірісінің жан басына шақкандағы мөлшерінен алынды /едоцкий принцип/.

Бір адамға келегін кірістің алғашқы 20 сомның бір сомына екі тиыннан салық салынды. Ал 20сомның үстіндегі артық соманың әрбір сомына төмендегі мөлшерде салынды: 20-30 сом - 3 тиын, 40-50 сом - 10 тиын, 30-40 сом - 5 тиын, 50-60 сом - 17 тиын /21/. Бұл көп балалы семьяларға тиімді болды. Сонымен қатар, салық салынбайтын минимум мынандай шаруашылықтарға берілді:
· құрамы 1-2 адам, жылдық кірісі - 90 сом;

· құрамы 3-4 адам, жылдық кірісі - 100 сом;

· құрамы 5 және одан жоғары, жылдық кірісі - 110 сом.

Колхоздар жылдық кірісінің әр сомына 5 тиыннан, коммуналар -4 тиыннан салық төледі. Осы жеңілдіктердің пайдаланатын шаруашылықтар 1925-26ж. Өлкелік партия комитегінің есебінде көрсеткендей, 557,951 болып бүкіл шаруашылықтар санының /1.099453/-52,8 процентін құрады. Ал салық сомасының 20,6 проценті - 1,886 мың сом жеңілдіктерге байланысты есеппен шығарылды.

1924-27 жылдардағы ауыл шаруашылық салығынан босатылған
шаруашылықгар динамикасын көрсетейік:
1924-25 ж. 32,7 процент; 1925-26 ж. - 33,8 процент; 1926-27 ж. 34,6
процент. Бұл көрсеткіш одақ бойынша 35 процент болды. 

 1927-28 ж. - 37процент, сөйтіп салықтың жан басына салынатын түрі экономиканы тұрақтандыруға әсер етті деген қорытынды жасауға болады.Осыған орай төмендегі кестені келтірейік.
Кесте №3. 1925-1928 жж. ауыл шаруашылығының даму динамикасы
	Жылдары
	Егістік жер көлемі
	мал басы
	А/ш жалпы өнімі
	А/ш товарлы өнімі
	А/ш салығы

	1. 1924-25
	100,0
	100,0
	100,0
	100,0
	100,0

	2. 1925-26
	132,1
	109,9
	138,6
	142,3
	68,5

	3.1926-27
	146,2
	120,6
	147,0
	200,9
	102,0

	4. 1927-28
	154,5
	132,1
	144,1
	177,0
	106,3


Қазақ Орталық Аткару Комитетінің есебінде егістік жер көлемінің ұлғаюы 1927-1928жылы 1924-25жылғымен салыстырғанда 54,5 процент өскен деп көрсетсе, Онищенко К.Т. 1929 ж. "Қазақстан Халық шаруашылығының 1927-28жылғы қысқаша шолуында" егістік жер көлемі 1925 жылғы 3072,5 гектардан 3809,4 гектарға /22/ жеткенін, яғни, 24 процент өскенін көрсетеді. Осындай ретсіздіктерге қарамастан бұл көрсеткіштер егістік жер көлемінің өсу динамикасын көрсетеді.
1927 жылы Қазақстанда мал басы 38499,7 мыңға /23/ жетіп, 1916 ж. деңгейден 35,000 мың бастан асып түсті.
Коллективтендіруден бұрынғы 1925-26 - 1927-28 жылдардағы салық жүйесі Қазақстан жағдайын ескермегендігіне қарамастан ауыл шаруашылығының қалыпты дамуына әсер етті. Кеңес өкіметі тарапынан қазақ шаруашылықтарына жүйелі түрде көмек те берілмеді, бірақ, бір жақсысы, шаруашылық жүргізу еркіндігіне кедергі қойылмады. Мұның өзі жақсы нәтиже берді.1927жылдың аяғында КСРО шеңберінде қалыптасқан астық дағдарысы Кеңес өкімегін бұрынғы саясатынан бас тартқызды. Осыған орай, салық салу жүйесі де өзгеріп, жеке шаруашылықтардың құралына, коллективтендіру механизміне айнала бастады. 
1.2. Қазақ ауылында әлеуметтік-экономикалық шараларды  қаржыландыру.
20-30 жылдардағы Қазақстанда жүргізілген қауырт, жедел шаралардың себептерін анықтау, оларға объективті баға беру кеңестік әміршіл-әкімшіл экономиканың калыптасу эволюциясын сараптаумен тығыз байланысты.
Ұлттық тарихтағы ақтандақтар қатарына 20-шы жылдардың соңында, 1926-1927 жылдары "Шабындық, егістік жерлерді жөне жайылымдарды бөлу" деген атпен белгілі жер реформаларын жатқызуға болады. Бұл коллективтендіруден 3 жыл бұрын басталып, патриархалды, қауымдық жер қатынастарын өзгерту мақсатын қойған, "тап күресінің шиеленісуі туралы" сталиндік қағида рухында жасалған волюнтаристік шара болды.
Алайда, "тап күресінің шиеленісуі" мәселесінің күн тәртібіне қойылуы Одақта кейінірек, 1929 жылы басталғанын ескерсек, аталмыш шараның Қазақстанда ерте басталуына байланысты сұрақ туады. Өйткені 20-жылдардың ортасында жаңа экономикалық саясаттың рыноктық реттегіш функцияларынан бас тартылмаған еді. Әлсіз экономикалы Ресей жағдайында социализм орнатудың ұзақ мерзімге созылу мүмкіндігі ескеріліп, жаңа экономикалық саясат ауыл шаруашылығындағы жеке меншікті тез арада өзгерту мақсаттарын қойған жоқ. Лениннің сөзімен айтсақ: "Ауыл шару-ашылығын қайта құру және шаруалардың психологиясын өзгерту үшін бір ұрпақтың мерзімі керек. Бұл тапты помещиктерді жойғандай жоя алмаймыз, оны өзгерту үлкен күш пен шығындарды талап етеді" /24/.
Осы бағытта 1925 жылы өкімет ауыл шаруашылығында товар-ақша қатынастарын дамыту, жеке меншікті нығайтуға бағытталған аренданы, жалдама еңбекті пайдалану туралы шешімдер қабылдады. Осындай саяси келісімге негізделген жаңа экономикалық саясат кезінде Қазақстанда байларға қарсы бағытталғаны шаралардың жүзеге асуын немен түсіндіруге болады?
Бұл мәселе Голощекиннің жеке басымен байланыстырсақ, оңай жауап табар едік, бірақ, оның партияның сара бағытынан өзгеше позиция ұстануы мүмкін еместігін естен шығармайық. Осыған байланысты біз 1925 жылғы жаңа экономикалық саясатты өрістету шараларымен бірге, оны тежейтін механизмдердің қабылданғаны туралы Ресей тарихшыларының пікіріне /25/ қосыламыз. Тарихшылар Голанд, Валентинов (Вольский), Бордюгов, Козловтардың 1925 жылы жедел индустрияландыру шешімдернің қабылдануы - ауыл шаруашылығынан қаржы сору механизмін қалыптастыруға негіз болды деген пікірлері шындыққа сай келеді: Ендеше экономикасының 90 проценттен астамы ауыл шаруашылығы болған Қазақстанда Голощекиннің баскаша саясат жүргізуі мүмкін емес. Капиталистік товарлы шаруашылық түгіл, феодализм дұрыс дамымаған, қауымдық қатынастарға негізделген экстенсивті, тұйық, көшпелі мал шаруашылықты Қазақстанды кеңестік жүйеге тарту асқан шеберлік пен байыптылықты талап етегін еді.
Алайда, өкімет Қазақстандағы өзгеше жағдаймен санаспай, қазақ ауылын кеңестендіру шараларына белсене кірісті.
"Қоғам дамуының қозғаушы күші - тап күресі" деген кереғар маркстік қағидаға сүйенген олар қазақ даласындағы әлеуметтік жайбарақаттықпен келіспеді. 1925 жылы өлкелік партия комитеті басшылығына қазақтың тілінен, дінінен, дәстүр-танымынан, тұрмыс-тіршілігінен хабары жоқ, "революционер" Ф.Голощекин жіберіліп, ол Казан революциясының казақ даласына әлі жетпегеніне "қатты қынжылып", "Кіші Октябрь" төңкерісін дайындауға кірісті.
1925-27 жылдары Бүкілқазақтық 5-6 партия конференциялары, өлкелік партия комитегінің 2-3 пленумдары өткізіліп, онда қазақ ауылының әлеуметтік-экономикалық құрылымын анықтау, осыған байланысты республика партия ұйымы жүмысының мақсаттары мен бағыттары туралы мәселелер үлкен пікірталас тудырды.
Республика басшылығындағы білікті қазақ коммунистері Н.Нұрмақов, О.Жандосов, ААсылбеков, О.Исаев және т.б. ауылдың өлеумеггік қүрылымын ресейлік шеңберге икемдей алмай қиналды.
"Бай", "орташа", "кедей" топтарын анықтау, олардың экономикадағы үлес салмағы, осы әлеуметтік топтардың бір-біріне ара-қатынасы мәселелерін талқылау барысында Ресей жағдайына еш жанаспайтын, мүлде өзгеше әлеуметтік-экономикалық жағдай көзге ұрынып-ақ тұрды. 1927 жылы одақта жеке шаруалардың 35% -кедейлер, 60% - орташалар, 4-5% - кулактар болса, қазақ ауылындағы мүліктік жіктелу мүлде басқаша, кедей шаруашылықтар көп, орташа - жоқтың қасы, бай - өте аз боп шықты. Мысалы, 1926 жылғы мәліметтер бойынша Павлодар уезіндеті шаруашылықтардың мал басы санына қарай жіктелуі төмендегідей болды:
-5 ірі қара малы барлар - 57 процент;
-5-10 малы барлар - 28 процент;
-10-20 малы барлар - 4 процент;
-20-ден жоғары малы барлар 4-ақ процент;
яғни кедейлер - 85 процент, орташа - 11 процент; бай - 4 процент.
Жалпықазақтық Ш-партия конференциясында 3 губерния бойынша ауылдағы жіктелу туралы мәліметтер де осы деңгейді көрсетті: кедейлер - 72 процент, орташа - 18,9 процент. Оның растығын кейіннен, шабындық жерді бөлу науқаны дәлелдеп берді. Мұнда іріктелу революциядан бұрынғы Щербина санағымен де сөйкес келеді. Әсіресе, орташа шаруалар тобын анықтау өте қиынға соқты. 1924-25 жылғы салық салу науқанында қазақ малшыларының 75 проценті салықтан босатылғанын тілге тиек етсек, кедей тобының шаруашылықтың нетізін кұрайтыны белгілі болып шығады. Мұндай жағдайда экономиканы көтеру - қалыптасқан жағдайды бұзбай, ешқандай төтенше шара қолданбай, ауқаттыны салықпен тежеу арқылы және кедей топтарға мемлекет тарапынан материалдық көмек болғанда ғана жүзеге асатын еді. Ал осының өзі жаңа экономикалық саясаттың нетізгі талабы болатын. Қазақстан үшін шаруашылықты көтеру мәселесінің өзектілітін төмендегі мәліметтерден көруте болады: азамат соғысынан зардап шеккен республика шаруашылығының калпына келуі баяу жүрді: 1926 жылы мал шаруашылығының деңгейі соғысқа дейінгі көрсеткіштердің 85,5 процентіне, егін шаруашылығы - 86,2 процентіне ғана жетті. Осы жағдайларда баса назар аударып нақты пікір айтқан Смағұл Садуакасов: Өлкелік партия комитегінің-Iiпленумында партияның сара жолын бұзушы, оңшыл-уклонист атанып, Голощекиннің қаһарына ілікті. Енді ол /Голощекин/ Садуақасовтың соңына түсіп, әр мәжіліс сайын - мінеп, "садвокасовщина", "алашордашы" деген айдар тағып, казақ коммунистерін Голощекинге ұнамайтын пікір айтудан күдер үздірді. Ақыры, 1926 жылы Өлкелік партия коммунистерінің II-пленумында Қазақстан ауыл шаруашылығын социалистік негізде қайта құрудағы басты кедергі -бай деген тұжырымды мақұлдатты. Соның әсерінен Ораз Жандосов осы пленумда тіпті байды меншіктен айыру мәселесін бір-ақ көтерді.
Голощекин қанша тырысқанмен жалпы партиялық бағыт - жаңа экономикалық саясат жағдайымен санасуға тура келіп, мұндай қарар қабылданбады. Бірақ, меншіктен айыру мәселесінің Одақтық шешімдерден 3 жыл бұрын күн тәртібіне қойылуының өзі республика партия ұйымына берекесіздікке әкелді, өмір талабынан туған нақты экономикалық мәселелерді жүзеге асыру емес, орынсыз дау, талас, сөз куалау, "жау" іздеу етек алды. Жоғары жақтың алдында ерекшеленгісі келген Голощекин қазақ ауылының тыныштығын бұзу мақсатынан танбады, тап күресінің жоқтығына ақыры сенбеді. Сөйтіп, бай мен кедейді жауластыратын шаралар ойлап тапты. Ол Өлкелік партия комитегінің ІІІ-пленумында сөйлеген сөзінде былай деді: "...Кедейдің байға қарсы таптық күресіне көмек беруіміз керек. Бай мен кедей арасындағы азамат соғысын біз қолдаймыз, бірақ кедей осы күреске қашан дайын болады деп күтпеуіміз керек" /26/. Сөйтіп, ол осылайша бай мен кедейді жауластырып, ауылды кеңестендіру шараларының басы ретінде шабындық жөне егістік Жерлерді бөлу науканын бастатты. Онымен қоймай, Голощекин бұл шарамен шектелмейтінін айтты: "... Ауылдағы революциялық әдістерімізді біз аяғына дейін жүзеге асырамыз. Жер реформасын өткізгеннен кейін біз тағы шара қолданамыз"/27/.
Иә, шабындықты бөлуден басталған кеңестендіру науқаны қазақты аштан қырумен аяқталғаны мәлім, бірақ 1926 жылы оны ешкім білген жоқ. Білсе де білмеген болды. Ел басшылығындағы қазақ қайраткерлерінің халқы үшін берекетті іс қолынан келмеді. Жүргізіліп жатқан шаралардың қисынсыздығын айтқан С.Садуақасовты Исаев, Жандосов, Нұрмақов, Мырзағалиев, Құлымбетовтар қолдамады. Қазақстан жағдайының ерекшеліктерін Голощекинте түсіндіре алмай, "иесі жаманды қонағы билейдінің" кебін киді. Қалың ел қазақтың мүддесі "даңғой" Голощекиннің дегеніне бағындырылды.
1926 жылы бір басталып, 1927 жылы қайта жалғасқан шабындық және егістік жерлерді бөлу қазақ шаруаларын талап-тілегінен туған шара емес еді. Голощекин "жер реформасы" деп көкке көтерген бұл бөліс байды жерден айыру мақсатын қойғаны мәлім. Бірақ жерге жеке меншік жоқ (Қазақстанда жер патша заманынан бері -мемлекеттік) жерді пайдаланудың рулық формасы сақталған жағдайда, оған қоса, отарлық саясат негізінде шұрайлы жерлерінен айырылып, құнарсыз жерлерге ығыстырылған мал бағудың көпшелі, жайылымдық түрімен айналысатын казақ үшін Бұл шараның басқаша ұйымдастырылуы керек еді.
Алдымен, қазақ жерлерін қайтару процесін аяғына дейін жүргізу мәселесі тұрды. Өйткені, шаруашылықты көтеру жермен байланысты екендігі ескеріліп, 1922 жылы 30 қазанда қабылданған "Жер кодексінің" 16 бабы жерте әуелі жертілікті халық орналасуы қажеттігін баса көрсетіп, орыс қазақтарынан 3.538.832 десятина, қоныстанушылар қорынан 1.600 мың десятина құнарлы жерлерді қазақ еңбекшілеріне кері қайтарылған болатын. Қазақ шаруаларын жерте орналастыру бірінші кезекке қойылып, оны 10 жыл ішінде өкімет тарапынан қаржыландыру жоспарланған. Бастапқыда бұл шара жақсы бастау алып, 1925-26 жж. 1.840.244 сом, 1926-27 ж. - 2.737.629 сом қаржы жұмсалған. Осы жылдары оларға берілген қарыз (ссуда) мөлшері 480 мың сомнан 864 мың сомға өскен.
Қауымдық жер иеленуді жайын, қазақ шаруаларының жерге жеке меншігін қалыптастыруды нысанаға алатын жер реформасы үшін қосымша жер бөлінуі тиіс болды. Революцияға дейінті шаруашылыққа итерілген 37.586 мың гектар жердің 3.883 мың гектар яғни 1,3 проценті қазақтардікі /28/ екендігін ескерсек, бұл шешудің өзектілігі бірінші кезекте шығады. Алайда, 1928дейін тек 26 мың гектар жердің пайдалануға берілтен /29/. Кеңес өкіметінің де осы мәселені шешуте бел шешіп кіріспегенін көрсетеді. Жерге орналастыру мәселесінің шешілмеуі реформаларының нәтижелі болуын күмәнді етті. Сондықтан жер қатынастарындағы прогрессивті шара - аграрлық реформа товарлы шаруашылыққа тән құбылыс, оны қауымдық жері бар көшпелі мал шаруашылығына таңу улкен көзсіздік. Мұны Голощекин түсінгісі келмеді. Ресей жүріп өткен жолды қалай болса да қайталау керек болды. Орыс шаруаларының патша заманында-ақ жер сұрап маза бермегенін айта келіп, ол қазақта мұндай құбылыс жоқ, "...Сіздер Қызылордада жер сұрап маза бермеген кімді көрдіңіздер? Байдың малын талап етушілер де жоқ. Сондықтан, жолдастар, бұл жолды жүріп өтуіміз керек"- дейді.
Сөйтіп, 1917-1924жылдардағы Ресейдегі помещик жерлерін конфискациялаудан кейінгі бірнеше мәрте жүртізілген жер бөліністерін Қазақстанға әкеп таңды. Н.Верттің мәліметтеріне сүйенсек, олар жақсы нәтиже бермеген: "Помещик жерлерін тәркілеудің тиімділігі де мардымсыз, одан шаруалар жерлерін 2 гектарға ғана ұлғайта алды. Ал жер бөлістері ұсақ жер иеліктерін көбейтіп, шетке астық шығаратын ауқатты шаруашылықтарды азайтты. Нәтижесінде 1924-1927жылдары астық өндіру 1913 жылға қарағанда 10 процентке кеміді. 1926 жылы ішкі рынокқа астық сату соғысқа дейінгі көзбен салыстырғанда 2 есе төмендеді /30/. Бұл нәтижелер қатерге алынбады. Жер бөлістерін жүргізу туралы өкімет қабылдаған қаулыда бұл шараның басты мақсаты - бай мен кедейді жерге таластыру, сөйтіп, ауылдағы тап күресін жандандыру болатындығын жоғарыда айттық.
Сөйтіп, түптеп келгенде, бұл жартыкеш реформа қазақтарға берілегін жерлерді шектеп, оның жерін келімсектерге беру мақсатында ұйымдастырылды. Оған дәлел, шабындық, егістік, жайылымдарды бөлу кезінде, 1927 жылы қазақтарды жерге орналастырудағы бірінші кезектілік "ұлтшылдық" деген айдармен айыпталын /31/, одан бас тартылды. Басқа ұлттардың жерге орналасудағы құқықтары теңестіріліп, қазақтарды жерге орналастыру тоқтап қалды.
Жалпы бұл бөлістер Голощекиннің байламымен асығыс, атүсті жасалды. Қазақ Орталық Атқару Комитегінің шешімін Ресей Федерациясы заң комиссары "Жер кодексіне "қайшы, заңсыз деп тоқтатып тастағанына қарамастан, бөліс басталып кетті. Өлкелік партия комитеті партиялық органдар арқылы қысым жасап, заң Комиссариатының рұқсаты бөліс басталып кеткеннен кейін берілді. Мамыр айында (1926 ж.) ең алдымен бөліске түсетін жердің есебі және жер алатын шаруашынықтардың әлеуметтік жіктелу құрамын анықтау керек болды. Санақ барысында шабындық жерлердің мүлде аздығы, әлеуметтік топтарды анықтаудағы қателіктер үлкен қиындықтар туғызды. Кедей топтары өте көп болып шықты.Ресми түрде 1926жылы кедей шаруашылықтары 56,1% болса,Қызылордада- 65,6%, Зайсаңда - 74,4%-ке жетті. Орташа шаруалар біресе бай тобына, біресе кедей тобына түсіп, жер дұрыс бөлінбеді. Мысалы, Сырдария губерниясында кедейлердің айтуы бойынша: 100 қойы, бірнеше бас ірі қара малы барлар "бай" ретінде есептелді.
Санақ ауызша сұраныс (опрос) жолымен жүртізілгендіктен, оның қорытындыларына сенуте болмайды. Кейбір материалдарда үй саны адам санынан көп болып шыққан. Яғни бөліс жөніндегі ресми ақпарлар шыңдық емес.
Енді бөлу механизмін қарастырайық. Біріншіден, әкімшілік ауылға кірегін бірнеше шаруашылық-ауылдар арасында шабындық бірыңғай болмады, бұрын бірітіп пайдаланатын шабындықтар бір-бірінен қашық орналасты немесе шабындық жер көлемі өте аз болды. Мысалы, Қызылордада жан басына шақкандағы жер 0,13десятина, Семейде - 0,12-0,52десятинаға дейін, Түркістанда - 0,17десятина болған. Осындай аз жерлерден алатын шөптің шаруашылық шөптің шаруашылық үшін рөлі болмады. Мысалы, Гурьев, Қызылорда сияқты шөлейтті, құнарсыз аймақтарда шабындық жөне егістік бөлісін жүргізудің экономикалық тиімділігі болмады. Әсіресе Теңіз ауданында (Гурьев облысы) жүртізілген жер бөлісі шабындықтың аздығы есебінен нәтижесіз аяқталды.
Басқасын былай қойғанда, бөлу техникасының жоқтығы таңдаңдырады, жер өлшейтін құралдың орнына шөмеле, мая секілді шөп үйінділерін пайдаланған.
Жоғарыдан танылған бұл науқан халық тарапынан аса қолдау таппады. Өкімет ақпарларында көрсеткендей, Сырдария, Әулие-Ата, Семей, Ақмола, Орал губернияларында бастауыш партия ұйымары, "Қосшы" ұйымы бұл шараға салғырттық танытты, сондықтан бөлісті ауыл "үштіктері" жүргізді, оған болыстық өкіл, партия ұйымы және "Қосшы" ұйымы өкілдері кірді. Ал Кеңес өкіметі өкілдері, ауыл кеңестері бұл шарадан сырт калды.
Ең бастысы, ауылдағы кедей мен байды жерге таластыру мақсаты жүзеге аспады, ауылдағы тап күресі Голощекиннің қиялындағыдай болмады. Түркістанда кедейлер өздеріне берілтен жерлерден бас тартты. Әулие-Атада өкілдер кеткеннен кейін бөлісті жойып, жерлерді қайтарып берді. Жер бөлісі дұрыс ұйымдастырылмағандыктан көптеген аймақтарда шаруалар жер қатынастарын өзгертпеуді сұрады.
Осылай бола тұрса да, Өлкелік партия комитеті бөлісті патриархалды, қауымдық жер иеленуге соққы ретінде қабылдады. Ресми ақпарлар бойынша 1360 мың га.шабындық, 1250 мың га.егістік бөліске түсіп, оның 59,3-61,6% - кедейлерге, 29,8-31,7% -°орташаға, 8,6-9% - байларға берілді /32/, яғни бөліске түскен жерлер көлемі - 2.610 мың га. Бұл 700 мыңнан аса қазақ шаруашылықтары үшін өте аз жер. Орта есеппен санағанда үй басына 3,5-4 гектар мал шаруашылығы үшін аз мөлшер, оның үстіне, қазақ отбасыларының көпжандылығын ескерсек, жан басына шаққандағы егіс көлемі 0,4-0,5 гектардан келеді. Орыс шаруашылықтарында егістік жер көлемі 1адамға 1,5-2,0 десятинадан кем болмағанын назарға алсақ, жер бөлісінің шаруашлық үшін тиімсіздігі көрінеді.
Сайын келгенде, реформа нәтижесіз аяқталды. Оның қателіктерін былай қойғанда, өткізілу мерзімі де өте қеш болғанын атап көрсетуіміз қажет.
Кеңес өкіметінің әділетті қоғам құру, езілген ұлттарға төуелсіздік беру ұрандарына елітіп, қазақ шаруашылығын өркендетудің альтернативті жолдарын ұсынған қайраткерлер пікірлеріне ешкім құлақ аспады. Қазақтың әнциклопедист ғалымы Телжан Шонанұлы 1923 жылы жазылған "Болашақта казақ жерге қалай орналасу керек" деген мақаласына қазақты отырықшыландырудың мемлекетке де, халыққа да тиімді жолдары мен әдістерін көрсете келіп, "қазақ елі шаруашылығының негізі - мал, олай болса, шаруашылықты түзеу -малдан басталуы тиіс....әуелі тұқымын жақсартам деуден, өсімін арттырам деу дұрыс, сырттан келген жақсы тұқым өліп қалады, қаржы қазақ малын сан жағынан арттыруға жұмсалуы тиіс" екендігін жазған. Яғни оның қазақ шаруашылығын көтеру мәселесі жермен қамтамасыз етумен байланысты екендігін айта келіп "шаруаның түзеліп не бүзылуы қоныстандырудың дұрыс, не бұрыс болып шығуына байлаулы екені есімізде болсын"/33/ деген ұсыныстары назарға алынғанда, жағдай басқаша болар ма еді деген ой туады. Сөйтіп, Голощекин ұйымдастырған жер бөлістері нәтижесінде өзі аз шұрайлы жерлерге шеттен қоныстандыру одан әрі жүргізіліп, қазаққа тиесілі жердің көбі қайтадан саудаға салынды.
Көшпелі және жартылай көшпелі қазақ аудандарында берілегін жер мөлшерлері қысқартылып, қалған жер совхоз, колхоздар және көшіп келушілер үшін берілуі тиіс болды. 1928-1929 жылдары жерге орналастырудың селоаралық түрінің көлемі 12 мың гектарға жетті. Бұл жерлерге 1925 жылдың 1қаңтарынан кейін көшіп келіп, рұқсат ала алмай жүрген европалықтар орналастырылды. Тек 1925 жылдың өзінде Жегісу губерниясына рұқсатсыз келіп қоңыстанушылар 12мың семья немесе 60мыңдай адам болған. Бұдан шығатын қорытынды: жер бөлісу нәтижесінде азғана жер қазақ шаруасын қаржыландыру мәселесі кейінге калдырылады деген сөз, өйткені келімсектерді жерге орналастыру да қыруар қаржыны қажет етпей ме? Онсыз да мардымсыз Қазақстан бюджеті кімге жетеді? Солай болды да. Өкімет тарапынан шаруаның жерді тиімді пайдалануына жағдайлар жасалмады. Малы аз немесе малы жерді калай ұқсата алады, егер оған мал алуға немесе құрал- алуға несие-қаржы берілмесе? Керісінше, малы бар ауқатты жерсіз калып, енді бар малын сатуға мәжбүр болды. Мал өз құнынан әлдеқайда төмен бағаға сатылып, тиімсіз пайдалану шаруашылық деңгейінің төмендеуіне әкеп соқтырды. Ақырында, байларды жерден айыру Қазақстан мал шаруашылығын көтеруге емес, керісінше, экономиканың құлдырауына алғы шарт жасады. Ал кедейге малын көбейтіп, ауқаттының деңгейіне жеткенше (мемлекет қаржыландырған жағдайда) 2-3 жыл уақыт керек. Сөйтіп, бұл шара Ленинің сөзімен айтқанда "бір кадам ілгері, екі кадам кейін" болып шықты. 1929-1930 жылдарда мал басының кемуі оған дәлел болады.
 Қазақ ауылнан кеңестендірудің басы саналған шабындық және егістік жерді бөлуге орталықтан еш қаражат бөлінбеді. Ол туралы республика басшыларының бірі Н.Нұрмақов Сталинге хатында былай деп көрсетті: Өзбекстандағы жер реформасына 30-40 млн сом ақша жұмсалды. Қазақстан Өзбекстандағыдан кем емес шабындық және егістік жерлерді бөлуді жылма-жыл бір тиын алмай жүргізіп отыр. Алайда жер бору _ ауыл шаруашылық құрал-сайманы мен басқа да шаруашылық шаралармен ұштастырылмай, алынған жерлер игерілмей отыр. Жер реформасы еш нәтиже бермеді".Қазақстан басшысының бұл шараға берген бағасы осындай. Енді нақты фактілерге жүгінейік.
Кесте №4. 1926-1930 жж. ауыл шаруашылығын жергілікті бюджеттен қаржыландырудың үлес салмағы (процент) /34/

	
	1926/27
	1927/28
	1928/29
	1929/30
	1930ж. ерекше тоқсан (квартал)

	Бюджет шығысы
	100,0
	100,0
	100,0
	100,0
	100,0

	Халық шаруашылығын қаржыландыру
	19,1
	18,8
	27,5
	27,7
	16,9

	Ауыл шаруашылығын қаржыландыру
	5,6
	6,0
	14,7
	12,2
	7,3


Ауыл шаруашылығын қаржыландыру деңгейі жер бөлістері өткізілген жылдары шығыстың 5,6-6,0%-ін қамтыса, 1928/29 жылдары егін шаруашылығы көлемін ұлғайтуға, совхоздарға қаржыландыруға байланысты 14,7%-ке жеткенмен, кейінгі жылдары күрт төмендеген. Ауыл шаруашылығына жұмсалған қаржы - жалпы шаруашылық қаржысынан 2-3 есе кем болған.
Қазақстан ауыл шаруашылығын қаржыландыру 1923 жылдың аяғында Орынбор каласында ашылған қазақ ауыл шаруашылық банкісі арқылы да жүзеге асты. Бұл банктің 1924/25-1927/28жылдар аралығында ауыл шаруашылығына берген қарызы төмендегідей:
1924-25 ж. - 6.455,8 мың сом.
1925-26 ж. - 7480,8 мың сом.
1926-27 ж. - 8.231,4 мың сом
1927-28 ж. - 11.498.5 мың сом. 
Бір жағынан қаржы жылма-жыл өсіп отырған сияқты, алайда, бұл берілген қаржылар Қазақстан ауыл шаруашылығы мұқтаждарын өтей алмағанын көруге болады. Бір миллионнан аса шаруашылықтар үшін 1926-27жылғы берілген қарыз 8,231400 мың сом, сонда бір шаруашылыққа есептегенде 8 сомнан келеді. Сондықтан Қазақ ауыл шаруашылығы банкісінің шаруашылықтарды қарызбен қамту мүмкіндігі де аз болды. 1924-25 жылы қарыз алушылар барлық шаруашылықтардың 5% құрап, несие алған 1 шаруашылық қарызы - 54 сом 22тиын, 1925-1926жылы - 62сом, 1926-1927жылы - 80сом 40тиын болған /71/. Сонымен қатар, карыз берудің түрі мен мерзімі қазақтың көшпелі шаруашылықтары үшін қолайсыз, қысқа мерзімте берілтен.
1923/24 жылы қысқа мерзімді қарыз барлық несиенің 88,1 процентін, 1927/28 жылы - 63,7 процентін қамтыған.
Мысалы: ат-көлік алуға берілегін қарыздың мерзімі - 11 ай; ірі қара малға - 9 ай; ұсақ малға - 3 ай; мақсаты көрсетілмеген қарыз - 1 жылға берілді.
Бұл шарттар көшпелі және жартылай көшпелі қазақ шаруашылықтары үшін тиімсіз болды. Қаржының жоғарғы жақтан Қазақстанға келуіне 10 күндей уақыт кетсе, одан берті қарыз алушыға дейін 105 күндей уақыт кетеді екен. Сөйтіп, қарыздың орташа жүру жолы 114 күн, яғни 4 ай.
5 жылға берілегін кедей қарызының жүру жолы 135,6 күн, қарыз 7,3%-ін қамтыса, ат-көлік қарызының жүру жолы - 79,2 мерзімнің 24,0%-ін, ірі қараға берілтен қарыздың жүру жолы - күн болса, ол қарыз мерзімінің 23,5%-ін қамтиды екен. Ал көшпелі және жартылай көшпелі казақ шаруашылықтарын қамтитын Алматы және Семей филиалдарында қарыздың жету мерзімі - 153,9-177,6 күн болды. Сонда бір жылға, 9-11 айға берілтен қарыздар алушыға жеткенше 4-5ай жүрсе, одан қандай пайда болады? Сөйтіп, карыз шаруашылықты көтеруге, оның товарлылығын арттыруға ықпал ете алмайды. Сондықтан шалғайдағы мал шаруашылығы үшін ұзақ мерзімде қарыз беру қажет. Қалыптасқан қарыз беру жүйесі тек егін шаруашылығына қолайлы болғанын мына цифрлардан байқаймыз: 
Кесте№5. 1924-1928 жж. қарыз беру.
	Жылдар
	Қарыз берілді

	
	Егін шаруашылығы
	Мал шаруашылығы

	1. 1924/25
2. 1925/26

3. 1926 /27
4. 1927/28
	3.676 мың сом
2.782 мың сом
1.944 мың сом
8.623,7 мың сом
	1.766 мың сом
2.941 мың сом
2.666 мың сом
2.598 мың сом


Мал шаруашылығына қарыз берудің жоғары деңгейі 1925-26 жылмен тоқтап қалғанын көріп отырмыз. Ал 1927-28 жылы қарыздың өсуі тек егін шыруашылығын дамыту мақсатында жұмсалған. Каржыландыру көлемі өскен жағдайда да /11.498,5 мың сом/ мал шаруашылығына берілген қарыз 1925-26 жылғы деңгейден 343 мың сомға азайған. Өйткені 1928 жылдан бастап егін шаруашылығына ерекше көңіл бөлінді. Осы жылы мемлекет тарапынан берілтен қарыздың күрт өсуі де осыған байланысты. Оған 1927жылдың аяғында Одақта калыптасқан астық дағдарысы мен қазақ шаруашылықтарын коллективтендірудің болашақ міндеттері әсер етті. Сөйтіп, жер бөлісінен кейін жыл өтпей қоғамдастыру мәселесінің көтерілуі - жаңа экономикалық саясаттан әкімшіл-әміршіл экономикаға бетбұрысты көрсетті. Мұндай перспективаны алдын-ала білтенде шабындық, егістік жаңа жайылымдарды бөлудің қажеттілігі де жоқ еді. Бәрі-бір қоғамдастыру мақсаттары қойылып отырған жағдайда, әуелі кедей шаруашылықтардың экономикалық қуатын арттыруды мемлекеттің тарапынан қаржыландырып, уақыты келгенде, сол қауымдық меншік негізінде үжымдастырудың төменгі сатыларына өтсе, колхоздастыру зардаптары зор көлемде болмас еді. Ал бүкіл қазақ шаруашылықтарының 0,7%-ін құрайтын ірі байлар кеңес өкіметі үшін қауітпі емес еді. Алайда өкімет байларға қарсы ниеттен танбады. «Кедей шаруашылықтарын көтеру байлардың малын азайтуына байланысты» деп, бұрынғы жер көлемі негізінде шаруашылықты құруға бағыт берді. Бірақ мемлекеттен нақты шаруашылық материалдық көмек ала-алмаған кедей шаруа мен орташа өз шаруашылығын көтере алмады. Оған салыктың қысымдар мен көтеріңкі өнім дайындау жоспарларының тигізген әсері зор болды. Осыны алдын-ала болжаған білікті қайраткерлер С.Садуақасов, Е.Полочанскийлер еріксіз қудаланды.
Қазақ мемлекеттік жоспарлау комитетінің басшыларының бірі Е.Полочанский "...кедейдің мүлкін қанша қосқан да бәрі-бір кедейліктен құтыла алмайсың, ұжымдастыруда бай шаруашылықтары негізгі діңгек болуы керек, сөйтіп, байды социализмте бейбіт түрде көшіру керек" /35/ деген пікірі өмір талабынан туған ұсыныс еді. Оны 1930-31 жылдары жүргізілген жедел отырықшыландыру мен коллективтендіру дәлелдеп берді. Олай болса, жер бөлісінің қажеттігі жоқ болатын. Қауымдық жерді ұжымдық жерге айналдырып, қазақ шаруаларын мал шаруашылығы негізінде коллективтендірудің төменті формалары - мал серіктестеріне қамтығаңда экономикалық тиімділік жоғары болар еді. 1928 жылға дейін қалыптасқан салық жүйесі кедей, орташа және бай шаруашылықтар арасындағы теңсіздікті жойып, бейбіт түрде бір қалыпқа /орташа/ келтірер еді де, мемлекет тарапынан берілген қаржы шаруашылықтың товарлылығын арттырып, 1928жылы енгізілген контракция ауыл шаруашылығы өнімдерін мемлекетке өткізудің қолайлы түріне айналар еді. Сөйтіп, экономиканы көтеру, отырықшыландыру мен ұжымдастыру мәселелері қиындықсыз шешілуі мүмкін еді. Алайда, Кеңес өкіметі шаруашылықты қайта құрудың зорлықшыл жолдарын таңдап алды. Әлеуметтік теңсіздікті жоюдың ұлы мақсаттары әділетсіз шаралар арқылы жүзеге асты.
1.3. 1927-1928 жылдардағы астық дағдарысы кезіндегі салық пен  әлеуметтік-экономикалық жағдай.
 Жаңа экономикалық саясат рыноктық қатынастарды дамытып, жеке ынталандыру, шаруашылық еркіндігі мен демократиялық потенциалды жандандырды. Уақытша табысқа алданған өкімет социалистік құрылысты Ленин жоспарлағандай ұзақ мерзімге емес, тез арада орнату бағытын басшылықка алып, жедел индустрияландыруға кірісті. Өйткені экономикадағы рыноктық қатынастардың дамуы мен меншіктің көптүрлігіне мемлекеттің түрі пролетариат диктатурасы, сәйкес келмеді. Сөйтіп, жаңа экономикалық саясат Кеңес өкіметінің түпкі мақсаттарымен -үйлеспеді. Ең басты кедергі - Ресейдің өнеркәсіп жағынан артта қалуын жою мақсатында жүзеге асқан индустрияландыруды қаржыландыру - халықаралық экономикалық блокада жағдайында тек ішкі мүмкіндіктерге ғана негізделді. Ауыл шаруашылығы мен өнеркәсіп арасында калыптасқан салыстырмалы тепе-теңдік индустрияландырудың карқынын жеделдетуге байланысты бұзылып, ауыл шаруашылығын қиын жағдайда калдырды. Өнеркәсіп товарларының қымбаттап, ауыл шаруашылығы өнімдерінің бағасының төмендеуі - мемлекеттің азық-түлік дайындау қызметіне қиындықтар туғызды. Оның алғашқы белгілері Ресейде 1927 жылдың жаз айларында байқалып, шаруалар дайындау бағасының төмендеуіне байланысты астық тапсырудан бас тартты.Ең бастысы-дайындау дағдарысы астықтың аздығынан емес, қате экономикалық саясаттан туындады. Егер Ресейде 1926/27 жылы 438 «млн. пут астық тапсырылса, егіннің бітік шықканына қарамастан 927/28жылы 300 млн. пұт /36/ дайындалып, астықты шетке шығару түгілі, қалаларды нанмен жабдықтау мүмкіндігінен айырды. Қазақстанда да осындай жағдай қайталанып, 1927/28 жылы 25.086 мың пұт астық дайындалды, ал 1926/27 жылы оның көлемі 54095 мың /37/ болғанын ескерсек, дағдарыстың өте жоғары деңгейін көруте болады.
 Сталин бастаған партия басшылығы бұл дағдарысты "шаруалар бүлігі" деп, экономикадағы қателіктеріне талдау жасай алмады.Шын мәнінде, дайындау дағдарысын тудырған объективті себептердің болғанын айтпауға болмайды.Біріншіден, бұл өнеркәсіп пен ауыл шаруашылығы өнімдерінің қайшылығы қаржы тапшылығынан, жедел индустрияландыру нәтиже бермей, арзан товар шығару мүмкіндігі қалыптаспаған кездегі теңсіз товар айналымынан туындады.Екіншіден, ауыл шаруашылығына қажетті құрал-сайман,техниканың ескеруі мен жетіспеуіне индустрияландырудың тез нәтиже бермеуі емес,жеңіл өнеркәсіп, қолөнер кәсібіне мемлекеттің мүлде көңіл бөлмеуі де әсер етті. Өнеркәсіптің тоқырауы кезінде қолөнер өндірісін дамыту шаруа қажеттілігін өтеуде маңызды роль атқарар еді. Керісінше, 1926жылдан бастап қолөнер кәсібіне салық көбейтіліп, оның дамуын тежеді. Сонымен қатар шаруаның кәсіпкерліктен түсетін кірісінің 35%-і шаруашылық кірісіне қосылып, салық мөлшерін көбейтті /38/. Үшіншіден, Кеңес өкіметінің арнаулы шешімімен кедей шаруалардың салықтан босатылуы да оларды салық төлеу үшін өнімдерін сатудан босатып, өнім дайындаудың белгілі бір көлемін азайтуға септігін тигізді. Ресейде кедей шаруалардың 35%-і, Қазақстанда 37,0% салықтан босатылғаны белгілі.

Алайда, Кеңес өкіметі бұл объективті себептерді есепке алмады. Қиындықтан шығудың азамат соғысы жылдарында "сыннан" өткен оңай жолы әкімшіл әдістерді енгізді. Индустрияландыруға қажетті технологияны шеттен сатып алу үшін астықты экспорттау жоспарын орындау жолында төтенше шаралар басталды. Сталин бастаған мемлекет, партия басшылары елдің түпкір-түпкірлеріне астық дайындау жұмыстарына жіберілді. 1928 жылдың каңтар айынан бастап, әкімшіл-әміршіл өдістерте кең жол ашылды. Бұл жаңа экономикалық саясаттың дағдарысының басы болды.
 1928 жылы каңтарда Сталиннің үлгісімен республика басшылары да астықты аймақтарға іс-сапарға жіберіліп, астық және ет дайындау, қаржы жинауға қатаң партиялық талаптар қойылды.
 Өлкелік партия комитетінің хатшысы Ф.Голощекин Қазақстанның 5 солтүстік губерниясын аралап, ауыл шаруашылығы өнімдерін дайындау мен салық жинауда кейін жол берілген асыра сілтеулерте мұрындық болды. Ақмола, Ақтөбе, Қостанайда астық тапсырудың бұрын бекітілген жоспарлары қайта қаралып, ішкі губерниялық ішіп-жеу мақсаттарына пайдаланатын астық қорын, тұқым қорларын күрт азайтуға бағыт берілді. Мысалы, Ақтөбе губерниясында ішкі мақсаттарға жұмсалатын астық 23263 мың пұттан 19000 мың пұтка азайып, мемлекетке астық өткізу 7 миллион пұттан 12 миллион пұтқа дейін жоғарылатады. Шаруаларға салынатын салық түрлері де астық дайындауды жеделдетуте қызмет етті. 1927жылдың 29желтоқсанында Қазақ АКСР Халық Комиссарлар Кеңесінің жабық мәжілісінде кабылданған Астық дайындауды күшейту туралы" қаулысы "деревня мен селолардағы ақшаны жинақтау мақсатында салықтар мен төлемдердің қарыздардың толық төленуі кажет" деп көрсетті. Каржы комиссариаты, Қазақ ауыл шаруашылығы банкісі мен баска да ұйымдар Өлкелік партия комитегінің 1928 жылғы 7 қаңтарындағы "Астық дайындаудың барысы туралы" каулысы шешімдерне сөйкес төмендегі шаралар жүзеге асыруға тиіс болды.
- Астық дайындауды жеделдету және ақша түсіру мақсатында салыктың барлық түрлері: ауыл шаруашылығы салығы, өзіне-өзі байға міндетті салық (самообложение) т.б. несие мемлекеттік қамсыздандыру, серіктестіктердің пай төлемдерін тез арада жинап алу кажет болса кей жағдайларда күш қолдану;
-
Астықты аудандарға дайындау кезеңі біткенше ешқандай ақша жібермеу, сонымен қатар қарыз беруді тоқтату;
-
Ауыл-село тұрғындары арасында заемдар таратып, ақшаны жинақ кассаларынан өткізу;
· Өзіне-өзі салық салуды күшейту;

 -Өнеркәсіп товарларының 80%-ін ауыл-селоға жіберу;

· Астықты мемлекетке өткізу бағасы тұрақтандырылып, бағаны көтеруте қарсы күрес жүргізу; мемлекеттік және кооперативтік дайындау органдарының жауапкершілігін арттыру /39/;

1928 жылдың 7 қаңтарында Өлкелік партия комитетінің бюро мәжілісінде сөйлеген сөзінде Голощекин мұндай шаралардың қазақ байына қолданылмай отырғанына катты қынжылып, бұл наукан оны (байды.) да қамтуы қажеттігін баса көрсетті. Байды әлсірету 2 бағытта:
1) Өзіне-өзі салық салуды көбейту;
2) Жоғары бағамен деревнядан астық сатып алуға кедергі қою арқылы жүргізу керектігін айтты.
Ақырында, салықтың жоғары деңгейі мен өзіне- өзі салық салуды көбейту - ет дайындаудың мөлшерін көбейтуге ықпал етуі тиіс болды. 1928 жылы астық дайындау науқанындағы бұл нұсқауларды басшылыққа алған жергілікті органдар астық дайындау науқанында заңсыздыққа жол беріп, төтенше шараларды жүзеге асырды.
 Астық тапсырудың жоспарын орындату мақсатында 1928жылдың ақпан айынан бастап базарлар жабылып, шаруаларға ақша тапшылығын тудырды. Осындай жағдайда шаруа салықтық төлемдер қарызынан құтылу үшін арзан бағамен мемлекетке астық тапсыруға мәжбүр болды. Бірақ шаруалар тапсырған астық көлемі өкіметті қанағаттандырмады, сөйтіп, салық алудың заңсыз, зорлықты жолдары енгізілді. Бұхтырма уезінде шаруалардың астық қамбалары тінтіліп, ішіп- жеуден артық астықты зорлап тапсыртқан. Тарбағатайда астық екпейтін шаруашылықтарға астық тапсыру міндеттемесі беріліп, олар 1 пұтын 4 сомнан базардан сатып алып, астық дайындаушыларға 45 тиынан өткізген. Осындай міндеттеме астық өсірмейтін балықшы селоларға да салынған, олар малын сатып, төлеуге мәжбүр болған. 1927 жылдың желтоқсанында Одақтық Сауда Комиссариаты 1 пұт бидай бағасын 1 сом 55 тиын деп белгілесе, Қазақстанда мемлекеттің сатып алу бағасы 1 центнер бидайға 7 сом 14 тиын. Ал 1 пұт астықтың базардағы нарқы 1927/28 жылдарда Орал губерниясында 2,50 сомнан -4,70 сомға дейін көтерілді, яғни мемлекеттік бағадан 3 есе артық. Мұндай жағдайда шаруалардың мемлекетке астық өткізуге ынталы болмағаны әбден түсінікті.
Астық дайындаушылар "салық объектілерін жасырып отыр" деген сылтаумен тінту шараларын жүзеге асырып, тауып алған астықты зорлап тапсырып, шаруаларға сот шешімімен айып-пұл салған.
Семей губерниясында егіс алқаптарын жасыру деңгейі 48% деп, асыра көрсетіп, Ресей Федерациясының Қылмыстық Кодексінің 62 бабы (салық объектісін жасыру), 104 бабына сәйкес (саудагерлікпен айналысқаны үшін) сотка тартылды.
Салық салудағы заңсыздықтар деңгейін мына фактілермен көрсетуте болады. 482 сом кірісі бар шаруашылықтардан жалпы саны 494 сом 42 тиын салық алынған. Кодинец деген шаруадан 681 сом жылдық кірістен 507 сом 56 тиын салық алынған, ол ауыл шаруашылық салығын 71 сом 70 тиыннан 2 мәрте төлеп, оның үстіне 154 сом айып төлеген, өзіне-өзі салықты 28 сом төлеп, қатаң сот шешімімен тағы 66 сом 35 тиын төлеген. Жалпы, орыс шаруалардың салығы бұл науқанда 5 есе артық төленген, олар былтырғы жылы 60 сом салық төлесе, науқан кезінде 300 сомға жеткен, оған 1928 жылы 28 мамырда бай-кулактарға, жеке салық салу мақсатында кулак шаруашылықтарының белгілерін анықтаған нұскау /40/ әсер етті.
Салықтың шаруашылық кірісіне салынатын соңғы түрі орташа шаруаға тиімсіз болып, әрбір мөлшерден артық 1 десятина үшін кіріс 200-300 сомға өсіп отырған, бұл кейін шаруалардың егіс көлемін азайтуға себеп болған, сөйтіп салық өнімді арпыруға емес, шаруашылықты тоздыруға қызмет еткен. Салық комиссиялары мен финанс қызметкерлері айын-пүл салуға |ьщталы болды, өйткені салынған айыптың 50%-і жертілікті бюджетке ітусірілді. Сондықтан көпшілік жағдайда шаруашылықтардың кірісін ойдан шығарылып, салық салу объектілері әдейі көбейтіп көрсетілді.
Бұл заңсыздықтар тек Семей губерниясын қамтын қойған жоқ, жалпықазақстандық сипат алды. Салық саясатындағы әдейі бұрмалау, әдістері Жегісу, Ақтөбе, Орал, Сырдария губернияларында да көлемде жүргізілді. 1928 жылдың каңтар-мамыр айларында жүргізілген науқан барысында Сырдария губерниясының Корнак болысындағы салық мөлшері өте жоғары деңгейге жетіп, шаруашылықтарға кері әсер етті. Санақ барысында мал басы артық көрсетіліп, жүттан қырылған малға да салық салынды. Сонымен катар, ауқаттыға салынатын салықтың жекелік түрі орташаны да қамтыды. Ал жеке салық салудағы басты көрсеткіш еңбексіз пайда немесе қанауға негізделген кіріс болуы шарт болса, Ақтөбе, Қостанай округтерінде жақсы құрал-сайманы, семіз малы, жақсы өңделген жері бар шаруашылықтарға салынатын салық 100-200%-ке өскен.
РКФСР Қаржы Комиссариаты Казақстанда жеке салық төлейтін шаруашылықтар саны - 13831, барлық шаруашылықтардың 2% деп белгілесе, Қастек ауданында жеке салық төлеген шаруашылықтар 4 7% құрап бүкіл ауданға тиесілі салықтың 63% орындаған, Балқаш ауданында жеке салық төлеушілер барлық шаруашылықтың 3,2% болып, салықтың 48% төлеген. Бұл фактілерден біз салық ауыртпалығының негізінен орташа шаруаға түскенін көреміз.
1928 жынғы 21ақпанда 23226/2 нөмірлі ОГПУ-дың Қаржы Халық Комиссариатіне жіберген хатында Қазақстан бойынша салық саясатына ауыл-село тұрғындарының көзқарасы баяндалып, онда салықтық қысым ауқаттыға емес орташа шаруаларға да тиіп отырғаны жазылған. Көкшетау, Атбасар, Павлодар уездеріндегі шаруалардың салықтан қорқып, егістік жерлерін азайтқан фактілері келтіріледі.

Астық дайындау науқанындағы жүргізілген өрескел әрекеттер көп ұзамай қазақ шаруашылықтарына да қолданылды. Орыс ауқатты шаруашылықтарына төтенше шара қолдану Семей губерниясында "байларға шабуыл" ұранымен жалғасты. Губком хатшысы Беккер казақ байларын "революция шарпымағанын" есепке алып, Голощекиннің "Кіші Октябрін" одан әрі жалғастырды. Оның казақ байларына қарсы саясаты шектен шығын, өкімет қаулысынан 6-7 ай бұрын кәмпескелеу басталды. Кейін Беккер бұл шараның дүрыстығын дөлелдеп бақты: "... Біз орыс помещиктерін күйзеліске ұшыраттық. Неге Қарқаралы помещигі — жартылай феодалы Ақпаев пен Баянауыл феодалы — Шормановқа тиіспеуіміз керек?" дейді. Орыс шаруаларына қолданылған "салық объектілерін жасырын отыр" деген айыптар қазақ малшыларына да таңылып, өте көтеріңкі салық салынды.
Қазақ шаруаларына қысым өзіне-өзі салық салуды көбейту арқылы жүргізілді, оның төлеу мерзімі 1 күннен 3 күнге дейін белгіленді. Уақытында төлеп үлтермесе, сотталып, дүние-мүлкі тәркіленді.
Өзіне-өзі салық салуды төлемегені үшін айып салудың өзі еді, өйткені, Орталық Атқару Комитетінің "Өзіне өзі салу туралы" қаулысының 21 бабына (еріктілік принципіне) қайшы келетін. Осыған қарамастан Семей губерниясының 41учаскелік халық соты өзіне салықты төлемегені үшін 1703 сомға айып салса, 44 учаске соты 11070 сомға айып салған, жалпы науқан кезінде 53845 сомның мүлігі кәмпескеленген.
Кейін тексеру барысында анықталғандай, партия және салық органдары тарапынан қисынсыз, түсініксіз әрекеттерге жол берілген. Павлодар уезінде 32 учаске халық соты шаруашылықты төлемдері бойынша қарызы барлардың тізімі беріліп, мөлшері 25 тиыннан 5 сом көлемінде болғанына қарамастан, айып салынып, мұны әкімшілік жолмен алуға ұсыныс берген соттар партиялық жазаға тартылған. Салықты уақытында төлеметені үшін қылмыстық кодекстің 60 бабы бойынша сотқа ісі тартылғандар саны 4419 болса, 62 бабы бойынша, яғни салық объектілерін жасырғаны үшін, сотқа тартылғандар - 3826 адамға, айыптың көлемі 200 мыңнан 300 мың сомға жеткен. Бұл РКФСР Жоғарғы Сотының Қазақ бөлімшесі төрағасы Бекбатыровтың анықтамасында көрсетілтен цифрлар, ал Орталықтан келген тексеру комиссиясы мұны Голощекиннің өтініші бойынша 3600 деп көрсеткенмен, комиссия басшысы А.Киселев Семейдегі заңсыздықтарды талқылауға арналған Өлкелік партия комитетінің бюро мәжілісінде жазықсыз жазаға тартылтғандар саны әлдеқайда көп екенін айтады.

Ақпан-наурыз айларында орыс селоларында астық дайындаудағы заңсыздықтар қазақ ауылында салықтық төлемдерді жинау, өзіне өзі салық салудағы "белсенділікпен" ұштасты. Бұл науқан қазақ малшылары үшін ең қиын кезең - каһарлы қыста (ақпан-наурыз айларында) жүргізіліп, елдің тоз-тозын шығарды. Базары жоқ, товар-ақша қатынастары әлі де дами қоймаған қазақ шаруаларынан салықты ақшалай талап етілуінің өзі барып тұрған ойран болды.Қыста мал-мүлкін құнының 1/3, тіпті 1/4-іне өткізуге мәжбүр болғанын ескерсек, салық құнының 3-4 есеге өскенін елестетуге болады. Зайсанда 50 шаруашылық 300 мың сомның салығын төлеген, сонда әрбіріне 6 мың сомнан келеді, бұл - толық күйзеліске ұшырату деген сөз. Өзіне-өзі салықтың байларға салынатын мөлшері 75% тен аспауы шарт болса да, губерниядаа оның көлемі 2-3 есе болған. Карқаралы мен Семей уездеріндегі бұл салық өте қатытездікпен алынған.
Төлем мерзімдері 1 күннен 3 күнге созылып, мал бағасының өте арзандығы және сатып алушы жоқ жағдайда халық баспанасын (киіз үйлерін) сатуға мәжбүр болып, қаңғырып кеткен. Шаған, Шағыз болыстарында салық агенттері 328 киіз үйді арзан бағаға сатып алған. Өзіне-өзі салықты төлеу үшін сатылған үй - мүліктің көбін Карқаралы уезінің Абралы, Қотанбалық, Бауыр болыстарында Коммунистер, атқару комитеті мен ауылдық кеңес қызметкерлері, олардың туысқандары су тегінге сатып алған. Бауыр болысында атқару комитегтнің төрағасы Өскембаев Ш. Қүтдинова деген адамның 76сом өзіне өзі салығы үшін киіз үйін, 15 қойын, 1 биесін алып, казынаға ақшасын қазынаға өткізбеген. Оның туысқандары амалсыз сорлаған халықтан жылқыны - 15 сом, сиырды - 10 сом, киіз үйді - тіпті 20-30 алған. Өзіне өзі салық салудағы сорақы әрекеттер мұнымен шектелмеді. Тіпті Алқатөл болысының 1 мұғалімі де халықтан мектеп салу үшін өзіндік салық жинап, аз күнде 302 ірі мал, 66 сом жинаған, кейбір орташалардан 15 қойға дейін алған /41/. Заңсыздықтар мұнымен тоқтамаған. Ақпан-наурыз айларында салықтық төлемдер үшін шығынданған халықты сәуір айынан бастап, тәркілеу басталды. Тәркілеу үшін мал санағы жүргізілуі тиіс еді. Алайда, бұл жұмыстар жүргізілмей, былтырғы 1927/28 жылғы есеп бойынша төркілеу басталды, тіпті осының алдында ғана салықтық төлемдер үшін сатылған малдың саны да есептен шығарылмады. Сондықтан тәркіленген шаруалардың мал саны сот үкіміндегіден әлдеқайда аз болған, мұндай жағдайда мал санын толтыру үшін өзгелердің малы тартып алынды. Мысалы, Кент болысында Құмаров және Оңғарбаевтардың көмпескелеуге түскен малының саны 569 жылқы, 176 сиыр, 17 түйе, 1702 қой делінсе, қолдағы мал - 164 жылқы, 16 сиыр, 6 түйе, 564 қой болған. Жетіспеген малды басқалардан (Адшаев, Чукубасов), алған. Мұнымен қоймай, салықты көбейту мақсатында әлдеқашаннан еншісі бөлек ағайынды адамдардың малын қосып көбейту нәтижесінде, бай тобына жатқызып, көмпескеге ұшырату фактілері анықталды. Тарбағатай ауданында 15-30, тіпті 40 адамның мал-мүлкі біріктіріліп, кәмпескеленген.
Бұл асыра сілтеулер қазақ шаруашылықтарын күйзеліске ұшратты. 1928 жылы 31 шілдеде Семей шаруаларының бір тобы Сталиннің атына жергілікті өкіметтің астық жинау және өзіне-өзі салық салу науқанында жіберген заңсыздықтары туралы телеграмма жіберді. Оның мазмұнына назар аударайық. 
Москва БК(б)П Орталық Комитетіне
Сталинге
Семейден, 1928 жыл 28 шілде
Семей губерниясында көктемде өзіне өзі салық салу басталды. Кеңес өкіметінің бастамасын дұрыс жүргізу орнына құлақ естімес заңсыздықтарға жол берілді. Ақыр аяғында бұл малды аудандарды толық экономикалық күйзеліс пен тоқырауға әкеп соқтырды.Жемшөп жоқтығынан малдың жұтқа ұшырауына қарамастан жергілікті өкімет еңбекші халықтың тіршілігінің көзі-малдарын тегінге өткізіп, жоюына себеп болды. Үлкен ісек - 2 сом, сиыр - 15 сом, жылқы - 20 сом, киіз үй - 50-100 сомға сатылды. Сөйтіп, өзіне өзі салық салудың ұлы идеясының партия директиваларын бұрмалау нәтижесінде беделі түсті, біз қайыршылыққа ұшырадық. Бұл құблыстармен қатар "малды жасырды" деген айыппен соттау процестері басталды. Жергілікті органдар зорлық әрекеттерте барып, қылмыстық кодекстің 62, 169 баптары бойынша жалған айып тақты. Халық соттары малды кәмпескелеу туралы заңсыз үкімдер шығарып, біздің кассациялық арыздарымыз қабылданбады. Үкімдер жедел орындалып, малдарымыз тартып алынды. Қазір біздің семьяларымыз қиын жағдайда қалды. Ертеңгі күнге сеніміміз жойылды, шаруашылық күйзеліске ұшырады, оны жүргізу қажеттігі жоғалды.
Жергілікті органдардың әрекеттері халыққа кеселін, мемлекетке зиянын тигізуде. Өйткені, байтақ малды өңір, үлкен өндіріс базасы тақыршаққа айналуда.
 Төменгі сот органдарының іс-әрекеттеріне губерниялық әкімшілік пен партия комитеті, жоғары сот органдары тарапынан кедергі қойылмай отыр. Заңсыз үкімдерді тоқтатып, кінәлілерді жауапкершілікке тартатын орталықтан беделді комиссия жіберуіңізді сұраймыз /42/.
Әлмұканов, Шынғожин, Нұрақов Бұрақанов, Аманбаев, Қосыбеков т.б. Барлығы 28 кісі қол қойған.
Осы хаттан кейін Москвадан БК(б)П Орталық Комитеті мен Орталық Атқару Комитетінен А.Киселев бастаған комиссия келіп, тексеру барысында заңсыздықтардың беті ашылып, 1928 жылдың 9 қыркүйегінде Өлкелік партия Комитетінің бюро мәжілісінде Семей губерниясында астық дайындау және салық жинау науқанында жүргізілген асыра сілтеулер сыналды. Бюро мәжілісінің стенограммасынмен таныса отырып, заңсыздықтардың сорақылығы соншалық, комиссия басшысы Киселевтің өзін шошындырғанын айтпауға болмайды.
Комиссия жоғарыда көрсетілген заңсыздықтарды көрсете келіп, төмендегі басты тұжырымдарды жасайды:
1.
Өзіне өзі салық салу және салықтық төлемдерді жинау, астық дайындау, заемдар тарату науқанын жүргізу үшін төтенше органдар - үштіктер мен бестіктер" құрылып, көмпескелеу жүргізілген. Олар кеңес өкіметі органдарын уақытша ауыстырған. Науқан барысында  оларға ерекше құқықтар беріліп, атқару комитеттерін, ауылдық кеңестерін таратып, сот қызметкерлерін жұмыстан босатқан.
2. Семей губерниялық партия және кеңес органдары шарашылықты дамыту болашағына көңіл бөлмей, ведомстволық шеңберден шыға алмаған, салық қысымы шаруаларды күйзеліске ұшыратқан.

3. Зорлық-зомбылық және заңсыздықтар Кеңес өкіметі мен партияның беделіне нұқсан келтірген. Рұқсатсыз кәмпескелеу, заңсыз сальіқ қысымдары қазақ малшыларын Қытайға көшуге мәжбүр еткен. Зайсаннан 22 мың бас ірі қара малмен 400 шаруа отбасы көшкен. Сөйтіп, антикеңестік ахуалға әсер еткен.
Ең басты тұжырым - "осы заңсыздықпен кәмпескелеу шаралары губерниялық партия комитетінің шешімімен жүзеге асып, өлкелік партия комитеті бүған еш қатысы жоқ, ол тек қателіктердің алдын-алу және жою шараларына кеш кіріскен" деген пікір. Бұл қате пікірді Киселевтің Голощекинді қорғап қалу мақсатында айтқаны айдан анық. Оған бюро мәжілісінің барысы да, Бекбатыровтың түсініктемесі және ақпары, Семей губкомы хатшысы Беккердің Орталық Өлкелік партия комитеттеріне жазған түсініктеме хаттары дәлел бола алады. Голощекин бюро мәжілісінде кәмпескелеуге өзінің еш қатысы жоқтығын, оның тек "семейлік құбылыс" екенін дәлелдеп бақты. Губком хатшысы Беккер "елден ерек революцияшыл" болғысы келді, сөйтіп, осындай шараларға барды деп, бар кінәні Беккерге аударды.Расында, өкімет қарары қабылданбас бұрын заңсыз кәмпескелеу тек Голощекиннің нұсқауларына сөйкес жүзеге асты. Өйткені, 1928 асылы 7 ақпандағы қазақ байларына қысым жасау керектігін өзіне-өзі салықты аямай салу нұсқауын жоғарыда келтірдік. Екіншіден, салық төлемдерін жинау мен астық дайындау барысы туралы әрбір 5 күн сайын Өлкелік Комитетке ақпар беру жағдайында Голощекиннің Семейдегі кәмпескеленуді білмеуі мүмкін емес. Осы шараға Голощекиннің еш қарсы болмағанын Беккер БК(б)П Орталық Комитетінің хатшысы Косиорға жазған хатында келтірді: "...наши действия не встречают особого возражения".Тіпті орталықтан келген комиссия басшысы А.Киселев Семейдегі қателіктер жөнінде Москваның анағұрлым ерте, мамыр айында хабардар болғанын айта келіп, "Орталық Комитет Муранов жолдасты Семейге іс-сапарға жіберді, оның хабарламасы Орталық Комитет пен Орталық Атқару Комитетінің фракциясында тыңдалғаннан кейін осы комиссияны жіберуге шешім қабылданғанын" айтады. Яғни жоғарыда келтірілген Семейге жіберілтен телетрамманың жазылуы °сьі уак^ттка сай келеді. Муранов келіп кеткеннен кейін Голощекин Жоғарғы соттың Казақ бөлімшесі бастығы Бекбатыровты істің мән-жайын анықтауға Семейге жібереді. Бекбатыровтың маусым айының басында губернияда орын алған заңсыздықтар жөнінде конфискациялау және салық салудағы қателіктерді тоқтату туралы бұйрықтар бергеніне қарамастан, Беккер оны орындаудан бас тартады.
 Осыған байланысты Бекбатыров Өлкелік партия Комитеті және Одақтық Заң Халық Комиссариатын хабардар етеді. Сөйтіп, РКФСР жоғарғы Соты Прокуроры Швердиннің кәмпескелеуді тоқтату туралы шешімі жеткізіледі. Бұл бұйрық та орындалмай, Беккер орталық Комитет хатшысы Коссиорға Швердиннің өз шешімін кері қайтарып алуына көмектесуін сұрап, хат жазады. Кейін Бекбатыров 10 маусымда астық дайындау науқанына жіберілуіне байланысты оның кәмпескелеуді заңсыз деп тапқан бұйрықтары орындалмайды.Қараңыз, сонда Жоғарғы Соттың шешімдерін орындамай отырған губком хатшысы Беккер кімге сүйеніп отыр? Әрине, Голощекинге. Ол туралы Бекбатыров Семейдегі заңсыздықтар жөніндеті хабарламасына байланысты Өлкелік партия комитетіне жазған түсініктемесінде былай дейді: "... Семей губерниясындағы тәркілеу науқанының басталғанынан, оның қандай көлемде жүргізілгендігінен өлкелік комитет хабардар болды. Тәркілеу мәселесі өлкелік комитетте мамыр айында талқыланып, мақұлданды". Сөзін растау мақсатында Бекбатыров 8 маусымда Павлодар уезін аралап жүргенде Беккермен телефон арқылы сөйлескен сөздерінің мазмұнын келтіреді, онда Беккер кәмпескелеу шараларын Орталық Комитет хатшысы Косиордың қолдап отырғанын айтады. 9 май күні расында да жергілікті прокуратура органдары Швердиннің бұрынғы бұйрықтарын (кәмпескелеулерді тоқтату туралы.-) қайтып алғандығы туралы телеграмма, ал Павлодар окружкомы Голощекин қол қойған: "Швердин шешімдерін кайтып алды" деген мазмұндағы телеграмма алғанын жазады.
Қазақ ауқаттыларын мезгілінен бұрын кәмпескелеуге Голощекиннің қатысы барлығын Бекбатыров мынадай фактілермен көрсетеді:
"... Маусымда жергілікті жерлер әділет ХК бұдан былай салық салу объектісін жасыруды Қылмыстық Кодекстің 169 бабының 2 бөлімі бойынша жазалау туралы жеделхаттар алды", яғни бұдан 62 статья бойынша айып салынғандар (салық объектісін жасыру) конфискацияға ұшырады деген қорытынды шығарды. Сөйтіп, бүған Өлкелік Комитетінің қатысы болғандығы анықталады.
Киселев комиссиясы кейіннен сынаған Семей губерниясысының партия органдарының сот істеріне тікелей араласу тәжірибесі де Голощекиннен басталғанын көруге болады.
Бекбатыров 1928 жылы 8 маусымда Беккердің телефон арқылы сөйлескен сөзін келтіреді: "Сот байдың ықпалын анықтауға саяси жағынан дайын емес. Бұл науқанда біз заң ережелерін емес, Революциялық сана-сезімді басшылыкқа алдық. Сондықтан кейбір заңсыздықтар болуы мүмкін, бірақ біз еш нәрсе өзгертпейміз".Бұл фактілерден Голощекиннің Семейдеті бассыздықтардан хабардар ғана болып қоймай, соның нұсқауымен жүзеге асқанын, сондықтан Беккердің қателіктерін жоюға шешім қабылдамағанын, ал кейін Москвадан екінші рет келген Комиссия алдында бас сауғалап, бар кінәні Беккерге жапқаны туралы қорытынды жасауға болады. Бұл өрескел заң бұзушылықтарды Голощекиннің қазақ байына қарсы бағытталған "Кіші Октябрь" саясатының жалғасы деп қарастыруымыз керек. "Семей сабақтары" қазақ халқына емес, Беккер сияқтыларға сабақ болды."Жалбақай ақымақ жауыңнан күшті" деп, Нұрмақовайтқандай Беккер сияқтылар партиялық жаза алғаннан елдегі хал-ахуал жақсармады.
Комиссия қорытындылары бойынша 1928 жылы 9 қыркүйекте қабылданған бюро шешімдерінде заңсыз әрекеттерді жою, жазықсыз жазаланғандарды түрмеден шығару, заңсыз салынған айын-пұл мен кәмпескеленген мал-мүлкін қайтару сияқты шаралардың жүзеге асуы мардымсыз болды. Мерзімі 1-мамырға дейін белгіленгенімен әркімнің қолында есепсіз шашылған халық игілігін кайта қалпына келтіру болмай қалды. Ресми ақпарларда көрсетілгендей кәмпескеленген малдың тек 50% колхоздарға берілсе, қалғандары талан-таражға салынды, шығындарды қайтарып беру- колхоздарды тарату деген сөз, яғни бұл шараға бармайтынын бюро мәжілісінде-ақ айтылды.
Сонымен қатар, Киселев Москваның Семей қателіктері үшін шығынданбайтынын ашық айтты. Заңсыздық салдарын жою қаражаты республика бюджетіне жүктелді. Сөйтіп, Голощекин сияқтылардың "жалаң белсенділігі" сорлаған халықты одан әрі сорлатты. Голощекин "семейлік құбылыс" деп сендіргенмен, осындай заңсыздықтар басқа аймақтарда да кең өріс алды.
Астықты аймақтар Ақтөбе, Қостанай, Орал облыстарында РКФСР Қылмыстық кодексінің 107 бабы бойынша астықты тұрмыс кажетіне байланысты сатқандардың астығы, дүние-мүлкі конфискацияланды.
Мүндай жағдайлар аталмыш бюро мәжілісінде Ноготовичтің сөзінде /116/ айтылды. Сонымен қатар ОГПУ-дің Ақтөбе губерниясындағы астық дайындау науқанындағы заңсыздықтардан туындаған саяси экономикалық жағдай туралы 1928 жылдың 1 мамырында берілген ақпарында былай көрсетілген: "Ақтөбе губерниялық атқару комитетінің уәкілі Башкирцев Алексеевка селосында кулактар мен орташаларды шақырып алып, 100-150 сомға дейін шаруалар заемын зорлап жаздыртып, облигациялардан бас тартқандарды сотқа жіберген. Темір уезі Қалмаққырған болысында Тағанбергенов деген уәкіл №12 ауыл халқынан өзіне-өзі салыққа ақша жинаған.
1928 жылы астықтың күйіп кетуі кейбір аудандарда аштық қаупін туғызып отыр. Мемлекет тарапынан ешқандай көмектің болмауы Темір уезінің Жұрын поселкесінде 40 шақты кедей шаруашылықтарын аштыққа ұшыратып отыр" /43/. Ақтөбе губерниясындағы зорлық-зомбылық деңгейін ОГПУ-дың осы мәліметіндегі антикеңестік деп танылған өлең жолдарында Октябрьдің 10 жылдығы өтсе де, шаруаның жағдайы түзелмегендігі, қорадағы соңғы сиыры мен астығын тартып алғандығы туралы айтылған. Астық жинау, дайындау науқанындағы асыра сілтеулер шаруалардың Кеңес өкіметіне наразылығын тудырды. Ақмола - гуерниясында Дашев деген шаруа "Кеңес өкіметі астық тапсырмағаны үшін ең соңғы малды тартып алады, мұндай жағдай кезінде де болған емес" - дейді. Ал, қостанайлық орташа Яхонцев М. өкіметтің салық саясатын крепостнойлық жағдаймен теңестіреді. Ауыл селоларда салық төлемегендерді қамауға, зорлап облигация, заемдар өткізу, тіпті ауылдарға әскери жағдай енгізіп, қорқыту, үркіту әдістері жиі қолданылған.Зорлық-зомбылық, заңсыз әрекеттер нәтижесінде 1928 жылы жиналған салық мөлшері ең жоғарғы деңгейге жетті. Окруттерден келіп түскен материалдар 1928 жылғы салықтың былтырғымен салыстырғанда кейбір аудандарда 2 есеге дейін өскенін көрсетті. Гурьев округіндеті Қызылқоға ауданында 187% өссе, Новобогат ауданында 195%, Теңіз ауданында салық өсімі 103%-ке жеткен. Ақтөбеде салық жер шаруашылықтары үшін 208% өссе,малшыларға 228%-ке көтерілген. Салықтың заңсыздықтардың өрістеп кетуінен және оның тұрақты сипат алуынан қауіптенген Орталық өкімет (ХКК мен ОАК) ауыл шаруашылығы салығының жоғары деңгейінің шаруашылық дамуына кері әсеріне баса назар аудара отырып, келесі 1928-1929 жылда салық өсімі бұрынғымен салыстырғанда 50% жоғары болмауы туралы нүскау берді. Осы қаулыға сәйкес Қазақстан өкіметі де осы жылдың 5 қыркүйегінде салықтың мөлшерін азайту туралы шешім кабылдады. Бірақ бәрібір салық өсімі азаймай, Қазақстан бойынша 50-70% өсім қалдырылды. Семей губерниясындағы салық салу науқанындағы заңсыздықтар аиыпталып, оның зардаптарын жою шаралары қабылданғаннан кейін де, Павлодарда салықты мерзімінен бұрын тапсыру, салық салу объектілерін ойдан қосып, көбейту сияқты қателіктер қайталанды.
 1928/29 жылдың салығын алдын-ала анықтау кезінде Қарқаралыдағы салық өсімі 75%-ке жеткені бұған дәлел болады. Бұрынғы Семей губерниясында жіберілген заңсыздықтардың зардаптарын жою қатаң бақылауға қойылмады. Бұдан біз Семей сабақтарын жергілікті органдар басшылыкқа алмағанын көреміз.
Жалпы, Семейдеті заңсыздықтарды жою жұмыстары қожырап кеткенін төмендеті хабарламадан көруе болады. 1928 жылдың 1 қарашасында 335 нөмерлі құжатта Киселев анықтаған заңсыз 889 арыздың кайта қаралуы жөнінде жоқтығы, заңсыз қылмыстық істерді қайта карауда прокуратура органдары тарапынан қолдау аздығы атап көрсетілген. Қаражат органдарының 1928жылдың 30 қарашасына дейінгі мәліметі бойынша 107 баппен кері қайтарылуы тиіс 24428 сомның 12433 сомы, ал 60, 62, 169 баптар бойынша қайтарылуы тиіс 92483 сомның 2692ғана қайтарылғаны көрсетілген.Прокуратура бақылауға алған 4617бас мал мен 13828 пұт астықты қайтару туралы еш мәлімет жоқтығы айтылып, заң комиссариаты тарапынан тапсырмалар берілген /44/.
Біз бұл тапсырмалардың орындалуына күмән келтіреміз, өйткені задсыздықтарды жоюдың аяқасты болуына 1928 жылғы 27 тамызда қабылданған "Қазақ АКСР-інде ірі бай, жартылай феодалдардың мал-мулкін кәмпескелеу және жер аудару" туралы шешімі тікелей әсер етті. Бұл шара Голощекиннің ойлап тапқан "Кіші Октябрьдің "шырқау биігі болды. Сөйтіп, Голощекин сияқты зорлыққұмар жандардың канын жай таптырған бұл әділетсіз шешім қазақ халқын тағы да әуреге салып, экономиканы құлдыратуға алғышарт жасады. Ресми мәліметтерте сүйенсек, Қазақстанда 696 ірі бай феодалдар шаруашылықтарының 225972 бас малы көмпескеленіп, өздері, жалпы бір мыңнан астам адам, жер аударылды. Экономикалық жағынан қажеттілігі де, тиімділігі де жоқ бұл әрекет Голощекиннің "казақ ауылын кеңестендірудегі басты кедергі - бай" деген кағидасын растайтын шара ретінде жасалды.
Біріншіден, 1927 жылы байға салықтық қысымды күшейткен шаралар нәтижесінде ірі байлар тіпті қалмаған еді. Сондықтан олардың қатары бұрынғы ақсүйек ұрпақтары мен патша заманында болыс, правитель қызметін атқарғандарымен толықтырылды. Ресми мәліметтер бойынша кәмпескеленгендердің 89,75%-і - ірі байлар, 19,75%-і - жартылай феодалдар: ақсүйек тұқымдары, бұрынғы правитель, болыстар. Зерттеуші СА.Жакишева бұл көрсеткіштердің <дте екенін дәлелдеп, байлар 65,7%, бүрынғы атқамінерлер мен ақсүйек ұрпақтары - 34,3% деген пікір айтады. Оған қосымша ірі байлар мен бұрынғы ақсүйектер ұрпақтарын анықтауда да заңсыздықтарға жол берілгені анықталып, "байлардың" 48,6%-і заңсыз тәркіленген, малдың санын көбейту үшін 2 немесе бірнеше шаруашылықтарды қосып, тәркілеу нәтижесінде бір отбасының бірнеше отбасын құрайтын 40-60 адамға дейін жер аударылған. Сөйтіп, жер аударылған шаруашылықтардың жалпы саны 696 емес 1034-ке жеткен /45/.
Сонымен қатар, жартылай феодалдар саны да дұрыс емес, оған ауыл билері мен ақсақалдар да енгізіліп, жазықсыз жапа шеккендер мәліметтердегі 34,6%-тің 11,42%-ін құрайды /46/ деген пікір айтады, яғни 1/3 бірі - жазықсыздар.Екіншіден, кәмпескеге ұшыраған малды тиімді пайдалану жүзеге аспады.Оның 29320 басы - колхоздарға берілсе, жеке шаруашылықтарға 
84599-ы үлестірілген, яғни шаруашылыкка пайдаланылғаны 113919бас. кәмпескеленгені - 225972, сонда қалғаны 
не талан-таражға салынды, не бұл нақты дерек емес. Кәмпескеленген 696 ірі байлардың малының саны 144474 деген жорамал жасауға болады. Олай болса, 1 шаруашылыққа шаққандағы мал саны - 207 бастан келеді екен. Сөйтіп, кәмпескелеу экономикалық мақсатта емес, кеңес өкіметіне қарсы саяси элементтерден құтылу мақсатында жасалды деген пікірді растайды.
Тәркілеу шаралары ұзаққа созылып, халықтың берекесін қашырды. Осының алдында ғана әшкереленген, сынға алынған Семейдегі заңсыздықтар тағы да қайталанды. Көмпескелеу шаралары өкімет ақпарлары бойынша 1928 жылдың 11 қарашасына дейін аяқталады деп көрсетілгенімен, ол 1929 жылдың ақпанына дейін созылып, одан әрі кулактарды тап ретінде жою шараларымен жалғасты.
Тарау-II. Жаппай ұжымдастыру мен күштеп отырықшыландыру тұсындағы Қазақстан ауыл шаруашылығындағы салық пен қаржыландыру.
2.1.Салық саясаты 1929-1933 жылдардағы жеке меншікті жою мен зорлап коллективтендіру құралы.

 Ұсақ жеке меншікті ауыл шаруашылығынан жедел индустрияландыруға қаржы алу жаңа экономикалық саясат кезіндегі рыноктық товар алмасу жағдайында мүмкін еместігін 1927-28 жылдың күзі мен қысындағы азық-түлік дағдарысы дәлелдеп берді.
 Сталин бастаған партия басшылығы ауыл шаруашылығын біртіндеп коллективтендіру бағытын мақұлдаған XVсъезд шешімдерінен бас тартып, ұсақ шаруа шаруашылықтарын жоюға және қоғамдық меншікті қалыптастыруға кірісті. 1928 жылы астық дайындау барысындағы зорлық, әкімшіл-әміршіл әдістердің жалғасы ретінде Казақстанда ірі байларды меншіктерінен айырудың, яғни конфискациялаудың жүзеге асқаны белгілі. 1928-1929жылдары колхоздар құрудың экономикалық ынталандыру әдістерімен (ауыл шаруашылығының материалдық-техникалық базасын нығайту, МТС (машина-трактор станциялары) станцияларын кұру, қарыз-несие беру жүйесі) қатар, енді қысым механизмдері іске қосылды. Осындай қысым шараларының бір бағыты салық саясат арқылы жүзеге асты.
 1928-1935жылдарда жеке шаруаларға салынатын салық түрлері, көбейіп, ауыл шаруашылығы салығынан баска да салықтар: байға салынатын жеке салық (индивидуальное обложение), өзіне-өзі салық салу (самообложение), бірыңғай уақытша салық (единовременный налог) енгізілді. Сонымен қатар, егістік жерлер мен мал басын міндетті қамсыздандыру (окладное страхование) төлемдері, әртүрлі заемдер мен облигациялар тарату да жеке шаруашылықтарға қысым жасау құралдарына айналып, коллективтік шаруашылықтар құруға қызмет етті.
 Қазақстанның Одақты индустрияландыру жоспарының шикізат базасы ретінде қарастырылуы орталық өндірістік аймақтарын астық, ет және техникалық дақылдармен қамтамасыз ету талаптарын  қойды.Осыған байланысты жоғарыдан дәстүрлі көшпелі  шаруашылықты тезарада отырықшыландыру туралы волюнтаристік міндеттер жүктеліп, бұл процесс коллективтендіру негізінде жүзеге асуы тиіс болды. 1929жылы Өлкелік партия комитетінің жергілікті органдарға жіберген нұскауында негізінен 3 мәселеге — отрықшыландыруға, ұжымдастыруға және шаруашылық өнімділігін арттыруға" баса назар аударылды. Ауыл шаруашылық өнімдерін арттыру ісі қазақ шаруашылықтарын коллективтендіру негізінде отырықшыға айналдырумен, сөйтіп, егістік жер көлемін ұлғайтумен ұштасуы тиіс болды. Бірақ, қазақтарға қосымша жер берілмеді.
 Керісінше, аталған нұсқау «...кедей мен орташа шаруалар малын және егістік көлемін бай шаруашылықтар сақталған жағдайда көбейте алмайды, сондықтан кедей шаруашылығын көтеру - байлардың малын азайтумен, оның жерін алумен тығыз байланысты" деп атап көрсетіп, бұрынғы жер көлемі негізінде шаруашылықты қайта құруға міндеттеді.
Осылайша, астық өнімдерін арттыру Қазақстанға сырттан келушілерге жер берумен ұштасып, мұның өзі қазақтың жерін алудың тағы бір амалы болды.
Енді коллективтендіруге байланысты 1928-1932жылдарда қабылданған салықтық өзгерістерге назар аударайық. Негізгі салық -шаруашылық салығы болғандықтан, салықтың өзге түрлері негізгі салықтың белгілі бір проценттік деңгейінде салынды. Сондықтан ауыл шаруашылық салығының өсу механизміне талдау жасаған жөн. 1928 жылы қабылданған

"Бірыңғай ауыл шаруашылық салығы туралы Ереже" бұл салықтың үдемелі-нормативтік түрін енгізді. Салық енді жан басына шақкандағы кіріске емес, шаруашылықтың жалпы кірісіне салынды. Осыған байланысты аздаған түсінік бере кетуге тура келеді. Бұрын шаруашылық кірісі -300сом, 5 адамнан тұратын отбасы салықты жан басына шаққандағы 60сом кірістен төлесе, енді жылдық кірістің жалпы мөлшерінен семья мүшелерінің әрбірінен 20 сомнан шегеріліп, қалған кірістен салық төмендегі шарттар бойынша алынды: Калдық соманың:
-алғашқы 25 сомының әр сомына 4 тиын

-100 сомға дейін - 7 тиын

-150 сомға дейін - 10 тиын

-200 сомға дейін - 15 тиын.

Яғни, аталмыш отбасы үшін салық 200 сомға жаңа шарттар бойынша салынды. Сонымен қатар, 1929 жылдан бастап, бай-кулактарға арналған ауыл шаруашылығы салығына жекелік принципі енгізіліп, оның шарттары бойынша:
Жылдық кірістің 500 сомға дейінгі мөлшерінің 1 сомына
-20 тиыннан;

-500-700 сом кіріс жағдайында - 30 тиыннан;

-700-1000 сомның әр сомына 40 тиыннан салық төлеу көзделді /47/.
 Осы шараларды жүзеге асыруда Қазақстан өкіметі мен Өлкелік комитетінің белсенділік танытып, "алдыңғы шепте" болғанын айтпауға болмайды. Ауқаттыларға экономикалық қысым жасау Одақ көлемінде 1929-30 жылдарда жүзеге асырылса, Қазақстанда 1927 мамыр айында байларға "мақсатты" салық салу туралы шешім қабылдағаны мәлім, Бұл салықты ірі караға шаққанда 50-ден аса малы барлар төлеуге тиіс болды.Ауыл шаруашылығы салығының соңғы үдемелі түрі КСРО-да 1928 жылы қабылданғанмен, жергілікті органдар шаруашылық жағдайларын ескере отырын, толық енгізуді 1931жылға дейін созса, Қазақстанда бұл салық 1928жылғы астық дайындау науқанында кеңінен қолданылды. Ол туралы Семейдегі төтенше әрекеттерге байланысты өткізілген бюро мәжілісінде орталықтан келген комиссия мүшелерінің де, жауапты қызметкерлердің де салықтың үдемелі түрінің шаруашылықтарға титізген ауыртпалығын айтып, оны кейінге қалдыру туралы ұсыныс жасағаны белгілі.
Ауыл шаруашылығы салығын күрт өсіруге әсер еткен тағы бір факторларға назар аударайық. Салықты анықтауда негізгі роль атқаратын "кіріс мөлшерін" өсіру арқылы шаруашылықтың жалпы кірісін көбейтті. 1927-28 жылы орташа "кіріс мөлшерін":
	1 га егістік жер
	РКФСР-да:
	Казақстанда:

	бақша
	72 сом
	

	шабындық
	150 сом
	25 сом

	жылқы
	20 сом
	120-130 сом

	сиыр
	20 сом
	6 сом

	қой-ешкі
	17 сом
	12 сом


болды. Казақстан бойынша кіріс мөлшерінің сырт көзге төмендігі қазақ шаруашылықтарының натуралды сипатының ескерілгенін көрсетеді. Алайда, 1930-31жылғы салық ережелерінде бұл көрсеткіштер біршама өсірілді:
	жылқы
	13-14 сом
	16 %

	қой
	3 сом
	20%

	егістік
	35-40 сом
	40%

	шабындық
	7 сом
	16%

	бақша
	145-150 сом
	20,8%


Бұл мөлшерді шаруашылықтағы егістік, шабындық жер және мал басы санына көбейту арқылы шаруашылықтың кірісі шығарылып салық төленді. Сөйтіп, шаруашылық кірісін бұлай анықтау нақты шаруашылық деңгейін есепке алмады, өкімет тарапынан "кіріс мөлшері" үнемі өсіріліп отырған жағдайда бұл - салықты көбейтудің тәсілдерінің бірі болды.
1928 жылдан бастап шаруашылықтың жалпы кірісі кәсіпкерлік кірісті қосу арқылы көбейтілді. Бастапқыда қолөнер және басқа да кәсіппен айналысатын шаруалардың кәсіпкерлік кірісті есепке алынса /48/, 1930 жылдан бастап, көлік, күрделі ауыл шаруашылық машиналары мен құрал-сайманды жалға беру, қосымша жалдамалы еңбектен, жерді арендаға беру, балық аулау мен аңшылықтан түсетін табыстар да кәсіпкерлік кіріске жатқызылды. Оның ішінде ауыл щаруашылық машиналарын жалға беру, жерді арендаға беру, діни қызметтен түсетін кіріс 100 процент көлемінде кіріске қосылса, колөнер кәсібінің 40-60%-і, жай құрал-сайманды жалға беруден түсетін кірістің - 10-25%-і, жалдамалы еңбек кірісінің - 15%-і, балық аулау кірісінің - 30%-і шаруашылықтың жалпы кірісіне қосылды /49/.
Казақтың натуралды, тұйық шаруашылығында мұндай кіріс жоқ немесе аз мөлшерде болды. Ауыл шаруашылық салығының казақ аудандарындағы 60-100%-і, аралас аудандардағы 40-75%-інің жергілікті бюджетке калдырылуы салық комиссияларын кәсіпкерлік кірісті анықтауда заңсыздықтарға баруға итермеледі. Мысалы, Орал туберниясы, Бөкей уезі, Теңіз ауданында (қазіргі Атырау облысы) 1 қайығы болғаны үшін ауыл шаруашылық салығы мөлшері 50%-ке жоғарылады. 1928 жылы Сафонов селолық кеңесі бойынша көсіпкерлік кіріс 82492 сом, Өлеңті ауылдық кеңесі бойынша 188110 сомға жеткен, бұл жартылай натуралды, тұйық шаруашылықтар үшін өте жоғары мөлшер. Гурьев округіндегі Қызылқоға ауданында кәсіпкерлік кіріс 110%-ке өскен, малдан басқа кәсібі жоқ бұл аймақтағы шаруашылықтар үшін кәсіпкерлік кіріс ойдан шығарылған. Гурьевтеті Плотовин, Кеңөзек ауылдық кеңестерінде ауыл шаруашылығы салығы мөлшері 1928 жылы 1524 %-ке өскен бұл да балық аулауға байланысты кәсіпкерлік кірістің өте көп мөлшерде салынғанын көрсетеді. Астықты аймақтарды егін жинау кезінде уақытша жалға адам ұстағаны үшін немесе шаруашылық қажетігіне малын сатқандар да саудагер атанып, табысы кәсіпкерлік кіріске жатқызылған.
Жалға адам ұстау мерзімі астық егетін аудандарда - 50 күн, техникалық дақыл өндіретін шаруашылықтарда - 100 күн, аралас шаруашылықта - 60 күн, көшпелі аймақтарда - 12айға созылса, мұндай қожалықтар жеке салық төлеуші катарына жатқызылды. Сонымен қатар, бай-кулактардың белгілерін анықтау еркіндігі жергілікті атқару органдарына берілді. Мұның өзі "шаш ал десе, бас алатын белсендісі" көп Қазақстанда асыра сілтеулер мен бұрмалауларға жол берді.
Салық комиссияларында жергілікті тіл білмейтін европалықтардың көп болуы казақша салық ережелерінің халыққа жеткізілуі түгілі, оны орындаушы қызметкерлердің өзі дұрыс түсінбеуі де қателіктерге әкеп соқтырды.
Салық 1929-1930жылдардағы астық және ет өнімдерін көптеп дайындауға ынталандыруы тиіс болды. Оны міндетті түрде орындау әрекеттермен ұштасты. Петропавл және Көкшетау округтерінде егістік көлемді ұлғайтып көрсету кірісті 2 есеге дейін заңсыз көбейтіп, нәтижесінде, Беловски селолық кеңесі бойынша шаруашылықтардың 50%-нің салығы қате алынған, ал Калуга селолық кеңесінде салықтың қате салынуы шаруашылықтардың 81,8%-тін қамтыған.
Қызылорда округінің Арал, Қазалы аудандарында 88 орташа қожалықтар байларға салынатын жеке салық төлеген. Адай округінде заңсыз салық салу нәтижесінде 400сом кірісі бар шаруаларға 800сом салық салынған. Салықтың үдемелі-нормативті түрі жеке шаруа салығын 5 есеге жуық өсірсе, жеке салық (индивидуальное обложение)нақты жағдайларды ескермеді. Мысалы, патша заманында ауылнай, правитель т.б. қызметтер атқарған, бірақ шаруашылық деңгейі орташа шаруа жекелік принциппен салық төледі. Яғни 300 сом кірісі бар, "еріксіз" бай-кулак болған шаруа кірістің әр сомына 20 тиыннан есептегенде, 60 сом салық төледі.
Бұл шарттар салықтың коллективтендіруді ынталандыру мақсатына қызмет етті. Жеке салық (ауыл шаруашылық салығының байларға салынатын түрі) аукатты, бай шаруашылықтарды тежеп, кедей және орташа шаруаларды коллективтік негізде біріктіруге ықпал етуі тиіс болды. Сондықтан,1928-1930жылдардағы ережелерде колхозға кірген шаруашылықтар үшін жеңілдіктер қарастырылды. Салық кірістің мөлшеріне байланыссыз, әр сомына 4-5 тиыннан белгіленді. Яғни колхозшы болған 300 сом кірісі бар орташа шаруа - 15сом салық төледі. Сөйтіп, кулак-бай шаруаға колхозшыдан 4 есе, орташадан - 3 есе артық салық салынды. Мұндай жағдайда бірнеше жылдан кейін ауқатты бай шаруашылықтар салықпен тежеліп, орташаға айналып, коллективтендіруді экономикалық әдістермен жүзеге асыруға болар еді. Сонда ғана біз тарихшы Әбілхожиннің 1921-1929жылдардағы салық жүйесі әлеуметтік реттегіш ролін атқарып, шаруаларды орташаландыруға әсер етті деген тұжырымына қосылар едік.
Бірақ, 1930жылы кулактарды тап ретінде жою ұраны зорлықпен коллективтендіруге бағыт берді. Онсыз да байларды конфискациялауды елден бұрын бастап кеткен Голощекин мұны құп алып көшпелі қазақ шаруашылықтардың коллективтік негізде отрықшыландырудың науқанын бастады. Аса жауапты бұл қос шараны қаржыландырудың жолға қойылмағаны былай тұрсын, колхоздар құруға басты кедергі болып танылған ауқатты шаруашылықтарды жою қалай жүргізілгендігіне талдау жасайық.
YII партия конференциясының құжаттарында соңғы 2жылда 1928-30жылдарда) 53900 бай-кулак шаруашылықтарынан 14171600 сомның жеке салығы алынып, ол ауылшаруашылығы салығының 84,7%-ін құрағандығы айтылады. Сонынен қатар, жеке салықты келесі жылы бүкіл салықтың 42,5%-іне жеткізу міндетінің қойылуы ауқатты шаруаларды жоюдың жоғары қарқынмен жүргізілегінін далелдейді.
Ресей Федерациясы Қаржы Комиссариатының 1930жылғы наурыз айындағы № 571 нұсқауында қаражат органдарының басты міндеті кәмпескеленген бай-кулактардың мүлкін талан-таражға салмай, колхоздардың меншігіне айналдыру екендігін баса көрсетеді. 1929-30жылы бай-кулактар 8292,2мың сом ауылшаруашылық салығын, 8,063мың сом өзіне өзі салығын өтеген. Бұл сол түскен ауыл шаруашылығы салығының 41,7%-ін, өзіне өзі салықтың 91,8%-ін құрайды. Бүған 1931 жылы қабылданған «Бірыңғай ауыл шаруашылығы салығы туралы» Ережедегі қысымдық механизмдердің күшеюі әсер етті.
Егер бұрынғы ережеде бай-кулак шаруашылықтарын анықтау шарттары көрсетілсе (кісі жалдау, ауыл шаруашылық техникалары бар, саудамен айналысатын шаруашылықтар) енді бұл шарттар занда көрсетілмеді. Бай-кулактарды анықтау жергілікті кеңестер мен салық комиссияларына тапсырылды. Мұның өзі жергілікті жерлерде зандылықтарға ұштасын, ауқатты орташа шаруалар ауылшаруашылық салығының бай-кулактарға салынатын жекелік түрін төледі. Бұл ереже салықты күрт өсірді.
 Ресейде 1926-1927жылдары кулак орташа шаруадан салықты 5-6есе төлесе, 1931жылы салық мөлшері 398 сом: 23,08 сом деңгейде болып, 17,1есе артық төледі. Бұл салықтық қысымдардың кулак шаруашылықтарын күйрету мақсатынан туындады.
 Бұрынғы салық зандары бойынша жеке салық төлейтін бай-кулактар 3%-тен аспауы тиіс болса, жаңа ереже оны 3% деп нақтылады. Бұл нұсқау салық қысымдарынан күйзеліп, азая бастаған бай-кулак шаруашылыктарының санын көбейту үшін жасалған тәсіл болды. Күшейтілген зорлық әдістерге қарамастан Ресейдің өзінде бұл көрсеткішке жетудің еш мүмкіндігі болмады, 1931жылы онда кулактар бүкіл шаруашылықтардың 0,65%-нен 1,3%-ке ғана жеткізілді.
 1930жылы Голощекиннің жеке салық төлейтін 19719бай-кулак шаруашылықтарын 1,99%-ін азсынуы осыдан келіп шығады.
 1930-31 жылғы әртүрлі мәліметтерде олардың саны біресе 22825, біресе 18976 болып, 1932жылдың бюджетінің бақылау сандарында 15мың/50/ бай-кулак шаруашылыктары бар делінгенмен, Қазақстанда да 3%-тік межеге жете алмаған. Өйткені 1929-30 - 1930-31 жылдар аралығында шаруашылықтардың 1.228492-ден 1.119171-те жетіп, 109.321 шаруашылыққа, яғни 9,1%-ке азаюы, бай-кулак шаруашылықтарының толық жойылғанын ғана емес, салықтық қысымдар мен репрессиялық шаралардың орташа шаруалардың көпшілгін қамтығанын көрсетеді. 1928 жылғы Қазақстандағы шаруашылықтардың әлеуметтік-экономикалық топтамасында /51/ кірісі 600 сомнан жоғары бай-кулактар - 3,5%, кірісі - 400-600 сом ауқаттылар - 6,1% болғаны да осыны растайды. Сөзіміз дәлелді болуы үшін 1926-27-33 жылдар арасындағы ауылшаруашылық салығының динамикасымен таныстырайық:
Кесте №6. 1926-27 - 1933 жж. ауыл шаруашылық салығы
	Жылдар

	Жалпы түсімдер
	Барлық салық түсімі
	%
	А/ш салығы
	Салықтың түсімдегі үлес салмағы %
	Жалпы түсімдегі а/ш үлес салмағы
%

	1926-27
	32285,8
	18813,0
	58,3
	8435,4
	44,8
	20,6

	1927-28
	40381,7
	21664,7
	53,7
	8127,4
	37,5
	20,1

	1928-29
	74659,3
	42218,3
	56,6
	19798,5
	46,9
	26,5

	1929-30
	101628,6
	54624,9
	53,8
	19869,7
	36,4
	19,5

	1930ж. ерекше тоқсаны
	36945,6
	13932,4
	37,7
	7208,7.
	51,7
	19,5

	1931
	136,588,3
	65302,0
	47,8
	14296,5
	21,9
	10,5

	1932
	181187,9
	101879,2
	56,2
	10.056,7
	9,9
	5,6

	1933
	217105,9
	154823,1
	71,4
	12389,6
	8,0
	5,7


Осы кестеге қарап, салықтың ең жоғары көлемі 1928-29, 1929-30 жылдарға келіп тұр, оның деңгейі бұрынғы жылдардағыдан 2,5 есеге жуық өскен, ал 1930жылдың ерекше тоқсанында ауылшаруашылық салығы салықтық түсімдердің тең жартысынан асып кеткен. Баса көрсететін бір жайт, бұл кезең жаппай коллективтендіру, бай-улактарды тап ретінде жою, отырықшыландыру және астық, мал өнімдерін дайындаудың екпінді науқандары сәйкес келіп отыр. Сондықтан өкімет ақпарларындағы 1932 жылға жеке салық салуға "жоспарланған" 15 мың бай-кулактар, ендеше, өмірде жоқ шаруашылықтар. Сөйтіп, 1931жылдан бастап өмірде болмаған 18976, одан кейін 15 мың "бай-кулактардың" ауыртпалығын тартқан орташа кедей шаруашылықтардың тоз-тозы шыққан.
1932жылы негізгі ауылшаруашылық салығына да көп өзгерістер енгізілді. Енді кедей жекеше шаруашылықтарға арналған салық салынбайтын минимумның (семья мүшелерінің көптігіне байланысты 100-140сом кірісі барларды салықтан босату) жойылуы кедей шаруалардың салығын күрт өсірді. Сонымен қатар, салықтың үдемелі нормативтік түрі (1928-1930ж.ж.) бойынша семья мүшелерінің санына қарай 20 сомнан шегеру алып тасталынды. Сөйтіп, салық кіріске салынып, көп балалы шаруашылықтардың кірісін өсірді, біз мысалға келтірген 5 адамнан тұратын шаруашылықтың кірісі бірден 100 сомға көбейді.
Бұл өзгерістер Кеңес өкіметінің салық саясатындағы түбегейлі максатын жүзеге асыру механизмі болды. Енді ауылдағы жеке меншікті жою бағыты жүзеге асты. 1933 жылдан бастап 200 сомға дейін жылдың кірісі бар кедей шаруашылықтардың ауыл шаруашылық салығы 15 сомға жетті. Мысалы 100 сомға дейінті кірісі барлар да осы топқа жатқызылады. Сонымен қатар ауыл шаруашылық салығының жеке түрінің төменгі деңгейі 350сом болып белгіленіп, кірісі 1000сомға дейінгі шаруашылықтарға салынды. Бұрынғы ереже бойынша 500 сом кірісі бар бай-кулак 1 сомына 20 тиыннан - 100 сом салық төлесе, енді ол 350сом төлеуге мәжбүр болды, яғни ауыл шаруашылығының салығы 3,5 есе өсті. Тіпті кірісі 350 сом болғанда да осы топка жатқызылып, 350сом төлейтін болды. Бұл шаруашылықты толық күйзелетін механизмдер болды.
Қазақ шаруашылықтарын тұралатып тастаған салықтың тағы бір түрі - өзіне өзі салық салу. Бұл салық 1927 жылдың 24-тамызында қабылданған КСРО Халық Комиссарлар Кеңесі мен Орталық Атқару Комитетінің "Село тұрғындарының өзіне өзі салық салу туралы" қаулысына сөйкес жүзеге асты. Заң шарттары бойынша ауыл-село түрғындарына жергілікті мәдени-шаруашылық мұқтаждарын (мектеп, аурухана, жол салу) өтеу мақсатында өзіне-өзі салық салуға (самообложение) рұқсат берді. Алайда, бұл салық міндетті салық емес еді. Оны салу-салмау мәселесі жергілікті бастама бойынша тұрғындардың жалпы жиналысында шешілуі тиіс еді.
1927 жылғы қаулыға сәйкес бұл салық мөлшерінің ең жоғарғы деңгейі ауыл шаруашылығы салығының 35% көлемінде белгіленді. Бұл салық Голощекиннің бастамасымен қазақ байларына міндетті салыққа айналды, "қауымдық бірлікті" жоюға бағытталды. Өзіне-өзі салық салу ауылдық жиналыстарда қаралып, байға салынатын салық мөлшерін кедейлердің өздері анықтауға тиіс болды. Соған карамастан Қызылорда, Ақтөбе, Павлодар округтерінде өзіне-өзі салық салуда әкімшілік әдістер қолданылып, салық жинау айлықтары өткізілтен. Қарашығанақ, Шелек, Ақтөбе уездерінде бұл салық ауыл шаруашылық салығының 50%-не жетсе, Мұғаджар болысында 100-150%-ке дейін өскен.
Ауыл шаруашылық салығынан босатылған шаруалар өзіне-өзі салықтан да босатылсын, Қаркаралы, Гурьев, Адай округтерінде оның көлемін 25%-тен асырмау туралы нұсқауларға қарамастан қателіктер жалғаса берді. 1928-29 жылы өзіне-өзі салық 91,1%-ке орындалып 4.240800 сом қаржы жиналды. 1930 жылғы "өзіне-өзі салық салу туралы" қаулы оның деңгейін ауылшаруашылығы салығының 50%-не көтерсе, 1931 жылдан бастап, Бұл салық колхозшы, жеке шаруаның кірісіне байланыссыз, т-алтық нетізде салынын, алдыңғыларды ауыл шаруашылық салығының 50-100%-н, соңғылары 150-200%-н төледі. Мысалы, Теңіз ауданында кулак шаруашылығының ауыл шаруашылық салығы - 104 сом, өзіне-өзі салығы - 208 сом болса, кедей шаруаларға да кейде осындай әдістер қолданылды: 3 сом 15 тиын салық төлейтін шаруа өзіне-өзі салықты 10 сом мөлшерінде төлеген. Тіпті салықтан босатылған шаруашылықтарға 10 сом өзіне-өзі салық салған фактілер бар.
Бұл асыра сілтеулер 1929-30 жылы өзіне-өзі салықты 2 есеге жуық деңгейге көтеріп, 8.336.8 мың сом жиналды. 1930-31 жылы бұл салықтан 9.780.7 мың сом қаржы түсуі жекеше шаруашылықтарға салықтық қысымдардың ерекше күшейгенін көрсетті. 1930-31жылы өзіне-өзі салық жергілікті бюджеттердің түсім құрамына ресми түрде енгізілді /52/. Мысалы, осы жылға дейін Қазақстандағы бюджеттерде өзіне-өзі салықтың қайда жұмсалатыны жасырын боп келді, бұдан бұл салық жиналмаған екен деген пікір қалыптаспауы қажет. Ерікті негізде салынатын осы салық Кеңес өкіметінің мәдени-көпшілік, сауатсыздықты жою, дәрігерлік көмек сияқты маңызды істерін қаржыландыру үшін пайдаланылды. 
Ал 1927-1928жылғы "әртүрлі кірістердің" 70,6%-і өзіне-өзі салықты құралғаны, сол жылғы астық және ет дайындау науқанындағы асыра сілтеулер мен заңсыздықтарды дәлелдейді. 1931жылы өзіне-өзі салықтың 9.334,2 мың сомының:
· 6.590.2 мыңы - бастауыш білім беру;

· 1.012.9 мыңы - дәрігерлік қызметті;

· 389.4 мыңы - жол салу;

· 248.4 мыңы - ауыл-селоларды көркейту, өрттен қорғауды;

· 1.093.3мың сомы ауылшаруашылығы қажеттерін қаржыландыру үшін жұмсалып, 7.468мың сом осы шараларға капитал енгізуге (капиталовложение) пайдаланылды.Осындай мақсаттарға өзіне-өзі салық арқылы түсетін қаржыны 18.940мың сомға жеткіз жоспарланды. 
Соншама қаржыларды (өзіне-өзі салықты) отырықшыландыру сияқты ұланғайыр қаржы талап ететін шараны бастан кешіріп жатқан Қазақстандағы шаруашылықтар қайдан алу керектігі туралы сүрақ ешкімді ойландырмады.

Жалпы салықтық қысымдар мен тәркілеу отырықшыландырудағы көзсіздіктермен ұласып, қалың қазақтың ойранын шығарып, аштыққа ұрынған халықты алыс-жақын шетелдерге босып кетуіне мәжбүр еткен. 1932 жылы шаруашылықтардың саны тағы да 395816-ға азайып, 723.355 болуы соған дәлел. 
 Салықтық қысымдар мұнымен шектелмеді. 1931-1932 жылдары салықтың жаңа түрлері: мәдени алым (культсбор) мен уақытша салық (единовременный налог) ауыл шаруашылығынан қаржы алу мен жеке меншікті жою тәжірибесін одан әрі жетілдірді.
 Мәдени алым, атынан көрініп түрғандай, өзіне-өзі салық сияқты шаруашылық-мәдени қажеттіліктер үшін жұмсалады. Әуелі уақытша енгізіліп, кейін колхоз құрылысының жеңісінен кейін алынып тасталған, мәдени алым—жеке шаруашылықтарды күйзелту құралдарының бірі болды. Оның көлемі өткен жылғы ауыл шаруашылық салығының 65-200%-ке дейінгі деңгейінде салынды. Кедей және орташа шаруа 65-100%, бай-кулактар 100-200% төледі /53/. Яғни өткен 1930 жылы 20сом ауыл шаруашылығы салығын төлеген шаруа 13 сом, ал 60 сом негізгі салықтан кулак пен бай дәл осындай мөлшерде мәдени алым төледі. 1931жылы орташа шаруа мәдени алымды 100% (20 сом), бай-кулак - 200% (120 сом) өтеді. Сонда орташа шаруа мен бай кулактың мәдени салығы 1:6 порциясын береді. Яғни бай-кулак ауыл шаруашылық салығын орташадан жекешеден 3 есе артық, мәдени алымды 6 есе артық төледі. Бұдан оның шаруашылықты күйзелту функциясының күшті болғанын көреміз.
 Мәдени алым тек шаруаларға ғана емес, жұмысшы қызметкерлерге де салынған. Алайда 1931-1933 жылдарда төменті жалақсы 75-140 сом мөлшеріндегі жүмысшылар мәдени алымнан босатылған, қалғандары орта есеппен 5-10 сом мөлшерінде төледі. 1927/28 жылы Қазақстанда 3.504962 еңбек етуге жарамды адам, оның 3.21660-сы ауыл шаруашылығында еңбек етті /54/. Сонда 288302 адам ғана қала халқын құрайды. Қазақстанда мен қызметкерлер саны 1931-33 жылдары шамамен осы деңгейде деп есептесек, жалпы мәдени алымнан түскен қаржыда шаруаның үлес салмағы көп болатыны белгілі. 1931 ж. ауыл шаруашылығынан 7.312 мың сом мәдени алым жиналды, оның 3.004.2 мың сомы, яғни 41.1%-і — бай-кулактардан алынды шамамен 1 шаруашылыққа - 150 сом боп тұр. 1932жылға 5.644956 сом мәдени алым жоспарланып, оның азаюы шаруашылықтар санының 167 мыңға кемуімен байланыстырылды. Солай бола тұрса да, кулактар мен байлардың 15 мың қожалықтарынан 1 млн. сомға мәдени алым алу жоспарланды. Яғни 1 бай-кулак шаруашылығының төлейтін мәдени алымы - 66,6 сом деңгейінде қарастырылды, ал жай шаруалар үшін 6 сом, ал колхоздарға кіртен шаруаларға - 4 сом боп белгіленді 1932 жылы мәдени алымды бай-кулак жай шаруалардан 11 есе, колхозшыдан 16,6 есе артық төлеуі жоспарланды.
Кесте №8. 1931-1934 ж. мәдени алымдардың түсуі (мың сом)
	Жылдар
	Жоспарланғаны
	Жиналғаны

	
	барлығы
	селодан
	барлығы
	селодан

	1931
1932
1933
1934
	-

-

-

19.780.0
	-

5.644.956
-

-
	7.312,0
15.031,5
18166,4
20.755,4
	-

3.080.0
-

-


Кестеге қарап, мәдени алымның халықтан жиналатын қаржылардың ішінде қомақты орын алғанын, тіпті негізгі ауыл шаруашылық салығынан да асып түскенін көруге болады: 1932 ж.-10.056,7 мың сом, 1933 ж. 12.389,6 мың сом.
Жеке шаруашылықтарға қарсы бағытталған салықтың жаңа бір
түрі - уақытша салық (единовременный налог). Ол Орталық Атқару комитеті мен Халық Комиссарлар Кеңесінің 1932 жылы 19 қарашасында, осыған сәйкес, Қазақстан өкіметінің 1932 жылы 1 желтоқсанда қабылданған "1932 жылы жеке шаруашылықтарға салынатын уақытша салық туралы" қаулысы бойынша енгізілді. Бұл салықтан колхоздар, сонымен қатар әскери қызметте болған, ордені бар иелердің шаруашылықтары, әлсіз көшпелі шаруашылықтар босатылды Қазақстан бойынша 41аудандағы көшпелі шаруашылықтар осы салықтан босатылды.
Каулы шарттары бойынша 57 ауданның жеке шаруашылықтарына салық ауыл шаруашлық салығының 175%-і деңгейінде 20 сом белгіленді, 68 аудандағы кейбір шаруашылықтар ауыл шаруашылық салығының 140%-не орай 18 сом төледі.
 Кулак бай шаруашылықтарына уақытша салық ауыл шаруашылық салығының 200% көлемінде салынды. Кулак байлардың 1931 жылы-ақ жойылып кеткенін білеміз, ендеше, 15 мың "еріксіз" бай-кулакқа жатқызылған шаруашылықтарға каншалықты ауыр тигендігін елестетуге болады.
Аталған қаулы бай-кулактарға ауылшаруашылық өнімдерін дайындаудың мемлекеттік тапсырмаларын орындамаған жағдайда уақытша салық көлемін тағы да 2 есе көбейтуте құқ берді. Сөйтіп қарызды өтеген жағдайда да, астық, ет дайындау сияқты мемлекеттік тапсырмаларды міндетті түрде орындау шарт болды. Бұл салық жекеше шаруашылықтарды ілезде-ақ жоятын күшті механизм ролін атқарды. 1934жылы бұл салық қайтадан енгізіліп, ауыл шаруашылығындағы жеке меншікті жойып тынды.
Осы салықтың 1932-1934жылдардағы түсімін төмендегі кесте арқылы көреміз.
Кесте №9. Уақытша салықтың 1932-1934 жж.
	Түсімі 
	Көлемі

	1932
1933
1934
	213,2 мың сом
884,2 мың сом
1.733,2 мың сом


Салықтан түсетін қаржының 75%-і - мемлекеттік бюджетке, 10%-і облыстық, 15%-і - аудандық бюджетке берілді. Бюджетте бұл салықтың кірістері арнайы көрсетілмеді, қандай мақсаттарға жұмсалатыны да белгісіз болды. Жеке шаруашылықтар жоғарыда көрсетілген салық түрлерінен басқа салықтық емес төлемдер төледі. Олардың катарында - міндетті қамсыздандыру төлемі мал басы мен егістік жерлерді сақтандыру мақсатында салынды,ерікті және "еркісіз түрде таратылған облигациялар мен мемлекеттік заемдар болды. Окладтық камсыздандыру салықтың жасырын түрі болды. Оны уақытында төлемесе, қарыз болып, салық сияқты күштеп алу жүзеге асты.Бұл төлем де таптық принциппен салынды. Ауқатты шаруашылықтар оттан сақтандыруға 9сом48тиын, жеке шаруашылық 2,77сом мөлшерінде төледі, сонымен қатар, егістік жерледрдің 
1 гектарын қамсыздандыру жеке шаруалар үшін 1сом 20, малды қамсыздандыру көлемі 1 басқа - 6 сом 60 тиын болды. 3 гектар егісті, 5 ірі қара малы бар шаруашылықтың қамсыздандыру төлемі шамамен ауқатты шаруашылық үшін 46 сом, кедей шаруа үшін 39 сом деңгейінде болады екен.
Окладтың қамсыздандыру төлемдерінің 1932-1933 жылдардағы жиналуы төмендегідей: 1932 жылы - 8.467 мың сом, 1933-8.047.6 мың сом /55/, яғни ауыл шаруашылық салығы деңгейінде жиналғандығы көрініп тұр.
Ауыл шаруашылығынан қаржы сору және жеке шаруашылықтарды салықпен тежеу қосымша түсімдер-заемдарды тарату арқылы да жүргізілді. 1927-1935 жылдарда ауыл еңбеккерлері 93,336 мың сомның мемлекеттік заемдарын сатып алған екен. Осы төлемдер мен салық түрлері жекеше шаруашылықтарды күйзелтіп, тоқырауға ұшыратты.
Уақытша салық, бірыңғай мәдени алым, заемдар мен окладтық қамсыздандыру және өзіне-өзі салық сияқты салықтың бүркемелі түрлерінен тұратын бюджеттің "өзге кірістер" деп аталатын бөлігінің үнемі үдемелі түрде өсіп отырғаны ресми түрде көрсетілген ауыл шаруашылық салығынан басқа салықтардың қазақ шаруашылықтарын күйзелтуге ықпал еткенін көрсетеді. Мына кестені караңыз: Кесте №10. 

Өзге кірістер (салықтың бүркеме түрлері)
	Жылдар
	1.А/ш салығы (мың сом)
	2.Өзге кірістер (мың сом)
	Жылдар
	1.А/ш салығы (мың сом)
	2.Өзге кірістер (мың сом)

	1926/27
	8435,4
	4.992,6
	1931
	14.296,5
	37795,5

	І927/28
	8127,4
	7.978,0
	1932
	10.056,7
	38220,1

	1928/29
	19798,5
	17.867,4
	1933
	12.389,6
	27234,0

	1929/30
	19.869,7
	25.378,2
	1934
	14345,4
	33176,4

	ерекше тоқсан 1930
	7.208,7
	15193,7
	
	
	


Жаппай коллективтендіру басталмаған 1926-1929жылдары ауыл шаруашылық салығы 2,3есе өссе, салықтық бүркеншік түрлері іретін "өзгеше кірістер" - 4 есеге жуық артқан. Бұл салықтың күйзелту құралы болғанын айқындайды. 1930-1931жылдары отырықшыландыру мен коллективтендіру басталғанда онсыз да әлсіз шаруашылықтар аштық пен босқынға ұшырауының алғы шарттары осылай жасалды.
2.2. Астық пен ет дайындау — әкімшіл-әміршіл әкономиканың алғы шарты  1929-1933 жылдардағы астық дайындау
20-жылдары егін шаруашылығы Қазақстан экономикасында елеулі орын алған жоқ. 1927жылы елдегі егіс көлемі РКФСР-да 4,9%, КСРО-да 3,3% құрады. Егін шаруашылығымен патша заманында қоныс аударған орыс және украин шаруалары айналысты. Сонымен қатар, 1921-1922 жылдардағы аштық кезінде жартылай отырықшылыққа көшкен қазақтар да болды, олардың саны өте аз, әрі орыс шаруашылықтарымен салыстырғанда куаты әлдеқайда төмен болды.Егін егетін аймақтарда (Павлодар, Петропавл, Қостанай, Ақтөбе, Ақмола, Семей, Орал) 1927 жылы бір орыс шаруашылығына тиесілі егіс көлемі: 6,9-9,8 десятина, 14-18 бас мал болса, жартылай көпшелі қазақ шаруашылығында егіс көлемі: 1-3 десятина, 17-42 бас малдан келеді /56/.
Қазақстандағы егіншілікпен айналысатын орыс қожалықтардың -ресейліктерден әлдірек болғанын техникалық мүмкіндіктерінің жоғарылығымен көрсетейік: соғысқа дейін қазақстандық бір шаруашылық - 115 сомның кұрал-сайманын иемденсе, ресейліктерде 150сом деңгейінде болған.
 Егін шаруашылығының республика экономикасындағы ролін арттыру, егіс көлемін көбейту жұмыстары калай жүргізілді?
Кесте №12. Егіс көлемі мен өнім өндіру (1926-1931 жж.)
	Жылдар
	Егіс көлемі
(мың га)
	%
	Өнім өндіру
(мың тонна)
	%

	1926
	3.515,0
	100,0
	1.817,0
	100,0

	1927
	3.705,0
	105,4
	3.027,0
	166,5

	1928
	3.865,0
	104,3
	1.745,0
	96,1

	1929
	4.300,0
	
	
	

	1930
	4.227,9
	120,3
	2.407,8
	132,5

	1931
	5.732,0
	163,1
	2.087,2
	114,9


Кесте №13. Астық дайындау (1925-1933 жж.)

	Жылдар
	Шығым-дылығы
	Көлемі
(мың пұт)
	Астық дайындаудың жылпы өнімге % қатынасы

	1924/25
	жақсы
	19.300
	24,0

	1925/26
	төмен
	27.280
	29,1

	1926/27
	жақсы
	54.960
	23,0

	1927/28
	төмен
	25.086
	25,8

	1928/29
	төмен
	64.619
	36,2

	1929/30
	төмен
	38.805
	32,6

	1930/31
	төмен
	47.210
	25,8

	1932
	төмен
	40.759
	28,7

	1933 1/ХІІ
	төмен
	34.416
	33,8


Жоғарыдағы келтірілтен кестелерге назар аударайық. 1924/25 -1926/27 жылдарда астық дайындау көлемі үнемі өсіп, 1926/27 жылы бұл деңгей 2 есеге артқан, мұны жаңа экономикалық саясат кезіндегі рыноктық қатынастардың игі нәтижесі деп қарастыруға болады. №12 кестедегі егіс көлемі мен өнім өндіру арақатынасына талдау жасасақ, егіс көлемі үдемелі түрде (105-163%) өскенін, астық өндіру динамикасының бірқалыпты болмағанын (біресе күрт өсіп, біресе күрт төмендегенін) байқаймыз./57/
Мысалы, 1927/28 жылы егіс көлемі 104,3% болғанына қарамастан, өнім өндіру- 96,1%, ал 1928/1929 жылы егіс көлемінің деңгейі -120,3%, өнім өндіру -132,5%. 1931жылы бұл көрсеткіштің 163,1 : 114,9 пропорциясы түрінде болуы есептеудегі қателіктердің болғанын көрсетеді. Қаржы Комиссариатының "1932 жылғы бюджеттің бақылау цифрлары туралы" баяндамасында 1931жылы егіс көлемі 41% өскені айтылған. Бұл ақпарларға күмән келтіре отырып, Тұрар Рысқұлов бұл цифрдың одан да көп болуы мүмкіндігін тілге тиек етеді. Оның айтуынша, 1930жылы 20 маусымда Бүкілодақтық Орталық Атқару Комитетінің қаулысы бойынша бөлініп шыққан Қарақалпақ автономиялы облысының 114 мың гектар егістік жері шығарылып тасталмаған, оны шығарсақ егіс көлемі 1931 жылы 45% өскен боп шығар еді /58/. Бұл әрине, ақылға сыймайтын цифр. Қазақ аудандарындағы егіс көлемін асырып көрсету Голощекин сияқты солақай белсенділердің "жетістіктерін" дәлелдеу үшін қажет болды.
"Қазақтардың егіс көлемі 1929 жылғы 1.265.7 мың гектардан 1931жылы 2.562,1 мың гектарға жеткен, яғни 3 жыл ішінде 100% артқан, ал өлкені тұтас алғанда егіс көлемі 1913 жылдан 1932 жылға дейінгі аралықта, яғни 19 жыл ішінде 26%-ке өскен. Орыс және басқа да отырықшы халықтардың егіс көлемінен қазақтардың егіс көлемі 3 жыл ішінде 4 есе асып түсетіндей негіз болды ма?" деген сұрақты қоя отырып, Тұрар Рысқүлов Сталинге жазған хатында мұны егіс көлемін есептеудегі сорақы қателіктермен байланыстыра отырып, егіншілік мәдениеті жоқ казақтардың 2-3 жылда осындай жоғары көрсеткішке жетуінің қисынсыздығын ашық айтқан.
Бұл көзбояушылық зардаптары экономиканы күйзелтуге әсер етсе, "қосып көрсетілген" егіс алқаптарына қарай өнім жоспарланып, оған салық салудың, егін егудің, астық дайындаудың жоғары тапсырмалары берілді. Назар аударатын бір жай - астық дайындау көлемі Казақстанда төтенше шаралар енгізілмес бұрын да өте жоғары болған. Егер 1926/27жылы, яғни жаңа экономикалық саясат кезінде Ресейде астық дайындаудың үлесі барлық өнімнің 15%-ін құраса, ол Қазақстанда - 29,1%-ке жетті. Кейінгі жылдарда астық дайындаудың үлес салмағы республикада 23%-тен (ең төменті деңгей) - 36,2%-ке дейін өскен. Еркін сауда шектеліп, астық, ет және басқа да ауылшаруашылық өнімдеріне өте төмен мемлекеттік сатып алу бағасы енгізілген жағдайда астықтың көп мөлшерде дайындалуы зорлықсыз жүзеге асуы мүмкін емес еді. Астық тапсыруды ынталандыру үшін шаруаларға аса қажетті өнеркәсіп товарлары: керосин, май шам, шана, ыдыс, мата, т.б. жабдықталмады.
Семей, Павлодар, Ақмола, Орал, Петропавловск сияқты астықты аудандарға товарды көптеп жіберу орындалмай қалды. Мемлекеттік дайындау бағалары өте төмен болып, ол астықтың өзіндік құнын жабуға жетпеді. 1 центнер бидай - 7сом 4тиын, сұлы - 4сом 45тиын болды. Мемлекеттік астық сатып алу бағасы еркін саудадағы бағадан 3-5есе кем болғанына қарамастан астық тапсырушылармен есеп айырысуға ақша жетіспеді. Мұндай жағдай 1928жылы күз айларында Костанай округінің Денисов, Қайынды бұлақ, Викторовский аудандарында, Петропавл округінің Пресногор ауданында кең өріс алды. Соған қарамастан, 1928/29 жылы астық дайындауда ең жоғарғы деңгейге (1926жылғымен салыстырғанда 236,5%) жетіп, 54.619 мың пұт астық мемлекетке өткізілді. Бұған егіннің бітік шығуъшың титізген әсерін жоққа шығармаймыз, алайда былтырғы жылмен салыстырғанда 2 еседен артық астық дайындау осы жылы кең көлемде өрістетен әміршіл-әкімшіл шаралар арқылы жүзеге асты. Мұның өзі кейін Сталинге әміршіл-әкімшіл әдістердің тиімділігін дәлелдегендей болды.
Ал,шын мәнінде, оның заңсыз әрекеттерде ұштасып, шаруалардың соңғы астығын зорлап тапсырту арқылы жүзеге асканын тек жергілікті органдар ғана емес, Өлкелік өкімет те білді. Солай бола тұрса да республика басшылары егін шықпай қалу мүмкіндігін біле тұра, 1929/30 жылғы 32 млн. пұт астық дайындау жоспарын қабылдап, кейін оны орталықтың талап етуімен 42 млн-ға дейін жеткізді. Соның алдында ғана 32млн. пұттың Казақстан үшін өте ауырлығын көрсетіп, ұсыныс берген Өлкелік комитет 42млн. пұт астықты мерзімнен бұрын, 1930 жылдың 1 қаңтарына орындауға нұскау берді.
Бұған ССРО Сауда халық Комиссары А.Микоянның астық дайындауды тездету туралы жеделхаты әсер етті. Құпия жеделхат жоспарды толық орындауды міндеттеп қана қоймай оны жүзеге асырудың жолдарын да көрсетіп берді: "...жергілікті бастамаға сүйене отырып, астық дайындау тапсырмаларын әрбір селоға жеткізу; оны селоның жалпы жиналысында талқылап, кулактарға астықтың көп мөлшерін тапсырту;... бұл шараларды жүзеге асыратын төтенше комиссия кұру" және т.б.
Қостанайда қазақ аудандарына өзін-өзі міндеттеу әдістері 1928/29 жылдан бастап-ақ қолданынған. Астық өсірумен айналыспайтын шаруаларға астық тапсыру міндеттеліп, олар базардан сатып тапсыруға мәжбүр болған. Обаған, Мендіғара аудандарында қамбалар тексеріліп, "әскери коммунизм" әдістеріне жергілікті коммунистер наразылық білдіріп, халықта астықтың жоқтығын ашынып айтқан. Астық дайындау барысы үнемі кадағаланып, оның қиындығын обьективті жағдайлармен (астықтың жоқтығымен) түсіндіргісі келген қызметкерлерге сенбестік білдірілді. Барлық кінә "кулактарға жабылып, олардың Кеңес өкіметіне қарсылығы" деген пікір таратылды. Осыған байланысты репрессия өрістеп 1928/29 жылдың астық дайындау науқанында 8936 адам сотқа тартылып, 4.721474 сомның айып-пұлы төленді, 1.230013 сомның дүние-мүлкі, 540035пұт астық, 4.563 бас мал тәркіленді. Әкімшіл жаза 3128 шаруашылыққа қолданылын, 1.225583 сом (1 шаруашылыққа - 386 сомнан келеді) айып салынды. Нәтижесінде, егіс көлемі 193290 десятинаға азайып, шаруалар өз қажетінен артық өнім өндіруге ынталы болмады.
1929-1930жылы жаппай колхоздастыру мен "кулакқа қарсы шабуыл" науқандары кезінде заңсыздықтар ерекше күшейіп, халықтың берекесін кетірді. Архив қойнауында жатқан мына бір хат мазмұны осыны айғақтайды: "Жеделхат жіберуге ақша жоқ. Жергілікті өкімет орындары село тұрғындарының тең жартысын түрмеге қамап, үрей туғызуда. Мен де сондайдың бірімін. Егер менің арыз жазғанымды Ткачев пен Ивановтар білсе, аман қоймайды. Ақмола округі Ленин ауданы Ореховка селосы шаруаларының атынан Луценко". Кейін бұл факт расталып, 1929-1930 жылғы астық дайындау нәтижесінде аталмыш село халқы тұқымсыз қалғандығын Өлкелік партия комитетіне хабарланды. 1929-1930 жылы егін шықпай калуына байланысты астық дайындау былтырғы жылғыдан 94,2%-ке төмендегенімен, 1926 жылғы көрсеткіштің 142,3% деңгейінде дайындалды.
Бұл жаппай коллективтендіру және отырықшыландыруды асыра сілтеулер мен салықтың қысымынан қажыған, аштыққа ұрына бастаған шаруашылыктар үшін жоғары деңгей, дайындалған астық көлемі барлық жиналған өнімнің 25,8%-і болды, осының салдарынан 1930 жылы көктемде кохоздар себуге тұқым таба алмай қалды. Тұқым қорына бидай табу тентіреген халыққа зобалаң туғызды. Қызылорла, Орал округінда кедейлерге 4 пұт тұқым дән жинау міндеттіліп, тінту барысында ештеңе табылмаған жағдайда Тереңөзек ауданында 13 кедейді подвалға қамаған, Орал округында оларға суық су құю, балқыған темір басамыз деп қорқыту фактілері тіркелген.
Осы жылы респрессиялық шаралар одан әрі күшейіп, сотталғандар саны 2 есеге жуық өсті. Жауапқа тартылған 14056 адамның 6485 кулак болса, қалғандары: 4109 - ауқатты, 1941 - орташа, 575 - кедейлер. Айып-пұл 3 есе өсіп, 13209699 санға жетті. Мұның себебін Голощекиннің мына бір сөзімен түсіндіруге болады: Қазақстанда біз сот органдарының қызметін жандандырдық, оларды тез және ревоюцияшыл жұмыс жасауға үйреттік". Біз бұдан 1928 жылғы Семей губерниясындағы заңсыздықтардың одан әрі жалғасқанын көреміз. Мүндай әрекеттер халықты ішіп-жеу, тұқымға қалдыру мүмкіндігінен айырды. Өйткені 1929-1930 жылы астық жемшөп балансы бойынша Қазақстан ауыл-селоларының ішкі мұқтаждығына бөлінген астық пен дөнді-дақыл мейлінше қысқартылды. Көшпелі аудандарда 7-9 пұт, астықты аймақтарда 10-15пұт астық жоспарланды. Сонымен қатар, өкімет диқандарда 26,6 пұт астық қоры бар деген мәліметтің көтеріңкі екенін біле тұра заңсыз шараларға барды. Дайындалған астық Ресейге жөнелтіліп, жергілікті жабдықтау жоспарларындағы 335 мың пұт та орындалмады.
Қалыптасқан жағдай өкімет басшыларын састырып, 1930 жылы сәуірде Қазақстанның 38 ауданын аштық қамти бастағанын айтуға мәжбүр етті.
Қазақстан басшылығы Голощекин КСРО сауда комиссары Микоянға төмендегі жағдайды баяндады: "Казақстанда Союзхлебтың астық жібермеуі өте қиындық келтіруде. Егін шықпай қалуына қарамастан Сіздің астық дайындаудағы жоғары жоспарларыңызды орындау барысында, халықтың барлық астығын алып, ішіп-жеуге және тұқымға қалдыра алмадық. Тұқым қоры жоспарларын орындау қоғамдастырылған сектордың жағдайын қиындатты. Сөйтіп ауыл тұрғындарын азық-түлікпен жабдыктау қиынға түсті. Орал округінің Тепловский, Зауральский, Шапошниковский аудандарында оба ауруы, аш колхозшылардың саршұнақ егін жеу себебінен шығып отыр.
Малды аймақтарда нанның жоқтығынан мал көп сойылды. Оралда аштықтан ісіп-кеуіп кеткендер көп. Ақтөбенің Ақбұлақ пен Темір аудандарында аштықтан колхоздар тарап кетуде. Осындай хабарлар Семей, Павлодар, Қостанай мен Ақмоладан келіп түсуде"/59/.
Өкінішке орай, Москваны Қазақстандағы аштық алаңдата коймады. Керісінше, бұрынғыдан анағұрлым көтеріңкі жоспар белгіленіп, оны 1930 жылдың 1 тамызындағы Өлкелік комитеттің бюро мәжілісінде бекітіп, 59.075 мың пұт астық дайындау туралы міндеттеме берілді.
Мұндай жоспарды орындау ақылға сыймайтын іс еді, бірақ куаншылыққа қарамастан 47210 мың пұт астық дайындалды. Зорлықпен колхоздастыру мен жаппай отырықшыландыру аласапыранында аштық жайлаған елде астық дайындау былтырғыдан 30,8%-ке өсіп, барлық өндірілген астықтың 36,2%-н мемлекетке тапсырту - қазақ халқына қолдан жасалған қырғын болды.
Біздің ойымызша, дайындалған астық 36,2%-тен де көп болуы мүмкін, өйткені өндірілген астық көлемі нақты болуы егіс көлемін есептеудегі көзбояушылыққа байланысты күмәнді.
Қазақ ауылдарына жалған ақпар негізінде салынған астық дайындау жоспарларын орындау үшін малшылар малды астыкқа айырбастады. Мысалы, 1931 жылы көшпелі Торғай ауданында астық дайындау жоспары 1.300%-ке орындалғаны осыған дәлел. Яғни қазақ шаруасы салықтық қысым, әрі ет дайындау міндеттемелерімен қатар астық дайындау ауыртпалығын да мойнымен көтерген боп шығады Сонымен қатар, бұл тұжырым малдың мүлде азаюының себебін анықтауға жол ашады.
Астық дайындаудағы зорлықшыл әдістер еркін сауданы тежеп, қазақ малшыларының орыс поселкелерінен ішіп-жеуге астық сатып алуына тосқауыл қойды. Өйткені, 1928жылғы астық дағдарысы  кезінде Голощекин қазақ байын күйзелтудің бір амалы – деревнядан қымбат
бағаға (еркін саудадағы баға) астық алуына кедергі қою керектігін атап көрсеткенін жақсы білеміз. Еркін сауда арқылы астық дайындаудан бас тартқан өкімет базарларды жауып, орыс диқаны мен қазақ малшысы арасындағы дәстүрлі алыс-берісті тоқтатып, қазақтарды астықсыз қалдырды.
 Нансыз қалған қазақтарға аштық үрейі қосылып, мал сойысын жиілетті.Бұл мал басының азаюына әсер еткен маңызды факторларының бірі болып табылады. Еттің көп қолданылғанын тапсырылған тері санымен көрсетуге болады. Мысалы, 1930жылдың 1 сәуіріне дейін дайындалған ірі тері былтырғы жылдың осы кезеңіндегі мөлшердің 263,4%-ін, ұсақ тері - 232,7%-ін құраған.

 1929-1932 жылдардағы мал және ет дайындау
 Жаңа экономикалық саясат жағдайындағы 3жылда (1925/26 -1927/28 жж.) еркін саудаға қарамастан сауда мен кооперациямен қамту деңгейінің төмендігіне байланысты мал өнімдерінің товарлылығы 23,2-27,3%-тен аспады. Мысалы, тұтыну кооперациясымен қамту егін шаруашылығы басым солтүстік аймақтарда 18-43%-ке жетсе, оңтүстік аймақтарда - 13% болған. Тұтыну кооперациясының солтүстіктегі 1 шаруашылыққа жұмсайтын капиталы 66 сом, ауыл шаруашылық өнімдерін дайындауға 30 сом, 1 адамға шыққандағы қаржысы 3 сом екендігін ескерсек, қазақтар көп тұратын оңтүстікте бұл көрсеткіштер 24 сом: 5сом: 75 тиын түрінде қалыптасқан. Ал көшпелі қазақ аудандарында кооперация жетпеді десе де болады. Осыған қарамастан 1925/26 - 1927/28 жылдардағы ауыл шаруашылығы өнімдерін сату көлемі 159,3%-ке артса, оның ішінде: ег ін шаруашылығында - 110,6%, мал шаруашылығында 204,8%-ке өскен. Сонымен қатар, 1926/27 жылы мемлекеттік сауда мен кооперацияның үлес салмағы астық дайындауда 12-14%, мал өнімдерін дайындауда - 5% екендігі осы жылғы ауыл шаруашылық қарыз банкісінің астық дайындауға 777 мың сом, мал дайындауға берген 319 мың сомына сәйкес келеді. Бұдан шығар қорытынды, қазақ шаруасының малын сатуда алыпсатардың үлес салмағының көптігі шаруашылықтың рентабелсіз болуына әсер етіп, тиімділігін кеміткен. Солай болса да, мал дайындау көлемі үнемі өсіп отырған. қаражат бөлмесек, мал санын азайтып, товарлы мал өнімдері деңгейін кемітіп алу мүмкіндігін жазған. Алайда, іс жүзінде бұл ұсыныстар есепке алынбай, Қазақстанға ет және мал дайындаудың жоғары жоспарлары берілді.1928/29 жылдардағы мемлекеттік өнеркәсіп пен жеке меншіктегі ауыл шаруашылығы арасындағы товар алмасу қайшылығы репрессиялық шаралармен де шешілмей, Ресейде 1929жылдың ақпан айынан бастап, азық-түлік карточкасы енгізілді. Осыған байланысты Қазақстанның мал басы жөнінен үлес салмағы РКФСР-да 12-15% болғанына қарамастан, ет дайындаудағы үлесі 20%-ке жетті. Бұл көтеріңкі міндеттерді орындау қиындығы ешқандай  материалдық дайындықсыз басталған көшпелі елді отырықшыландыру зобаланымен ұштасып, жығылғанға жұдырық болды.1930 жылдың көктемінде бүкіл республика көлемінде аштық каупі туғаны ОГПУ-дің хабарламаларында айтылды. 1930 жылы сәуірдің басында Қазақстан басшылығы мал шаруашылығында қалыптасқан қиын жағдайды Сталинге хабарлап, жаппай коллективтендірудегі әкімшіл әдістер мен шамадан тыс етдайындау жоспарлары мал санын күрт кеміткенін көрсетіп, жоспарларды қайта қарауды сұраған. Голощекин мынадай бір мөліметтерді келтірді: "...ет және мал дайындау жоспарлары кейбір аудандарда мал басының 40%-ін қамтып отыр. Мал саны 40,5 млн. бастан 28,5 млн-ға азайды, ірі қара 30%-ке, ат көлік 25%-ке, қой - 40%-ке қысқарды. Осылай бола тұрса Одақтық сауда комиссариаты 192мың бас ірі қара, ұсақ мал бойынша 900 мыңға жеткізу ұсынысын беріп отыр. Бүған қоса, ат-көлік бойынша Қазақстан Орта Азияға 12 мың түйе, Тәжікстанға 1 мың ат, Ресейге 4 мың ат, Орал-Орта Волга аймағына 2,5 мың ат дайындау жоспарланған. Сондықтан ірі қарадан 350 мың, қойды - 400 мың басқа азайту сұралады"/60/.Осы мазмұндағы жеделхаттар бірнеше дүркін Москваға жіберілгеніне қарамастан дайындау көлемі қысқартылмай, 1929/30 жылы 879.702 бас ірі қара, 186.041 ұсақ мал мемлекетке тапсырылды,ет дайындау 90639 тоннаға жетті (кестені қараңыз). Қазақстандағы қалыптасқан жағдайға жоғарғы жақ сенбестік білдіріп, оны оппортунистік элементтердің әрекеті деген нұсқау беріліп, олармен аямай күрес жүргізу тапсырылды. 1930 жылдың қазан айы мен 1931 жылдың қазан айын қамтыған жылдық жоспарда ірі қара саны 907 мың, ұсақ мал дайындау 2 млн. 703 мыңға басқа жоспарланған.

1931жылдың 7 қаңтарында Өлкелік партия комитетінің бюро мәжілісінде Қазақстанның ет дайындаудағы үлес салмағының 18% егендігі аталып, малды азайтып көрсетуге бағытталған "касақана әрекеттер" сыналған. Мал дайындаудың жоғары жоспарларын бай--кулактарға қысым жасау арқылы жүргізу тапсырылып, егіншілік аймақтағылар үшін олардың жоспардың 15-25%, көшпелілер үшін 25-35% алуға нұсқау берілген.
 1931 жылдың қаңтарындағы бюро мәжілістерінеде мал дайындау барысы 11 рет, 1-13 ақпан аралығында 8 рет қаралып, әкімшілік қысым өрістеген. Жоспарды орындау мүмкіндігі жоқтығы туралы 15ауданнан келген жеделхаттарға құлақ аспай, оны "социализмге қарсылық" деп қабылдаған. Ақыры осы жылдың 8 қазанында мал және ет дайындау жоспарларының 109%-ке орындалғаны "үлкен табыс" деп бағаланып, колхоздарға 1.496.398 бас мал берілтендігі, сонымен қатар "Скотовод" совхоздарының басы 633 мыңға, "Овцевод" совхоздары мал басы 1.183775 басқа жеткені атап көрсетілді. Сөйтіп, дайындалған малдың бір бөлігі колхоз, совхоздарға берілген, тек 1931 ж. сәуір-маусым айларында совхоздар мен сүт товарды фермаларға 326 мың ірі қара, 353 мың бас қой берілді. Көп жағдайда дайындалған малдың 80%-і етке жіберілді.
Мал дайындаудағы сорақылықтар бүкіл қазақ малшыларын кеңестік индустрияландыру құрбанына айналдырды. 1932 жылы бүкіл Қазақстанды қамтып 2 млн. аса қазақты құрбан еткен аштық — оның куәсі. Бұл жағдайдың бір күнде қалыптаспағаны белгілі. Ол жөнінде республика басшылығы білді.
Ораз Исаев басқарған мемлекеттік комиссия 1930ж. көктемінде-ақ республика мал басының 30% қысқарғанын анықтады /61/, тек оның себептерін байдың қарсы әрекеті есебінен түсіндіріп, "қазақтар үгітіне еріп, малын жаппай сойып жатыр" деген пікірді қалыптастырды.
 1930жылдың қысында барлық аудандарға ауылдық кеңестердің рұхсатынсыз малды сату және союға тиым салынған нұсқаулар жіберілді. Оны орындамағандарға әкімшілік тәртіппен 100 сом айып салынып, қылмыстық кодекстің 61 бабы бойынша сотталатын болды. Шындығында "сойылып азайды" деген малдың өмірде болмауы да ықтимал. Өйткені, салық салу заңсыздықтары кезінде салықты көбейту мақсатында мал санын көбейтіп көрсету фактілерін көрсеткен болатынбыз, сондықтан мал басы жөніндегі өкімет ақпарларына да сенуге болмайды.
 Экономикалық көрсеткіштерде орын алған көзбояушылық туралы Ораз Исаевтың, Тұрар Рысқұловтың 1932ж. Сталинге жазған хаттарында кең көлемде айтылды ғой. Оны 1930-31жылдары Голощекиннің мал басы азаюы туралы Москваға жазған хаттарынан кездестіреміз. Голощекин 1930 ж. 3 түрлі мал санын келтіреді: 36218 мың, 20339 мың және 23618 мың бас, қайсысы дұрыс екенін өзі де білмейді. Біздің ойымызша, үшеуі де дұрыс емес. Қазақстан қаржы коссариатының 1932жылдың бюджетінің бақылау цифрларында 1931 жылдың көктеміне қарай республикада 8.123,6 мың мал қалғандығы, толық емес мәліметтер бойынша 1930 жылы 18.955,2мың бас мал болғандығы көрсетіледі. Сонда 1930/31 жылдарда мал 56,6%-ке азайған. Тұрар Рысқұловтың Қазақстанда 1932жылы жүргізілген Бүкілодақтық мал санағының деректері бойынша 5.397 мың бас мал қалды деген мәліметіне 1931 жылғы 3 млн-ға жуық етке тапсырылған санын қоссақ, 1931ж. мал басы 8 млн. бас болғандығы шындыққа сай келеді. Ал 1930/31 жылдарда мал басының 56,6%-ке азаюы тіпті барлық шығындарды есептегеннің өзінде шындыққа сәйкес келмейді.
 Олай болса, мал санын артық көрсету 1930 жылдан ертерек болған. мәліметтерге назар аударайық:
	Жылдар
	1926 ж.
	1927 ж.
	1928 ж.
	1929 ж.

	жалпы мал басы (мың бас)
	30337,5
	38141,2
	38635,9
	40521,4


1927 жылдың аяғында Қазақстанда мал шаруашылығы революцияға дейінгі деңгейіне жетіп, 38141,2 мың бас болды деген ақпарды негізге алайық, 1926/27 жылдарда 1 жылдың ішінде мал басының 8млн-ға жуық өсуі бір жағынан күмәнді. Тіпті солай болғанның өзінде де1 жылдан кейін, 1928 жылы мал басы сол деңгейде қалған, ал 1928/29 жылдары салықтық қысымдардың күшеюі, бай феодалдарды тәркілеу, жаппай коллективтендіру, астық және ет дайындаудың жоғары жоспарлауына қарамастан мал басының 2 млн-ға жуық өсіміне сенбестік білдіруге әбден болады. Яғни Казақстанда 40 млн. мал болған емес, мал басының жоғары 38,5 млн. деп карастырып, 1928-1931жылдарда мал басы үнемі кеміп отырған деген қорытынды жасауға болады. Мұны дәлелдеу үшін О.Исаевтың мал басының 1930 жылы 30%-ке қысқарды деген мәліметін басшылыққа ала отырып, талдау жасайық. Ресми мәліметтегі 40 млн. басты негізге алсақ, 30% қысқарудан кейін мал басы 28 млн. болуы керек. Алайда 1930 жылы Голощекин де, қаржы министрлігі де мал санының 18-20 млн. бас төңіретінде болғанын көрсетеді. Оның үстіне О.Исаевтың "1930 жылғы мал есебінің деректеріне шындықты жасыру үшін 50% үстеме қосылды" деген пікірін басшылыққа алсақ, мал саны 1930 жылы 14 млн. бас шамасында болғаны. Осылай есептетенде ғана 2 жылдан кейінгі мал саны барлық шығындарды шығарып тастағанда (салық, жаппай көшу, бай-кулактарда тәркілеу, коллективтендіру, ет дайындау) 5.397 мың бас мал қалды дегенге сенуге болады. 1930 жылдың сәуір айында Өлкелік партия комитеті мал өнімдері бойынша Қазақстанның КСРО-дағы товарлы өнім өндірудегі үлесі 15,6%-ке жеткенін атап көрсеткен. 1929жылы көктемде мал басы 37. 528 мың, ал 1929/30 жылға мал шығынын 11 млн. бас деп көрсете келіп, оны тапсырылған тері мен ет үшін дайындалған мал есебімен байланыстырады. Бұл мал басының ешуақытта 40 млн. басқа жетпегенін дәлелдейді. Қазақстандағы мал басының кемуін түсіндіруге мына мәліметтер де өз септітін тигізеді деп есептейміз.

Кесте №15. Барлық мал шығыны
	Жылдар
	Ірі тері
	Ұсақ тері
	Дайындалған мал саны
	Барлық мал шығыны

	1926/27
	713500
	3574600
	318267
	4606367

	1927/28
	1316800
	5090000
	766179
	7172979

	1928/29
	1951000
	4638000
	387500
	6976500

	1929/30
	2830000
	5384260
	1065743
	9279943

	1930/31
	2100000
	5260000
	3610000
	10910000

	1932
	1391250
	1888700
	-
	3279900

	барлығы (шығарылуы)
	10302500
	25775500
	6147689
	42225689


Сонда, 6 жылдағы мал шығыны 42 млн. 225689 бас болып тұр, бұл сан одан да көп болуы мүкін, өйткені жоғарыда көрсеткеніміздей, 1929/30 жылғы мал шығыны бір мәліметте 11 млн болса, мына кестеде 9 млн 279943 болып тұр. Сонымен қатар, терінің саны жөнінен кейбір алшақтықтар кездеседі. Кестедегі 1927/28 жылдардағы сандар да азайтылып алынған, басқа деректерде оның саны 1926/27 жылы 1216000 ірі, 5594000 ұсақ тері; 1927/28 жылы - 1347000 ірі, 7478000 ұсақ тері жиналған. Оған қоса шаруашылық кәдесіне жарап, тапсырылмаған терілерді де есептесек, бұл цифр 42 млн-нан көп болуы мүмкін. Сонда ғана мал басының күрт кеміп, 5397 мың қалай жеткенін түсінуге болады, мұның көпшіліті - орыс шаруашылықтарында қалып отыр. Ораз Исаевтың мәліметінше «-колхоздық сектор мен жеке меншіктегі 4 млн бас малдың көп бөлігі қазақтың бұрынғы негізгі мал шаруашылық аудандарында емес, орыс аудандарында /62/.Жоғарыдағы талдау өкіметтің талдау мал санын әдейі көбейту сияқты көзбояушылық әрекеттері негізінде көтеріңкі міндеттер мен жоспарлар жасалып, оны зорлықпен жинап алуы қазақтың дәстүрлі шаруашылығын жабайылықпен жойып қана қоймай, өндіргіш күштер — мал мен халықты қырғынға ұшыратқанын көрсетеді.
2.3. Ауыл шаруашылық өнімдерін дайындаудың рыноктық механизмінен  әміршіл-әкімшіл әдістеріне өту
Бұл процесс 1928жылы ентізілген контрактация жүйесі арқылы жүзеге асты. Кеңес өкіметі ауыл шаруашылығынан қаржы сору мен астық және азық-түлік дайындау проблемасын шешуді рыноктық қатынастар жағдайында жүзеге асыра алмайтынын анық түсінді. Сөйтіп, төтенше шараларды зандандыру мақсатында 1928жылдың 21 шілдесінде КСРО Халық Комиссарлар Кеңесінің "1928 жылғы күзгі себу науканында егістіктерді контрактациялау туралы" шешім қабылдады.
Контракт, яғни келісім-шарт бойынша мемлекетке тапсырылатын өнім өндірілетін егістік жерлер көлемі белгіленіп, оны шаруа арзан, тұрақты бағамен мемлекеттік дайындаушыларға тапсыруға, ал мемлекет өз тарапынан оларға алдын-ала ақша (аванс) төлеу немесе қажетті агротехникалық қызмет көрсетуге міндеттеме алды.
Мемлекет шаруаларды өнім тапсыруға ынталандыру мақсатында 1 гектар өнімге 8 сом көлемінде аванс тағайындап, өндіруші аванс көлемінің 200%-тен кем болмайтынын өнім тапсыруға міндетті болды.
Контрактация, сонымен қатар, егістік көлемін ұлғайтуға ынталандыру мақсатын көздеді, мемлекет аванс-қаржыны агротехникалық жұмыстармен, құрал-сайманмен жабдықтаумен алмастыра алды /63/.
1928жылдың 14желтоқсанында "1928/29жылдары ауыл-шаруашылығы

өнімдерін контрактациалау туралы" Еңбек және Қорғаныс Кеңесінің /СТО/ қаулысы қабылданып, контрактация астық өнімдерімен қатар, бау-бақша, мал өнімдері шикізатын дайындауға да енгізілді. Бұл қүжат бойынша мал өнімдерін дайындау КСРО-да 57млн.сомға, ал аванс - 17,1млн. сом деңгейінде жоспарланған /64/. Бұдан контрактацияның мал шаруашылығы үшін ауырлығын төмендегі шарттармен көрсетеміз. Астықты аймақтарда контрактация бойынша тапсырылатын өнім аванстың 200%-тен кем болмауын шарттаса, малды аймақтарда тапсырылатын өнім аванстың 3есесінен артық жоспарланған.
Астық өнімдерін 1928/29 жылы контрактациялау нәтижесінде 64619мың пұт астық тапсырылып, 1927/28 жылмен салыстырғанда 2 еседен артық дайындалды. Жоспардағы 769155 гектар егіс көлемі орнына 1408769 гектар контрактацияланып, 183% орындалды. Бұл бүкіл егістік көлемінің 36,3%-ін қамтыса, тек таза бидай алқаптарының 41,2%-і, сұлының 22,2%-і, тарының 35,4%-і, күріштің 62,8%-і» күнбағыстың 21,2, арпаның 22,2%-і контрактацияланды. Оған қоса күзгі дәнді дақылдар бойынша 75012 гектар бидай, 11817 гектар қара бидай егістіктері контрактациямен қамтылды.
Петропавл мен Оралда бидай егістітінің 54,5 проценті, Сырдария округінде 41,3%-іконтрактацияланды. Контрактациялау жоспарлары Петропавловскіде - 275%, Семейде - 206%, Ақтөбеде -213%, Ақмолада - 195%-ке орындалды. КСРО бойынша контрактацияланған егіс көлемі 5миллион гектар болғанын ескерсек, Қазақстандағы 1.408769 га контрактация көлемінің өте жоғары болғанын көрсетеді.
Контрактация жаңа экономикалық саясаттан әміршіл-әкімшіл экономикаға өтудің өте тиімді механизмі болды. 1929 жылы 7 қазанда қабылданған Халық Комиссарлар Кеңесінің қаулысында контрактацияның рыноктық қатынастарды біртіндеп жою, жеке қожалықтарды жоспарлы шаруашылыққа тарту құралы екендігі атап көрсетілді.
Осыған байланысты жеке шаруа қожалықтарының өндірістік куатын арттыруға қызмет ететін ауыл шаруашылық кооперациясына мемлекеттің бақылауы күшейіп, ол контрактацияны жүзеге асыру кұралына айналды. Мемлекет тарапынан ауыл шаруашылығына берілетін қарыз, несие тек контрактацияға тартылған шаруашылықтарды қамтып, бірте-бірте алдын-ала аванс беру тоқтатылды. Ішінара сақталған ақшалай аванс тек шаруашылықтың қоғамдастырылған түріне берілетін болып, ақырында контрактация да коллективтендіру құралы болды.
Казақстанда контрактация бойынша өкімет тарапынан жасалатын міндеттемелер орындалмады. Мемлекеттік аванс тек кедей, орташа шаруаларға ғана қарастырылып, ауқаттыларға берілмеді. Шын мәнінде, контрактация кулактар мен байларға қысым көрсету ұранымен ұштасып, олардың малы мен астығын алудың тиімді бір жолы болды. Ол жеке шаруалардың экономикалық еркіндігіне тұсау болып, күйзеліске ұшыратты. Мал өнімдерін контрактациялау 1929/30 жылдан бастап енгізіліп, мал және ет дайындаудың жоғары қарқынына әсер етті. 1929/1930 жылдарда бай-кулактарды жою, жаппай отырықшыландырудың колхоздастырумен ұласуы қазақ шаруашылыктарына мемлекет тарапынан контрактацияға бөлінетін қаржыны жоққа шығарды. 1928 жылы тамызда басталған ірі бай-феодалдарды кәмпескелеу ұзақка созылып, "бай іздеу" науқанға айналды. 1930 жылы тек қана Гурьев округінің Есбол, Жаманқала /Қазірті Индер, Махамбет/ аудандарында 150 байдың дүние-мүлкі тәркілентендігін ескерсек, республика бойынша қаншама байдың есепке алынғанын елестету қиын емес.
Контрактация кулактар мен байлар үшін өзін-өзі міндеттеу түрінде жүртізілді. Олай болса, оларға қаржы бөлінуі мүмкін емес. Оның үстіне, 1929 жылы астықты аймақтарда жаппай коллективтендіруді бір жылда аяқтау, 1930 жылғы қазақ шаруалардың жаппай отырықшыландыру мен колхоздастыру кезінде контрактация ауыртпалығы колхоздар мойнына түсті. 1928/29 жылы колхоздарда оның орындалуы - 201%, совхоздарда - 186,8%, жеке секторда - 89,3% болды.
Колхоздар мен машина машина-трактор станциялары арқылы 1928/29 жылы 45564 гектар егістікті ұзақ мерзімді контрактацияланып, 7 округтен келіп түскен мәліметтер бойынша контрактацияға отырған шаруашылықтардың 46,3%-і - кедейлер, 50,6%-і - орташа, аукатты мен кулактар - 3,1% болған. 1929 жылдың 20 желтоқсанында БК(б)П Орталық Комитетінің ет проблемасын шешудегі шаралары 1929/30 жылға салмағы 912 мың тонна мал өнімдерін дайындау және 1.200 мың бас ірі қара малды контрактациялауды міндеттеді. Сонымен қатар, 1930/31 жылдың мал және ет дайындау жоспарларын ірі малдан 2.250 мың бас, қойдан 4 млн. бас көлемінде белгіледі.
Мұндай міндеттер Ресей мен КСРО-ның мал өнімдері бойынша басты шикізат аймағы - Қазақстанға аса ауыр тиді. Өйткені республикада дәстүрлі көшпелі мал шаруашылығын жедел отырықшыландыру мен коллективтендіру шаралары қосарлана жүріп жатты. Осындай ұланғайыр, бұрын беймәлім болған аса жауапты істерге қаржылай көмек беріп, қамқорлау орнына өкімет Ресейдегі ет проблемасының маңызын асырып, зорлық эксперименттерден басы дал болған халықты, оның күнкөріс көзі - мал мен оның өнімдерін көптеп тапсыруға шақырып, бұл істі ұйымдастыру - жергілікті партия, кеңес органдарының екпінді мақсаты деп жарияланды.
Нәтижесінде, 1929/30 жылы Орталықтың жоспарлаған 912 мың тонна салмағы малдың 286299 тоннасын Қазақстан берді. КСРО бойынша контрактацияланған 1.200 мың бас бұзаудың 500 мыңы Қазақстанға жүктелді. Мал өнімдерін дайындау динамикасына талдау жасасақ, аштық пен қонысын тастап, үдере көшу басталған 1930/31 жылы Қазақстанда 907 мың ірі мал, 2,7 млн. ұсақ мал дайындалған екен Одақтың жоспары бойынша 2.250 мың ірі мал, 4 млн. қой.
Сөйтіп, қазақ халқы сталиндік қате экономикалық саясаттың құрбанына айналды. 1931/32 жылдары халықтың 30 процентін шығынға ұшыратқан аштықка байланысты мал өнімдерін дайындау 1932 жылы уақытша тоқтатылды.1932 жылдың 10 мамырында БК(б)П ОК мен КСРО ХКК №139 «Колхоздар мен жеке шаруалардың мал дайындау және ет сату
жоспарлары туралы" қаулысы ет дайындаудың жоғары жоспарларын азайтты. Одақ бойынша 1414 мың тонна орнына 716 мың тонна белгіленді. Қаазақстан бойынша жоспар 255500 тоннадан 56 мың тоннаға кемітілді. Бұл жаппай аштық пен босуды бастан кешіріп жатқан қазақ шаруашылықтары жағдайына байланысты болды.
Алайда, астық және егін шаруашылығы өнімдерін дайындаудың контрактациялық әдісі 1931/32 жылдарда одан әрі жүргізілді. Мұның куәсі төмендегі кесте:
Кесте №16. 1931-1933 жж. астық дайындау.
	Жылдар
	Жалпы дайыңдау /мың пұт/
	Совхоз
	Колхоз
	Жеке шаруа

	1931 ж.
	47.210
	2.741
	39.452
	3.474

	1932 ж.
	40.759
	4.848
	33.786
	755

	1933. І.ХІІ.
	34.416
	4.421
	28.220
	432


Астық дайындау динамикасының төмендеуіне осы жылдардағы егіннің аз шығуы және қазақ аудандарын астық /жалған ақпарлар бойынша/ дайындаудан босату да әсер етті. Жоғарыдағы кестеге қарап, астық дайындауда қоғамдастырылған сектордың /колхоздар мен совхоздар/ үлес салмағының өскенін /98,7 процент/ көруге болады.
Ауыл шаруашылық өнімдерін дайындаудың міндетті, жоспарлы түрлерінің бірі - тікелей зат алмасу арқылы қызмет атқаратын (МТС) машина-трактор станциялары болды.
1930-1932жылдарда контрактациямен қатар, астық және т.б. өнімдер машина-трактор станцияларына натуралдық ақы ретінде өткізілді. 1929 жылдың 5 маусымында Еңбек және Қорғаныс Кеңесі МТС-тарды кұру туралы шешім қабылдап, 1930 жылдан бастап МТС өз функциясын атқара бастады. Өнеркәсіп пен ауыл шаруашылығы арасындағы теңсіз товар алмасуды жүзеге асыратын әміршіл әдістердің бірі болған МТС-тар ұсақ шаруа қожалықтарын коллективтендіру құралына айналды.
Өйткені ауыр өндіріске негізделген индустрияландыру ауыл шаруашылығы мұқтаждарын өтей алмайды. Ұсақ шаруашылық жағдайында күрделі ауыл шаруашылық машиналарына сұраныс төмен болып, 1929 жылы сауда айналымына түскен өнеркәсіп товарларының 39,7 проценті өтпей қалды /65/.
Себебі, біріншіден, бағасы өте қымбат, екіншіден, қызмет ауқымы үлкен, мысалы темір соқаны пайдалану үшін кем дегенде шаруаның 10 десятина жері болуы керек. Ал, Қазақстанда I шаруашылыққа шаққандағы егіс көлемі - 3 десятина. Мұндай жағдайда тек темір соқаны пайдаланудың өзі шаруашылықтарды біріктіруге ықпал ететіні айдан анық. Сөйтіп, жаңа экономикалық саясат кезіндегі ауыр өндіріс өнімдеріне сұранысты қалыптастыру бірі МТС-тар қызметімен тығыз байланысты. Оған 1930 жылы маусым айында Еңбек пен Қорғаныс кеңесі қабылдаған ағаш соқаларды, темір соқамен алмастыру туралы шешімі тікелей әсер етті. Қазақстанда осы жылы 5 МТС құрылып, 198 трактор берілді, ал 1931 жылы 44 МТС-тағы трактор саны 1578-ге жетті.
Кеңес өкіметінің ауыр өнеркәсіпке негізделген индустрияландыру саясаты әкімшіл-әміршіл экономика құруға алғы шарт жасады. Ауыл шаруашылығы мен өнеркәсіп арасындағы диспропорцияны рыноктық негізде жою өндіріс құрылымын өзгертуді талап етіп, жеңіл индустрияға жол ашатын еді. Алайда, өкімет басқаша бағыт - ауыр өндіріске сәйкестендіру мақсатында аграрлық сектордағы шаруашылық қатынастарды өзгертуге бет бұрды.
Ауыр өндіріс товарларын өткізу аймағын қалыптастыру жедел коллективтендіру негізінде жүзеге асты. 1929-1930жылдары әуелі астықты аймақтарды, кейінен жаппай коллективтендіру осындай мақсаттардан туындады.
Казақстанның 1927-1930 жылдарындағы ауыл шаруашылық техникаға кәжеттілігі 128,8 миллион сомға бағаланып, 1928 жылы 10 миллион сомға техника жіберілді. Ал, қалған уақытқа жылына 23,76 миллион сомның ауыл шаруашылық техникасы жеткізілетін болып жоспарланды. Бұдан біз Қазақстанда отырықшыланудың асығыстықпен жүргізілу себептерін ұғынғандай боламыз. Сөйтіп, сұранысы жоқ техниканы орналастыру қазақтың дәстүрлі шаруашылығын кенеттен өзгертуге бағытталған зорлық әрекеттерді тудырған екен.
Егін шаруашылығында тракторларды қолдану динамикасын төмендегі таблица арқылы көрсетейік.
Кесте №17 Тракторларды қолдану
	
	1930
	%
	1931
	%
	1932
	%
	1933
	%

	Совхоз
	1968
	47,0
	2709
	56,6
	2830
	52,4
	2798
	51,4

	МТС
	198
	5,5
	1578
	33,0
	2250
	43,22
	2410
	44,2

	МСС
	-
	
	-
	-
	20
	-
	20
	0,3

	Колхоз
	1706
	47,5
	496
	10,4
	212
	4,1
	217
	4,0

	
	3592
	100
	783
	100
	5212
	100
	5445
	100


1930 жылы жаппай коллективтендіру мен көпшелі қазақты отырықшыландыру науқанында тракторлардың 47,5 проценті колхоздарға шоғырланған екен, ал 1931-33 жылдарда колхоздарда тракторлар санының азаюы қағаз жүзіндегі жалған колхоздардың көп болғанын, кейіннен тарап кеткенін көрсетеді. Яғни колхоздар ауыр өнеркәсіп құрал-сайманын өткізу рыногы ретінде қалыптасқан деген тұжырымды расқа шығарады. Зорлықпен отырықшыландыру мен коллективтендіру нәтижесінде пайда болған колхоздардың тарап кетуі МТС-тардың ролін арттырды. 1930жылы онда тракторлардың 5,5 проценті болса, 1931 жылы - 33, 1933 жылы - 44,2 проценті жинақталды, саны 1930 жылғы 5 тен 1933 жылы 75-ке жетті. Машина-трактор станцияларының астық себуде үлес салмағы 1933 жылы 60 процент болды.
МТС қызметімен қатар, 1933 жылы өнім дайындау тәжірибесіне үлкен өзгеріс енгізілді. ССРО Халық Комиссарлар Кеңесі мен БК/б/П Орталық Комитетінің 1933 жылғы 19 қаңтарындағы қаулысы бойынша контрактация жойылып, жеке шаруашылықтар мен колхоздардан астық дайындау міндетті тапсырыс түрінде жүзеге асты. Астық дақылдары бойынша міндетті тапсырыс түрінде жүзеге асты. Астық дақылдары бойынша міндетті тапсырыс Қазақ АССР-інде I гектардан алынатын өнімнен 1,5-2 центнер көлемінде белгіленді. Оны орындау мерзімі 5 тамыздан 15 желтоқсанға дейін бекітілді.
Жеке шаруашылықтарға колхоздар нормасынан 5-10 процент артық мөлшерде тапсыру міндеттеліп, соңғы мерзімі - 15 қазанға дейін созылды. Кулактардың мемлекеттік тапсырысы жеке шаруалардан 1,5 есе артық болды. Колхоздар міндетті тапсырысты мерзімінде орындамаған жағдайда тапсырылмаған мөлшер үшін нарықтық бағамен айып төледі. Жеке шаруашылықтар РКФСР Қылмыстық Кодексінің 61 бабы бойынша сот жауапкершілігіне тартылды. Артық өнімдерді колхоз саудасына шығару міндетті тапсырысты орындағаннан кейін рұқсат етілді.
Бұл қаулы колхоз жүйесін бекітіп, жаңа экономикалық саясатты жойды. Ауыл шаруашылық өнімдері МТС-ке натуралдық ақы төлеу және мемлекеттік міндетті тапсырыс арқылы дайындалып, жоспарлы экономика қалыптасты.
Жаңа экономикалық саясат ұзақ мерзімте жоспарланғанмен, пролетариат диктатурасы кезіндегі экономикадағы демократияның көп укладтық, рыноктық қатынастар болашағы жоқ болатын, керісінше жағдайда ол саяси диктатураға қарсы бағытталар еді.
Қорытынды
 Социализмге қажетті материалдық-техникалық базаның жоқтығы цндустрияландыру және коллективтендіру шараларын дүниеге келтірді.
Утопиялық мақсаттарды басшылыққа алған Кеңес өкіметі жағдайында казақ қоғамының рулық қауымдық құрылыстан социализмге өтуі қайшылықсыз болуы мүмкін емес еді.
Қазақ шаруашылықтарын дамыту жөніндеті сан-алуан пікірлер мен көзқарастарды сараптай отырып, оның Кеңес кезеңінде жүзеге асу мүмкіндігіне күмән келтіруге болады. Аталмыш кезеңдегі зорлық, жанкешті шараларды занды құбылыс ретінде қарастыра отырып, қазақ қоғамында жүргізілген терең әлеуметтік-саяси өзгерістерді объективті талдауға ұмтылыс жасалды.
Жаңа экономикалық саясат жеке меншік қатынастарының калыпты дамуына, экономиканы тұрақтандыруға қызмет етті. 1926-1928 жылдардағы салық саясаты 1926 жылы қабылданған "Бірыңғай ауыл шаруашылық салығы туралы Ереже" негізінде жүзеге асты. Ол товарлы шаруашылық жағдайларына икемделген заң болғандықтан көшпелі қазақ шаруасының ерекшеліктері есепке алынбады. Салықтың ақшалай алынуы мал сату мүмкіндігі аз, тең емес товар алмасу жағдайын бастан кешірген қазақ шаруашылықтарына тиімді болмады. Салық төлеу үшін сатылған мал өз құнынан 2-3 есе арзан сатылып, салық науқаны қазақ шаруашылықтарына шығындар әкелді.
Солай бола тұрса да, рыноктық қатынастарға ерік берілген жаңа экономикалық саясат жылдарында қазақ шаруашылықтары азамат соғысынан кейінгі құлдыраған экономикасын қалпына келтіруге мүмкіндік алды. Салық шарттары әділетті, шаруашылық қуаты деңгейіне қарай салынды. Кеңес өкіметі қазақ шаруашылықтарын өркендету мақсаттарын қоймады, бірақ шаруашылық жүргізу еркіндігіне қол сұқпады. Мұның өзі жақсы нәтиже берді.Алайда көп укладты рыноктық экономикаға нетізделген салық жүйесінен коллективтендіру мақсаттарына байланысты бас тартылды. Жедел индустрияландыру қаржы тапшылығына ұрындырып, мемлекеттік меншіктегі өнеркәсіп пен ұсақ жеке меншіктегі ауыл шаруашылығы арасындағы қайшылық азық-түлік дағдарысын тудырды. Бұл жаңа экономикалық саясаттан бас тартқызып, ауыл шаруашылық өнімдерін дайындаудағы рыноктық қатынастарды бұзып, әкімшіл-әміршіл әдістерді күшейтті. 1927-1928 жылы астық дағдарысы кезінде бұл әдістер кең көлемде қолданылды.
1928/1929 жылдары Одақта белең алған күштеу әдістері Казақстанда ерте басталды. Оған 1925 жылы республика партия ұйымына басшы боп келтен Ф.Голощекиннің волюнтаристік саясаты ықпал етті. 1926-1927 жылдарда қазақ қоғамының қалыпты дамуы бұзылып, "Кіші Октябрь" ойраны басталды. Голощекиннің киялындағы, қолдан жасалған тап күресі 1926-1928 жылдарда еш нәтиже бермеген өте таяз шаралар: шабындықты, егістікті және жайылымдарды бөлу, ірі бай-феодалдарды кәмпескелеу жүргізіліп, бұлар экономиканың қалыпты дамуына кері әсер етті.
Одақта 1930 жылы басталған кулактарға қарсы күрес бағыты Қазақстанда Голощекиннің тікелей басшылығымен 1927 жылдан қолға алынды. Одақта салықтық Ережелерте өзгерістер 1928/29 жылы енгізілсе, Қазақстанда 1927 жылдан бастап, байларға арнайы салық енгізілді.
 Маңызы аграрлық реформаға теңелген шабындық, егістік және жайылымдарды бөлу деген шара кұр байбалам болып шықты. Ол қазақтарды жерден айырудың бүркемеленген құралына айналды. Казақ шаруашылықтарына берілетін жер көлемі азайтылып, бұрынғы кауымдық жер бөліске салынып, бай мен кедейді жауластыру үшін жаңа негіз жасалды.Аталмыш реформа өз мақсаттарына жетпеді, шаруашылықты өркендету үшін қосымша жер берілмеді, аз мөлшердегі жер меншігін шаруашылықтық игеруге жағдайлар жасалмады. Оны қаржыландыру деңгейі өте төмен болды. Реформаның басты кемшілігі жер бөлісте орташа шаруалардың мүддесіне нұқсан келтірілді, олардың жер көлемдері азайып, шаруашылық жүргізуге кері әсер етті. Жер тапшылығына байланысты байлар мен ауқаттылар мал басын бысқартуға мәжбүр болып, бұл мал басын күрт азайтуға ықпал етті. Мал алыпсатарға арзан бағаға сатылып, ысырап болды. Ал кедей шаруаның аз малын жетілдіруіне мемлекет тарапынан қаржы бөлінбеді. Қарыз-несие беру тәртібі көшпелі мал шаруашылықтарының жағдайын ескермеді. Қарыз-несиенің қысқа мерзімге берілуі - шаруашылықтық игеруді тиімсіз етті.
 Қазақстан бюджеті ішкі ресурстардан құралды. 1927/28 жылдардан бастап оның 50%-тен астамы салықтық түсімдерден тұрды. Кейіннен ауыл шаруашылық салығымен қоса өзіне-өзі салық, мәдени алым,уақытша салық сияқты қосымша салықтардың енгізілуі бюджеттің түсімін арттыруға бағытталды. Жергілікті бюджеттің 1927/28 - 1930жылдардағы, құрылымы мынаны көрсетеді. Бюджет кірісіндегі ауыл шаруашылық салығының үлес салмағы 20,1-19,5% болса, бюджеттен ауыл шаруашылығын қаржыландыруға жұмсалатын бөлігі 6,0-7,3% аралығында болды. Ауыл шаруашылығъша қаржылай көмек Ауыл шаруашылық банкі жүйесі арқылы жүзеге асырылды, бірақ оның несие беру мүмкіндігі аз болып, көбінесе жер шаруашылықтарын қамтыды. Бұл банктің несие көлемі жылына 8-10 млн. сом болса, мал шаруашылығына 2-3 млн.сом көлемінде беріліп, 700 мың қазақ шаруашылықтары үшін өте мардымсыз болды.Сөйтіп, қазақ шаруасы өзін асырап қана қоймай одақтың өнеркәсіпті аймақтарын ауыл шаруашылық өнімдерімен жабдықтауы тиіс болды. Осылайша шаруа шаруашылығы Кеңес өкіметінің саяси-әлеуметтік шараларын қаржыландыру көзіне айналды.
 Коллективтендірудің алғышарты болған әкімшіл-әміршіл, күштеу шаралары Қазақстанда аса қауырт, жедел түрде жүзеге асты. Оған салық саясаты да жұмылдырылды.
 Одақ көлемінде 1930/31 жылдары кең көлемде жүзеге асқан салықтың прогрессивті-үдемелі түрі Қазақстанда алғаш рет жаңа салықтық ережелердің сиясы кетпей жатып, 1928 жылдың басында-ақ, енгізілді. Салық ауқатты шар-уашылықтарды тежеу мақсатын қойғанымен, Қазақстанда бұл мақсат іс жүзінде оларды күйзеліске ұшыратумен, кәмпескелеумен аяқталды.
Семей губерниясында 1928 жылы қаңтар-сәуір аралығында төтенше шаралар іске асып, жаңа салықтық ережелер енгізілді. Салықтық заңсыздықтар негізінде айып салу, соттау, зорлап тапсырту және тартып алу әдістерімен қатар, Одақта тұңғыш рет конфискациялау шаралары жүзеге асты. Ірі бай-феодалдарды конфискациялау ресми түрде басталмас бұрын, 1928 жылдың ақаан, наурыз айларында қазақ малшыларын конфискациялау кеңінен жүргізілді. Аталмыш шара тек Семеймен шектелмей, Ақтөбе, Орал губерниялары шаруашылықтарын да қамтыды. Салықтық қысымдар мен заңсыздықтар астық пен ет дайындаудың жоғары жоспарларын орындау мақсатында жүзеге асты.
 Семейдеті салықтық заңсыздықтар Қазақстан жағдайында төтенше шараларды кең көлемде және аса қатыгездікпен жүргізуге ықпал етті. Бұл халықтың наразылығын тудырып, орталықтан, БОАК комиссиясы шақырылып, заңсыздықтар сыналды. Алайда комиссия қорытындылары Өлкелік партия комитетінің бюросында арнайы қаралғанына қарамастан, кейінгі 1928-1932 жылдары бай-кулакқа қарсы шабуыл кезінде зорлық шаралар одан әрі жалғасты.
1929-1932 жылдары Қазақстанда бүкіл КСРО-дағы сияқты салық саясаты бай-кулактарды жоюға бағытталды. 1929-1933жылғы салықтық ережелер бойынша жеке шаруашылықтарға салынатын салық таптық принципті басшылыққа алды. Салықтың прогрессивті (үдемелі) түрі коллективтендіруге ықпал ететін факторға айналды. Салық шарттары бойынша, кедей шаруашылықтар мен коллективті шаруашылықтарға жеңілдік қарастырылып, орташалар мен бай қожалықтар қысымға алынды.
Орташа шаруалар салықтың прогрессивті түрімен салық төлесе, бай-кулактарға оның жекелік түрі (индивидуальное обложение)бойынша салық салынды. Бай-кулактар мен ауқатты шаруашылықтарға салынатын салық түрлері оларды жою құралына айналды.
Салық саясаты қаржы алу, шаруашылық өнімдерін көптеп тапсырту функцияларын орындады. Салықтық заңсыздықтар астық, ет дайындаудың жоғары жоспарларымен ұштасып, тек бай-кулак шаруашылықтарын ғана емес, орташа шаруашылықтарды да қамтыды. 1928-1930 жылдарда Қазақстанда ірі байлар ғана емес, ауқатты орташа шаруашылықтардың біраз бөлігі (100 мың) жойылды.
Сөйтіп, 1930-1932жылдары кең көлемде жүзеге асқан отырықшыландыру және коллективтендіру қарсаңында қазақ шаруашылықтарының дені-кедейлер болып, аштық пен босқыншылық алғышарттары осылай жасалды.
Жаппай коллективтендіру және отырықшыландыру кезеңінде салықтық қысымдар мен зорлық шаралар одан әрі жетілдірілді. 1933-1937 жылдарда салық 2-есеге жуық өсіп, оның жаңа түрлері: мәдени алым (культсбор), уақытша салық (единовременный сбор) Кеңес өкіметінің құрылымдық өзгерістерін қаржыландыру көзіне айналды.
Сонымен қатар, халықтан каржы жинау (мобилизация средств) тәжірибесі асқан ыждағаттықпен және күштеу әдістерімен жүзеге асты. Ол тек салықтардан ғана емес, окладтық қамсыздандыру, жинақ кассаларына ақша салдырту, заемдарды тарату және т.б. ерікті мен еріксіз төлемдерді құрады.
Көшпелі қазақты отырықшыландыру өкіметтің стратегиялық бағыты емес, Голощекиннің коллективтендіруді мезгілінен бұрын орнатуға ұмтылған жалаң белсенділігінен туындаған волюнтаристік шара болды. Оны қаржыландыру деңгейі көрсетіп берді. Мемлекет тарапынан бөлінген қаржы жылына 3-5 миллион сомнан аспады.
Сөйтіп, салықтық қысымдар мен ет дайындау науқандарынан күйзелген қазақтарға отырықшыланудың халық қаржысымен жүргізілуі оларды аш-жалаңаш қалдырып, босқыншылыққа ұшыратты.
Жедел жаппай отырықшыландыру (1930-1932 ж.) сәтсіздікпен аяқталып, оның барысында 400 мыңнан аса жеке меншік қазақ шаруашылықтары жойылды, бұл жалпы қазақ қожалықтарының 60 –қа жуық проценті еді. Бұл шара "қазақ шаруашылығын социалистік негізде қайта құру" деп дәріптелген, шын мәнінде, индустрияландыру үшін ауыл шаруашылығын қаржы көзіне айналдыруға бағытталған әлеуметтік эксперименттің ең сорақы, жабайы түрі болды. Утопиялық мақсаттар жолында қазақтың дәстүрлі шаруашылығы жойылып қана қоймай, өндіргіш күштері - халық пен мал қырғынға ұшырады.
Аштық пен босқыннан қалған ат төбеліндей азғана халықтың 1933-1937 жылдары колхозға кіруден басқа амалы калмады. Осы жылдарда қазақ босқындарына шығарылған қаржы мен материалдық көмек озбыр саясаттың шығындарын жаба алмады. 700 мыңға жуық қазақ шаруашылықтарын отырықшыландыру қолынан келмей, кеңес өкіметі зобалаңнан аман қалған 200мыңға жетпейтін қазақ қожалықтарын колхоздастыруды оңай шешті.
1933-1937жылдары салық саясаты жекеше шаруашылықтарды күйрету құралына айналды. Бұл кезеңде жекеше шаруашылықтардың салық көлемі жылдық кірістерінен асып, оны күйретуге ықпал етті.
1933 жылдан бастап енгізілген ауыл шаруашылық өнімдерін дайындаудағы мемлекеттік тапсырыс жүйесінің, машина-трактор станцияларының рөлінің күшеюі жоспарлы, әкімшіл-әміршіл жүйенің толық жеңісін қамтамасыз етті.
Сөйтіп, негізі жоқ социализмнің утопиялық мақсаттары зорлық, қысым арқылы жүзеге асып, адам факторы аяққа басылды. Аса зор материалдық, адамдық шығындармен орнатылған сталиндік социализм индустриялық қоғамға секіріс жасай алмады. Адам факторынан сырт айналу оның түбіне жетіп, әлемдік тарихтан тұрақты орын алуға мүмкіндік бермеді.

